
NAQQIISSUT 

 

Aaqqissuussinikkut allannguisoqarnera peqqutigalugu, ilaatigut oqaaseqaatini 

erseqqissaasoqarsimalluni, siunnersuummut 20.  september 2012-imi ullulerneqarsimasumut 

taarsiussaavoq. 

 

Uunga siunnersuut: Aatsitassat pillugit ingerlatallu tamatumunnga pingaarutillit 

pillugit Inatsisartut inatsisaata allannguuteqartinneqarnissaa pillugu Inatsisartut 

inatsisaat nr. 7, 7. December 2009-imeersoq (aatsitassanut ikummatissanullu inatsit) 

(Aatsitassanut oqartussaasoq, annikitsumik aatsitassarsiorluni misissuineq piiaanerlu, 

akuersissummik peqarani aatsitassanik katersisarneq piiaasarnerlu aammalu inuiaqatigiinni 

piujuartussamik iluaqutaasumik sunniuteqartitsisarneq pillugit il.il. maleruagassani 

allannguuteqartitsineq) 

 

§ 1 

 

Aatsitassat pillugit ingerlatallu tamatumunnga pingaarutillit pillugit Inatsisartut inatsisaanni 

nr. 7, 7. december 2009-imeersumi (aatsitassanut ikummatissanullu inatsit) makkua 

allannguuteqartinneqarput: 

 

1.  § 3-ip kingorna ilanngunneqarpoq: 

“  § 3 a.  Aatsitassanut oqartussaasumi, takuuk § 3, imm. 1, ilaapput Aatsitassanut 

Ikummatissanullu Aqutsisoqarfik, takuuk imm. 2, aamma Aatsitassanut suliassaqarfimmut 

Avatangiisinut Aqutsisoqarfik, takuuk imm. 3. 

  Imm. 2.  Aatsitassanut Ikummatissanullu Aqutsisoqarfik Naalakkersuisut ataanni 

inissisimasoq (Aatsitassanut Ikummatissanullu Aqutsisoqarfik) tassaavoq aatsitassanut 

suliassaqarfimmut nalinginnaasumik allaffissornikkut oqartussaasoq, tassani pissutsit 

avatangiisinut tunngassuteqartut ilaanatik, takuuk imm. 3. 

  Imm. 3.  Aatsitassanut suliassaqarfimmut Avatangiisinut aqutsisoqarfik (Avatangiisinut 

Aqutsisoqarfik) Naalakkersuisut ataanniittoq tassaavoq aatsitassanut suliassaqarfimmut 

tunngatillugu avatangiisinut tunngasunut allaffissornikkut oqartussaasoq, ilanngullugu 

avatangiisinik allanngutsaaliuineq, pinngortitamik allanngutsaaliuineq, avatangiisinut 

akisussaasuuneq aamma avatangiisinik nalilersuineq. 

  Imm. 4.  Aatsitassanut oqartussaasup avatangiisinut pissutsinut tunngatillugu nalilersuinerini 

aalajangiinerinilu, avatangiisinut sullissivinnit ilisimatusarnermik aallaaveqartunit aammalu 

arlaannaannulluunniit attuumassuteqanngitsunit ataatsimit arlalinnilluunniit nalilersuinerit 

aamma aalajangiinissamut missingiutit aallaavigineqartassapput. 

  Imm. 5.  Ingerlatat inuiaqatigiinnut imaluunniit avatangiisinut annertuumik 

sunniuteqarsinnaasut Naalakkersuisunit akuerineqassapput. 

  Imm. 6.  Aatsitassanut suliassaqarfinnut tunngatillugu ingerlatsivimmi ingerlatsineq aamma 

oqartussaasut suliarinninnerat, pisinnaatitsissummik pigisaqartut aallallu oqartussaasoq 

ataaseq attaveqaqatigisassagaat aammalu nalunaarutinik, allakkianik aalajangiinernillu il.il. 

tamaginnik tigusisartuussasoq pillugu tunngaviusoq malillugu aaqqissuussaapput. 

Aatsitassanut Ikummatissanullu Aqutsisoqarfiup pisinnaatitsissummik pigisaqartunut 

allanullu Inatsisartut inatsisaanni matumani pineqartunut ilaasunut tunngatillugu, aatsitassanut 

suliassaqarfimmut tunngassuteqartut pillugit allaffissornikkut attaveqaqateqarneq 

isumagisaraa. 

  Imm. 7.  Aatsitassanut Ikummatissanullu Aqutsisoqarfik ataqatigiissaarisutut ingerlatsivimmi 

oqartussaasuuvoq aammalu Avatangiisinut Aqutsisoqarfimmut oqaaseqaatinik 

aalajangiinernillu pisariaqartunik pissarsiniartartuulluni. Avatangiisinut Aqutsisoqarfiup 

sulianik suliarinninnera aalajangiinerilu pillugit Avatangiisinut Aqutsisoqarfiup Aatsitassanut 

Ikummatissanullu Aqutsisoqarfik ilisimatittassavaa. 

 

  § 3 b.  Aatsitassanut Ikummatissanullu Aqutsisoaqarfimmit imaluunniit Avatangiisinut 

Aqutsisoqarfimmit aalajangiinerit naammagittaalliutigineqarnerat Naalakkersuisunut 

ingerlateqqinneqarsinnaavoq. 

  Imm. 2.  Naammagittaalliornissamut killissaliussaq sapaatit akunnerinik sisamanik 

sivisussuseqarpoq. Naammagittaalliornissamut killissaliussaq aalajangiineq illuatungiusumut 

nalunaarutigineqarsimappat ullormit nalunaaruteqarfiusumit, aamma aalajangiineq tamanut 

ammasumik nalunaarutigineqarsimappat ullormit tamanut saqqummiunneqarfigisaanit 

naatsorsorneqassaaq. Naammagittaalliuuteqarnissamut killissaliussaq arfininngornermi 

imaluunniit nalliuttumi naasimappat, naammagittaalliuuteqarnissamut piffissaliussaq 

ulluinnarmut tulliuttumut sivitsorneqassaaq. 

  Imm. 3.  Naammagittaalliuutaasoq oqartussaasumut aalajangiisimasumut allaganngorlugu 

tunniunneqassaaq. Naammagittaalliuuteqarnissamut piffissaliussap naanerata kingorna 

piaarnerpaamik oqartussaasup naammagitaalliuutaasoq aammalu oqartussaasup aalajangiinera 

naammagittaalliuutaasumullu nassuiaatai Naalakkersuisunut nassiutissavai. 

  Imm. 4.  Akuersissutip, akuersissuteqarnerup imaluunniit immikkut ittumik 

akuersissuteqarnerup naammagittaalliuutigineqarneri, Naalakkersuisut allamik 

aalajangiisimanngippata, kinguartitsinissamik sunniuteqassanngillat. 

  Imm. 5.  Naammagittaalliuuteqarnissamut piffissaliussap iluani, akuersissutit, 

akuersissuteqarnerit aamma immikkut ittumik akuersinerit aalajangersimasut 

naammagittaalliuuteqarnissamut piffissaliussap naannginnerani atorneqassannginnissaat 

pillugu aalajangersakkanik Naalakkersuisut aalajangersaasinnaapput. 

  Imm. 6.  Naalakkersuisut allamik aalajangiisimanngippata, peqqusissuteqarnerup imaluunniit 

inerteqquteqarnerup naammagittaalliuutigineqarnera kinguartitsinissamik 

sunniuteqassanngilaq. 

 

  § 3 c.  Aatsitassanut Ikummatissanullu Aqutsisoqarfiup aamma Avatangiisinut 

Aqutsisoqarfiup suliassai piginnaatitaaffiilu pillugit aamma naammagittaalliortarneq aammalu 

Aatsitassanut Ikummatissanullu Aqutsisoqarfiup imaluunniit Avatangiisinut Aqutsisoqarfiup 

aalajangiinerisa naammagittaalliuutigineqarsinnaanerinut killilersuutit pillugit pissutsit §§ 3-3 

b-imi taaneqartut pillugit, ilanngullugit pissutsit aalajangersimasut pillugit Naalakkersuisut 

aalajangiineri, aalajangersakkanik erseqqinnerusunik Naalakkersuisut 

aalajangersaasinnaapput." 

2.  § 18-imi imm. 3-ip kingorna immikkoortutut nutaatut ilanngunneqarpoq: 

"  Imm. 4.  § 16 malillugu aatsitassarsiorluni misissuinissamut piiaanissamullu akuersissummi 

aalajangersarneqarsinnaavoq, pisinnaatitsissummik pigisaqartup aatsitassat Kalaallit 

Nunaanni piiarneqartut uninngasuutigisinnaanerai aammalu inunnut Kalaallit Nunaanni 

aalajangersimasumik najugaqartuusunut aammalu tamakkiisumik akileraartussaatitaasunut 

tuniniarsinnaanerai. Inuit taamaattut namminneerlutik Kalaallit Nunaanni aatsitassanik 

suliareqqiisarniarpata imaluunniit allatut aatsitassanik Kalaallit Nunaanni inuussutissarsiutitut 

atuiniarlutik, tamanna pillugu piumasaqaatit aalajangersarneqarsinnaapput. 

Pisinnaatitsissummik pigisaqartup aatsitassanik tuniniaanera niuernermi akiusut aammalu 

niuernermi atugassarititaasut tunngavigalugit pissaaq." 

 

  Imm. 4 aamma 5 tamatuma kingorna tassaalissapput   Imm. 5 aamma 6. 

 

3.  § 18,   Imm. 6, ima oqaasertalerneqarpoq: 

"  Imm. 6.  Pissutsit imm. 1-5-imi taaneqartut, ilanngullugit sulisussat nunaqavissut, 

suliffeqarfiit nunaqavissut inuillu  imm. 4-imi pineqartunut ilaasut killissalersorneqarnissaat, 

pillugit Naalakkersuisut aalajangersakkanik erseqqinnerusunik aalajangersaasinnaapput." 

 

4.  § 32,   Imm. 2-7, imatut oqaasertalerneqarput: 

"  Imm. 2.  Annikitsumik aatsitassarsiorluni misissuinissamut piiaanissamullu akuersissut 

(annikitsumik aatsitassarsiornissamut akuersissut) § 16, imm. 3 apeqqutaatinnagu, inunnut 

imm. 3-imi piumasaqaatinik naammassinnittunut, , aamma katersugaasivinnut imm. 9-imi 

piumasaqaatinik naammassinnittunut taamaallaat tunniunneqarsinnaavoq. 

  Imm. 3.  Annikitsumik aatsitassarsiornissamut akuersissut taamaallaat inunnut 

piumasaqaatinik makkuninnga naammassinnittunut tunniunneqarsinnaavoq: 

1)  Inuit piffissami ataatsimoortumi minnerpaamik ukiut tallimat qaangiuttut ilaatillugit 

sivisussuseqartumik Kalaallit Nunaanni inuit allattorsimaffianni najugaqartutut 

nalunaarsorsimasut. 

2)  Inuk Kalaallit Nunaanni inuit allattorsimaffianni najugaqartutut nalunaarsorsimasoq. 

3)  Inuk piffissami ataatsimoortumi minnerpaamik ukiut tallimat qaangiuttut ilaatillugit 

sivisussuseqartumik Kalaallit Nunaanni tamakkiisumik akileraartussaatitaasimasoq. 

4)  Inuk Kalaallit Nunaanni tamakkiisumik akileraartussaatitaasoq. 

5)  Inuk namminersorsinnaatitaasoq aammalu tamakkiisumik pisuussutiminik 

atuisinnaatitaasoq aammalu ilanngullugu akiliisarnerminik unitsitsisimanngitsoq, 

akiliisinnaajunnaarsimanngitsoq imaluunniit tamatumunnga sanilliunneqarsinnaasumik 

nalaataqarsimanngitsoq. 

  Imm. 4.  Inuup Kalaallit Nunaannut attuumassuteqarnera aallaavigalugu naapertuuttutut  

nalilerneqarpat, aammalu inuk ilinniarnini assigisaaluunniit pissutigalugu  Kalaallit Nunaata 

avataaniissimappat, Naalakkersuisut imm. 3, nr. 1-imi aamma 3-imi piffissamut 

minnerpaamik ukiunik tallimanik sivisussuseqartumut piffissatigut piumasaqaatit 

tamakkiisumik ilaannaasumilluunniit saneqqussinnaavai. 

  Imm. 5.  Inuk annikitsumik aatsitassarsiornissamik akuersissut malillugu 

pisinnaatitsissummik pigisaqartuusoq piffissami akuersissuteqarfiusumi tamarmi imm. 3-imi 

piumasaqaatit naammassisimassavai. 

  Imm. 6.  Annikitsumik aatsitassarsiornissamik akuersissut  katersugaasivimmut, tassaasumut 

Nunatta Katersugaasivia imaluunniit katersugaasiveqarneq pillugu inatsit malillugu 

katersugaasivimmut akuerisaasumut tunniunneqarsaaq. Katersugaasivik annikitsumik 

aatsitassarsiornissamik kisermaassissussaatitaaffeqanngitsumik akuersissummik taamaallaat 

tunineqarsinnaavoq. 

  Imm. 7.   Katersugaasivik annikitsumik aatsitassarsiornissamik akuersissut malillugu 

pisinnaatitsissummik pigisaqartuusup imm. 6, 1. pkt-imi piumasaqaataasut piffissami 

akuersissuteqarfiusumi tamarmi naammassisimassavai." 

 

5.  § 33,   Imm. 3-4, imatut oqaasertalerneqarput: 

"  Imm. 3.  Annikitsumik aatsitassarsiornissamik akuersissut malillugu pisinnaatitsissummik 

pigisaqartoq, akuersissut malillugu ingerlatanut sulianut pisariaqartumik piginnaaneqassaaq 

aningaasaqarnikkullu tunuliaqutaqassalluni. Pisinnaatitsissummik pigisaqartoq 

nalinginnaasumik niuernermi akiusut aamma niuernermi atugassarititaasut tunngavigalugit 

nalinginnaasumik iliuuseqartassaaq. 

  Imm. 4.  Annikitsumik aatsitassarsiornissamik akuersissut inummut ataatsimut imaluunniit 

inunnut ataatsimoorussisunut arlalinnut, tamamik ataasiakkaarlutik § 32, imm. 3-5 

naapertorlugit pisinnaatitsissummik pigisaqartuunissamut piumasaqaatinik 

naammassinnissimasussanut tunniunneqarsinnaavoq. Taamaattorli annikitsumik 

aatsitassarsiornissamik akuersissut inunnut tallimanit (5) amerlanerusunut 

tunniunneqarsinnaanngilaq. 

   

6.  § 34,   Imm. 2-7, imatut oqaasertalerneqarput: 

"  Imm. 2.  Annikitsumik kisermaassisussaatitaalluni aatsitassarsiornissamut akuersissummut 

sumiiffik akuersissuteqarfiusoq 1 km²-init annertuninngorlugu 

aalajangersarneqarsinnaanngilaq.   

 Imm. 3.  Sumiiffik annikitsumik aatsitassarsiornissamik kisermaassinani akuersissut 

sumiiffinnut ilaatinneqanngilaq, kisermaassilluni annikitsumik aatsitassarsiornissamik 

akuersissummut ilaatinneqartumut imaluunniit ilaatinneqalersussamut ilaasumut. 

  Imm. 4.  Sumiiffik kisermaassinani annikitsumik aatsitassarsiornissamut 

akuersissuteqarfiusumut, § 16 malillugu aatsitassanik misissuinissamut imaluunniit 

piiaanissamut kisermaassilluni akuersissuteqarfiusimasumut imaluunniit 

akuersissuteqarfiusussamut ilaatinneqanngilaq. 

  Imm. 5.  Annikitsumik aatsitassarsiornissamik akuersissutit piffissami sukkulluunniit 

atuussinnaasut annerpaamik amerlassusissaat pillugu aalajangersakkanik Naalakkersuisut 

aalajangersaasinnaapput." 

  Imm. 6. § 33 malillugu annikitsumik aatsitassarsiornissamik akuersissut piffissamut ukiut 

pingasut (3) angullugit tunniunneqassaaq. 

  Imm. 7. Piginnaatitsissummik pigisaqartoq, annikitsumik aatsitassarsiornissamik 

kisermaassilluni akuersissummik tunineqarsimasoq pisuussutit aningaasarsiutigalugu 

atorluarneqarsinnaasunik toraarsisimasoq, pisuussutinillu atorluaanermik aallartitsisimasoq, 

taamallu akuersissummi piumasaqaatit allanneqarsimasut eqquutsissimagunigit, piffissap 

akuersissuteqarfiusup ukiut qulikkaartut angullugit sivitsuiffigineqarnissaminik 

pisinnaatitaaffeqarpoq. Piffissaq akuersissuteqarfiusoq tamakkerlugu ukiut 30-it 

qaangersinnaanngilai. 

7.  § 35 imatut oqaasertalerneqarpoq: 

“  § 35.  Pisinnaatitsissummik pigisaqartoq tassaasimappat inuk ataaseq, misissuineq 

piiaanerlu taamaallaat inummit tassannga imaluunniit taassuma inoqutaani ilaasunit 

ingerlanneqarsinnaasoq annikitsumik aatsitassarsiornissamik akuersissummi ilaatinneqarpoq, 

taamaattorli takuuk imm. 4 aamma 5.  

  Imm. 2.  Pisinnaatitsissummik pigisaqartoq tassaappat inuit arlallit, misissuineq piiaanerlu 

taamaallaat inunnit taakkunannga imaluunniit taakkua inoqutaanni ilaasunit 

ingerlanneqarsinnaasoq, annikitsumik aatsitassarsiornissamik akuersissummi ilaatinneqarpoq, 

taamaattorli takuuk imm. 4 aamma 5. 

  Imm. 3.  Pisinnaatitsissummik pigisaqartoq tassaappat katersugaasivik, misissuineq 

piiaanerlu taamaallaat inuit katersugaasivimmi aqutsisuni ilaasortaasut imaluunniit 

katersugaasivimmi aalajangersimasumik sulisuusut ingerlassinnaagaat, annikitsumik 

aatsitassarsiornissamik akuersissummi ilaatinneqarpoq, taamaattorli takuuk imm. 5. 

  Imm. 4.  Annikitsumik aatsitassarsiornissamik kisermaassisussaatitaalluni akuersissut 

malillugu pisinnaatitsissummik pigisaqartoq, sumiiffimmi akuersissuteqarfiusumi piffissami 

ataatsikkut inuit 9-it tikillugit sulisoqarsinnaasoq Naalakkersuisut akuersissummik 

tunniussisinnaapput, taamaattorli takuuk imm. 5. 

  Imm. 5.  Sumiiffimmi akuersissuteqarfiusumi piffissami ataatsikkut ingerlatanik suliaqartut 

inuit 10-init amerlanerusinnaanngillat. Inuit pisinnaatitsissummik pigisaqartuunersut, 

pisinnaatitsissummik pigisaqartumi aqutsisuni ilaasortaanersut, pisinnaatitsissummik 

pigisaqartumi sulisuunersut, pisinnaatitsissummik pigisaqartunut imaluunniit aqutsisut 

inoqutaanni ilaasuunersut imaluunniit tassaanersut inuit allat pisinnaatitsissummik 

pigisaqartumi sulisuusut apeqqutaatinnagu tamanna atuutissaaq." 

 

8.  § 36,   Imm. 3-5, imatut oqaasertalerneqarput: 

"  Imm. 3.  Annikitsumik aatsitassarsiornissamik akuersissut 

kisermaassisussaatitaaffeqanngitsoq malillugu aatsitassarsiorluni ingerlatat, taamaallaat 

sakkut assaannarmik tigummiartakkat, maskiinanik ingerlateqanngitsut, soorlu 

assersuutigalugu kaataq, qussaataq, sillaq aamma ikuttaat, atorlugit suliarineqaqqusaapput, 

taamaattorli takuuk imm. 4. 

  Imm. 4.  Annikitsumik aatsitassarsiornissamik akuersissummik 

kisermaassisussaatitaaffeqanngitsumik annikitsumik qaartiterinissamik akuersissutitaqartumik 

Naalakkersuisut tunniussisinnaapput. Akuersissut taamaattoq malillugu aatsitassarsiorluni 

ingerlatat aamma sakkut assaannarmik tigummiartakkat maskiinanik ingerlatillit, soorlu 

assersuutigalugu qillerutit innaallagiatortut, maskiinat killuutit aamma maskiinat sequtserutit, 

atorlugit aammalu annikitsumik qaartiterinerit atorlugit suliarineqarsinnaapput. 

  Imm. 5.  Annikitsumik qaartiterinermik atuineq tamatuminngalu akuersissuteqartarneq 

pillugit aalajangersakkanik Naalakkersuisut aalajangersaasinnaapput." 

 

9.  § 45 imatut oqaasertalerneqarpoq: 

"  § 45.  Inuk Kalaallit Nunaanni aalajangersimasumik najugaqartuusoq aammalu 

tamakkiisumik akileraartussaatitaasoq (nunaqavissoq), tamatumunnga akuersissummik 

peqarnissamik piumasaqaatitaqanngitsumik, aatsitassanik nunamiittunik piiareersimasunik 

inuussutissarsiutiginagu katersisinnaavoq, taamaattorli takukkit §§ 45 c aamma 45 d. 

  Imm. 2.  Aatsitassat imm. 1 malillugu katersorneqartut tuniniarnissaat imaluunniit 

tuniniarnissaat siunertaralugu suliareqqinneqarnissaat kissaatigineqarpat, sumiiffimmut 

aatsitassat katersorneqarfigisaannut kapitali 8-imi maleruagassat malillugit aatsitassanik 



 

8 

 

 

piiaanissamut annikitsumik aatsitassarsiornissamut akuersissummik 

qinnuteqartoqarsinnaavoq.  

  Imm. 3.  Sumiiffik imm. 2-imi taaneqartoq § 16 malillugu aatsitassarsiorluni 

misissuinissamut piiaanissamullu kisermaassisussaatitaalluni akuersissummi imaluunniit § 33 

malillugu annikitsumik aatsitassarsiornissamut kisermaassisussaatitaalluni misissuinissamut 

imaluunniit piiaanissamut akuersissummi ilaatinneqarpat, annikitsumik 

aatsitassarsiornissamik akuersissut sumiiffimmut tunniunneqarsinnaanngilaq.  

  Imm. 4.  Taamaattorli annikitsumik aatsitassarsiornissamik akuersissut sumiiffimmut imm. 

2-imi taaneqartumut tunniunneqarsinnaavoq, tamatumunnga kisermaassisussaatitaalluni 

akuersissut malillugu pisinnaatitsissummik pigisaqartumit allaganngorlugu akuersissut 

tunniunneqarsimappat, tamannalu tamatuminnga piumasaqarnikkut akuersinerup 

Naalakkersuisunut tunniunneqarneratigut uppernarsarneqarpat.” 

 

10.  § 45-ip kingorna ilanngunneqarpoq: 

"  § 45 a.  Nunaqavissoq, takuuk § 45, imm. 1, aatsitassat ataatsimut katillugu nalingat 

ukiumut 100.000 koruuninit annertunerunngippat, akuersissummik peqarnissamik 

piumasaqaatitaqanngitsumik inuussutissarsiutigalugu aatsitassanik nunamiittunik 

piiareersimasunik katersisinnaapput aamma aatsitassanik piiaasinnaallutik, taamaattorli 

takuuk §§ 45 c aamma 45 d. Piiaaneq sakkut assaannarmik tigummiartakkat minnerusut, 

maskiinanik ingerlateqanngitsut, soorlu assersuutigalugu kaataq, qussaataq, sillaq aamma 

ikuttaat, atorlugit taamaallaat ingerlanneqarsinnaavoq. 

  Imm. 2.  Aatsitassat imm. 1 malillugu katersorneqartut imaluunniit piiarneqartut nalingat 

aningaasanut niuernermi akiusut aamma niuernermi atugassarititaasut tunngavigalugit 

tunisinermi, tunisinermut akiusutut annertussuseqartumut aalajangersarneqassaaq. 

  Imm. 3.  Aatsitassat imm. 1 malillugu katersorneqartut imaluunniit piiarneqartut ataatsimut 

katillugu nalingat ukiumut 100.000 koruuninit annertuneruppat, taakkua nalingat aatsitassat 

100.000 koruuninit annertunerusimappat, Naalakkersuisunit toqqorsivimmiitinneqassapput. 

  Imm. 4.  Inuk imm. 3 malillugu aatsitassanik toqqorsivimmut inissiisimasoq, kapitali 8-imi 

maleruagassat malillugit sumiiffimmi aatsitassat katersorneqarfianni imaluunniit 

piiarneqarfianni aatsitasanik piiaanissamik annikitsumik aatsitassarsiornissamik 

akuersissummik qinnuteqarsinnaavoq. 

  Imm. 5.  Imm. 4-imi taaneqartutut annikitsumik aatsitassarsiornissamik akuersissut 

tunniunneqarpat, Naalakkersuisut aatsitassat toqqorsivimmiitinneqartut pisinnaatitsissummik 

pigisaqartumut tunniutissavaat. Ullormit toqqorsivimmut inissiiffiusumit qaammatit 12-it 

qaangiutsinnagit annikitsumik aatsitassarsiornissamik akuersissut taamaattoq 

tunniunneqarsimanngippat imaluunniit annikitsumik aatsitassarsiornissamik akuersissut 

taamaattoq qinnuteqaatigineqarsimanngippat, aatsitassat toqqorsivimmiitinneqartut taakkua 

Naalakkersuisut tuniniassavaat. Aatsitassanik tunisinermi isertitat Nunap Karsianut 

tutsinneqassapput. 

  Imm. 6.  Inatsisartut inatsisaata matuma atuutilerneraniit ukiup tulliani 1. januar 

aallarnerfigalugu atuutilersumik imm. 1-imi aamma 2-imi aningaasartat 100.000 koruuniusut, 

Kalaallit Nunaanni atuinermut akiusunut naleqqersuummi allannguutinut naapertuuttumik 

ukiumoortumik iluarsineqartassapput. 

 

  § 45 b.  Inuk nunaqavissuunngitsoq, takuuk § 45, imm. 1, (takornariaq), tamatumunnga 

akuersissummik peqarnissamik piumasaqaatitaqanngitsumik ujaqqanik nunamiittunik 

kaanngarsimasunik inuussutissarsiutiginagu katersisinnaavoq, tamatumani ujaqqat ukiumut 5 

kg-nit annertunerusumik ataatsimut katillugu oqimaassuseqarsimanngippata, taamaattorli 

takuuk § 45 d. 

 

  § 45 c.  §§ 45-45 b malillugu katersineq imaluunniit piiaaneq, sumiiffimmi  § 16 malillugu 

aatsitassarsiorluni misissuinissamut imaluunniit piiaanissamut kisermaassisussaatitaalluni 

akuersissummi imaluunniit  § 33 malillugu aatsitassarsiorluni misissuinissamut imaluunniit 

piiaanissamut kisermaassisussaatitaalluni annikitsumik aatsitassarsiornissamik akuersissummi 

ilaasumi ingerlanneqaqqusaanngilaq.  

  Imm. 2.  Taamaattorli akuersissut malillugu pisinnaatitsissummik pigisaqartoq 

tamatumunnga allaganngorlugu akuersilluni nalunaaruteqarsimappat, tamannalu 

tamatuminnga piumasaqarnikkut akuersinerup Naalakkersuisunut tunniunneratigut 

uppernarsarneqarsinnaappat, katersineq aamma piiaaneq sumiiffimmi taamaattumi 

ingerlanneqarsinnaavoq. 

 

  § 45 d.   §§ 45-45 b malillugu aatsitassanik katersinissamut piiaanissamullu periarfissami, 

aatsitassat akisuut, ilanngullugit diamantit, safir-it, rubin-it, smaragd-it, chrysoberyl-it, opal-it, 

tugtupit-it aamma opas-it aamma aatsitassat qinngornernik radioaktiviusunik akullit 

ilaatinneqanngillat. 

  Imm. 2.  Imm. 1 malillugu ujaqqat allat imm. 1-imi taaneqartut saniatigut nalertuutut 

isigineqarsinnaasut  pillugit Naalakkersuisut aalajangersaasinnaapput. 

 

  § 45 e.  §§ 45-45 b malillugu aatsitassanik nunamiittunik kaanngareersimasunik 

katersinermut aamma aatsitassanik piiaanermut tunngatillugu aalajangersakkanik 

erseqqinnerusunik, ilanngullugit suliareqqiineq, paarinninneq, toqqorsivimmiititsineq, 

assartuineq, niuerneq, avammut annissuineq, nunamut eqqussuineq aamma uppernarsaammik 

allagartalersuineq pillugit, Naalakkersuisut aalajangersaasinnaapput. 

 

  § 45 f.  Inuup § 33 malillugu annikitsumik aatsitassarsiornissamik akuersissummik 

tunineqarsimasup, Naalakkersuisut akuersissuteqarnerisigut Kalaallit Nunaanni nunap 

sannaata takutinnissaa siunertaralugu nunaqavissunut aamma takornarianut ilitsersuisoqarluni 

angalaarnerit aaqqissuussinnaavai. 

  Imm. 2.  Ingerlatat imm. 1-imi taaneqartut pillugit aalajangersakkanik erseqqinnerusunik 

Naalakkersuisut aalajangersaasinnaapput." 

 

11.  Kapitali 16-ip qulequtaa imatut oqaasertalerneqarpoq: 

"Inuiaqatigiinni piujuartussamik iluaqutaasumik sunniutaasussanik nalilersuineq (VSB) 

aamma inuiaqatigiinni piujuartussamik iluaqutaasumik sunniuteqartitsinissaq pillugu 

isumaqatigiissutit". 

12.  § 78-ip kingorna kapitel 16-imi ilanngunneqarpoq: 

"  § 78 a. § 16 malillugu akuersissummi Naalakkersuisut piumasaqaatinik 

aalajangersaasinnaapput, piginnaatitsissummik pigisaqartoq inuiaqatigiinni piujuartussamik 

iluaqutaasumik sunniuteqartitsinissaq aammalu pissutsit inuiaqatigiit aningaasaqarnerannut 

tunngasut allat pillugit isumaqatigiissuteqassasoq.  

13.  § 96, imm. 2, nr. 2mi, allanngortinneqarpoq "§§ 45-47” § 45-mut, “§ 45a, imm. 1, 2. pkt.,  

§§ 45b-45c kiisalu §§ 46-47”.  

 

14.  § 96,  imm. 2, nr. 3-imi, allanngortinneqarpoq "§ 45, imm. 6" imaalillugu "§ 45 a, imm. 

3". 

 

15.  § 97,  imm. 1-imi, allanngortinneqarpoq "§ 48" imaalillugu "§ 45 e, § 45 f, imm. 2, 

imaluunniit § 48". 

 

§ 2 

 

Inatsisartut inatsisaat ulloq 1. januar 2013 atuutilerpoq. 

  Imm. 2.  Aatsitassarsiorluni misissueqqaarnissamut, misissuinissamut imaluunniit 

piiaanissamut akuersissutit Inatsisartut inatsisaata atuutilernerani tunniunneqareersimasut 

atuuttussaanerat attanneqaannassaaq. Inatsisartut inatsisaat aamma akuersissutinut 

taamaattunut, akuersissutit taamaattut malillugit pisinnaatitsissummik pigisaqartunut kiisalu 

ingerlatanut Inatsisartut inatsisaata atuutilernerani aatsitassanut ikummatissanullu inatsimmi 

pineqartunut ilaasunut atuutissaaq, taamaattorli takuuk imm. 3 aamma 4. 

  Imm. 3.  Aatsitassanut ikummatissanullu inatsimmi § 18, imm. 4, Inatsisartut inatsisaanni 

matumani § 1, nr. 2-imi oqaasertaqarnermini, aatsitassarsiorluni misissuinissamut imaluunniit 

piiaanissamut akuersissutinut, Inatsisartut inatsisaata matuma atuutilernerani aatsitassanut 

ikummatissanullu inatsimmi § 16 malillugu tunniunneqarsimasunut atuutissanngilaq. 

Tamannalu atuutissanngilaq aatsitassanut ikummatissanullu inatsimmi § 16 naapertorlugu 

akuersissut malillugu pisinnaatitsissummik pigisaqartup akornanni allatut 

isumaqatigiissuteqartoqarsimappat aammalu akuersissummut tapiliussamik tunniussinermi 

Naalakkersuisunit aalajangersarneqarsimappat. 

 

 

Namminersorlutik Oqartussat, ulloq [ulloq]. [qaammat] 2012 

 

 

 

Kuupik Vandersee Kleist 

NAQQIISSUT 


   


Aaqqissuussinikkut allannguisoqarnera peqqutigalugu, ilaatigut oqaaseqaatini 


erseqissaasoqarsimalluni, siunnersuummut 20. september 2012-imi ullulerneqarsimasumut 


taarsiussaavoq. 


 


Siunnersuummut oqaaseqaatit 


 


Oqaaseqaatit nalinginnaasut 


 


1. Aallaqqaasiut 


 


Aatsitassat pillugit ingerlatallu tamatumunnga pingaarutillit pillugit Inatsisartut inatsisaat nr. 


7, 7. december-imeersoq (aatsitassanut ikummatissanullu inatsit) ulloq 1. januar 2010-imi 


atuutilerpoq. 


 


Qanga aatsitassat pillugit inatsimmi atuuttumi, 1990-imi naalakkersuisut siulittaasuata aamma 


danskit nukissiornermut ministeriata akornanni isumaqatigiinnikkut suleqatigiissitatut 


pilersinneqarsimasumit inassutigisaasa eqqunneqarsimasut misilittagaat ilisimasaallu 


annertuumik Inatsisartut inatsisaata tunngavigisimavai. 


 


Suleqatigiissitat nalunaarusiami (Ølgaardø-rapporten) Kalaallit Nunaanni aatsitassanik 


atorluaanissaq pillugu periusissamut nutaamut siunnersuutit arlallit missiliuutigaat, 


aatsitassarsiornermik sammisaqarneq Kalaallit Nunaanni inuussutissarsiutit allat ilutigalugit  


inuussutissarsiutut pingaaruteqartumik sammisaqarfiulersinnaasoq. Periusissami nutaami 


siunnersuutigineqartumi eqqarsaatigisassat pingaarnerit ilaat ilaatigut tassaapput 


akuersissuteqartarnermi piumasaqaatit annertuumik allanngortinneqarsimasut atuutsilernissaat 


kiisalu akileraartarnikkut inatsit, nunat allat tungaannut unammillersinnaassuseqartussaq, 


kiisalu Kalaallit Nunaanni neqerooruteqartitsisarnerit aqqutigalugit nunami imartanilu 


nunavissuit naapiffiisa eqqaanni uuliamik misissuisarnissat. 


 


Aatsitassanut ikummatissanullu inatsisip taassumalu suliaqarnermi atorneqarnerata 


misilittagaqarfigineqarneri pitsaasuusimapput, aammalu inatsit Kalaallit Nunaanni 


atortussiassat aatsitassanit pisut pillugit inatsisammut siusinnerusukkut atuuttumut 


naleqqiullugu atajuartitsinissamik pilersitsisimavoq. 

Tamatuma saniatigut aatsitassanut ikummatissanullu inatsisip taassumalu suliaqarnermi 


atorneqarnerata Kalaallit Nunaanni aatsitassanut suliassaqarfimmi neriulluarnartumik 


ineriartortitsinerup ingerlaannarnissaa tunngavissippaat. Aatsitassanut inatsisip atuutilernerata 


kingorna Naalakkersuisut aatsitassarsiornissamut akuersissutinik amerlanerujussuarnik 


tunniussipput, aammalu aatsitassarsiorluni ingerlatat amerlanerujussuit pisariunerujussuillu 


suliarineqarsimallutik. Ingerlatat Namminersorlutik Oqartussanut, suliffeqarfinnut kalaallinit 


pigineqartunut aamma sulisussanut nunaqavissunut annertunerusumik 


suliffissaqartitsisimapput qaffasinnerusumillu isertitaqartitsisimallutik. 


 


Aammattaaq aatsitassanut ikummatissanullu inatsit, aatsitassanik naleqquttumik piiaaneq 


pissasoq, aatsitassarsiorluni ingerlatat isumannaallisaanermut, peqqinnissamut, avatangiisinut 


aamma inuiaqatigiinni piujuartussamik iluaqutaasumik sunniuteqartitsinissamut tunngatillugu 


isumannaatsumik ingerlanneqassasut, aammalu aatsitassarsiorluni ingerlatat naleqquttumik 


aammalu pissutsini assigusuni nunani tamalaani suleriaatsinut pitsaanerpaanut 


naapertuuttumik ingerlanneqassasut pillugit tunngaviusut attatiinnarneqarnissaannut 


ineriartorteqqinnissaannullu iluaqutaavoq. 


 


Aatsitassanut inatsisip taamattaaq aalajangerpaa, oqartussaasutut suliarinninnerit 


ataatsimoortillugu akuleriitsillugulu, pissutsit malittarisassallu suulluunniit aatsitassanut, 


aatsitassarsiornermik ingerlatanut, nunap iluanik atuinermutkiisalu nukissiornermi 


ingerlatanut attuumassuteqartunut tunngasut. Aatsitassanik sammisaqarnermi ingerlatsineq 


pissutsit eqqarsaatigisassallu attuumassuteqartut tamaasa ataatsimoortumik 


ataqatigiissaarinerlu tungavigalugit pissaaq. 


 


Avatangiisinut tunngassutillit pillugit ulluinnarni oqartussaasunit suliarinnittarnerup 


aatsitassanut tunngassutilinnik (pisuussutinut tunngassutillit) ulluinnarni suliarinnittarnermit 


immikkoortinneqarnissaat Naalakkersuisut kissatigaat. Siunnersuummi immikkoortitsinissaq 


taanna ingerlanneqassaaq. Peqatigisaanik maannakkut suleriaasiusup attatiinnarneqarnissaa 


inatsisitigullu aalajangersagaanissaa Naalakkersuisut kissaatigaat, taanna malillugu 


aatsitassarsiornermik suliaqartut allallu aatsitassanut suliassaqarfimmi oqartussaasut 


suliarinnittarnerannut taamaallaat ataasiinnarmik saaffissaqassallutik (one door). 


Uuliasiorfiutileqatigiiffiit aamma aatsitassarsiorfiutileqatigiiffiit maannakkut suleriaasiusoq 


nalinginnaasumik naammagisimaartorujussuuaat. Tamanna assersuutigalugu ukiumoortumik 


misissuisarnerni Frasier Institute-mit suliarineqartartuni takuneqarsinnaavoq. Ilutigitillugu 


tamatuma aatsitassarsiornermi suliat assigiissumik suliarineqartarnissaat qulakkeerpaa. 


Siunnersuummi aaqqissuussinermi nutaami taamaalilluni matup ataasiinnaanissaanik 


tunngaviusoq attatiinnarneqarpoq, kisiannili avatangiisinut tunngassutillit pillugit ulluinnarni 


oqartussaasunit suliarineqartarneq ulluinnarni aatsitassanut tunngassutilinnik (pisuussutinut 


tunngassutillit) suliarinnittarnermit immikkoortinneqarluni. 

Siunnersuutip tunngaviit ingerlateqqissavai, aatsitassanik sammisaqarnermi oqartussat 


ataatsimoortitsilluni suliarinnittarneranni, pingaartumik avatangiisitigut, teknikkikkut, 


isumannaallisaanikkut isumalluutinillu eqqarsaatigisassat, aatsitassanik ingerlataqarnermik 


nalilersuinermut ataatsimoortillugit ilanngullugit. Taamaalilluni akuersissummik taamaallaat 


tunniussisoqarnermi pissutsit ingerlatanut pingaaruteqartunut tamanut inatsimmut ilaasuni. 


Najoqqutaq taanna nalunaarummi Ølgaard-rapporten-imi 1990-imeersumi pingaarnertut 


inassutigisat ilagaat. 


 


Siunnersuummi, aatsitassanut suliassaqarfimmut tunngatillugu avatangiisinut pissutsinik 


oqartussaasut suliarinnittarnerannut tunngatillugu, aatsitassanut oqartussaasup 


aaqqissuussaanera atuuffiilu pillugit aatsitassanut ikummatissanullu inatsimmi 


maleruagassanik nutaanik aalajangersaasoqarpoq. Siunnersuut malillugu Naalakkersuisut 


ataanni aatsitassanut oqartussaasoq tassaassaaq oqartussaasut marluk. Aappa tassaalluni 


Aatsitassanut Ikummatissanullu Aqutsisoqarfik, tassaasoq aatsitassanut suliassaqarfimmi 


pissutsinut tamaginnut, avatangiisinut pissutsit ilaatinnagit, oqartussaasoq. Aappaa 


tassaassaaq Aatsitassanut suliassaqarfimmi Avatangiisinut Aqutsisoqarfik, aatsitassanut 


suliassaqarfimmi avatangiisinut pissutsinut oqartussaasoq. 


 


Siunnersuummi Aatsitassanut Ikummatissanullu Aqutsisoqarfimmit imaluunniit Aatsitassanut 


suliassaqarfimmi Avatangiisinut Aqutsisoqarfimmit aalajangiineq pillugu 


naammagittaalliuutaasoq Naalakkersuisunut taamaattoqartillugu suliami aalajangiisussanut 


ingerlatinneqarsinnaasoq pillugu maleruagassat nutaat aalajangersarneqarput. 


 


Ulloq 1. januar 2010 aatsitassanut ikummatissanullu inatsisip atuutilerneraniilli, 


akuersissummik peqarani annikitsumik aatsitassarsiorluni ingerlataqarsinnaanissamut aamma 


aatsitassanik katersisinnaanissamut piiaasinnaanissamullu periarfissaqarnissaq 


qulakkeerneqassasoq Kalaallit Nunaanni innuttaasunit kissaatigineqaraluttuinnartoq 


Naalakkersuisut misigaat. Aamma annikitsumik aatsitassarsiornissamut 


kisermaassisussaatitaanani akuersissutini annikitsumik qaartiterinermik atuinissamik 


periarfissaqarnissaq kissaatigineqartoq saqqummiunneqarpoq. 


 


Tamanna tunngavigalugu, aatsitassanut ikummatissanullu inatsimmi kapitali 8-imi 


annikitsumik aatsitassarsiorluni ingerlataqartarneq pillugu aamma kapitali 11-imi 


akuersissummik peqarani aatsitassanik katersisarneq piiaasarnerlu pillugit maleruagassani 


allannguutit aalajangersimasut piviusunngortinneqassasut siunnersuutigineqarpoq. 


 


Siunnersuut malillugu annikitsumik aatsitassarsiornermut suliassaqarfimmi aamma 


akuersissummik peqarani katersisarnermut suliassaqarfimmi maleruagassanut atuuttunut 


tunngatillugu maleruagassanik pisariillisaasoqarpoq. Maleruagassanik pisariillisaanissaq 

kissaatigineqartoq taanna pilersissinnaajumallugu, maleruagassani atuuttuni ataasiakkaani 


erseqqissaanissaq aammalu annikinnerusumik ersarissaanissaq pisariaqarsimavoq.  


 


Siunissamut ungasissumut anguniagaavoq, annikitsumik aatsitassarsiorluni ingerlatanik 


annertunerusumik ingerlatsisoqartalissasoq, aammalu taamaaqataanik akuersissummik 


peqarani aatsitassanik katersisarnermut piiaasarnermullu tunngatillugu 


ineriartortitsisoqassasoq. 


 


Siunnersuummi pingaartumik nunaqavissut aatsitassarsiorluni ingerlataqarsinnaalernissaat 


siuarsarneqassaaq.  


 


Taamaalilluni inuiaqatigiinni piujuartussamik iluaqutaasumik sunniuteqartitsinissaq 


atitunerusumik tapersersorneqassasoq pingaartumik tassani pineqarpoq. 


 


Tamatuma saniatigut siunnersuummi annikitsumik aatsitassarsiorluni ingerlatanut 


tunngatillugu pitsanngorsaanerit, aatsitassanik pitsaanerusumik atorluaasinnaanissamut 


annikitsumik aatsitassarsiorluni ingerlatani taamaallaat niuerutigalugu 


atorluarneqarsinnaasunut iluaqutaassapput.  


 


Aatsitassarsiorluni ingerlatat isumannaallisaanermut, avatangiisinut, pisuussutinik 


atorluaanermut aamma inuiaqatigiinni piujuartussamik iluaqutaasumik 


sunniuteqartitsinissamut tunngatillugu kiisalu pissutsini assigusuni nunani tamalaani 


suleriaatsinut pitsaasunut akuerisaasunut naapertuuttumik isumannaatsumik 


ingerlanneqartarnissaannik Naalakkersuisut politikkiannut siunnersuut naapertuuppoq. 


Aatsitassanut ikummatissanullu inatsimmi §§ 1 aamma 83 tamanna pillugu piumasaqaatinik 


assigusunik imaqarput. 


 


Aammattaaq siunnersuut, aatsitassanut suliassaqarfik ineriartortitsiviullunilu 


siuariartortitsiviussasoq, Kalaallit Nunaanni ataatsimut katillugu aningaasaqarnikkut 


inuussutissarsiornikkullu ineriartortitsinermut siuariartortitsinermullu iluaqutaasoq, 


Naalakkersuisut politikkiannut naapertuuppoq. 


 


2. Siunnersuummi immikkoortut pingaarnerit 


 


2.1. Aatsitassanut oqartussaasoq 


 


Siunnersuut malillugu Naalakkersuisut pingaarnertut aatsitassanut oqartussaasuutut, 


aatsitassanut suliassaqarfimmi ataatsimut katillugu allaffissornikkut 


oqartussaasuuginnassapput. Taamaalillutik Naalakkersuisut aatsitassanut, aatsitassarsiorluni 


ingerlatanut aamma ingerlatanut allanut aatsitassanut ikummatissanullu inatsimmi 

pineqartunut ilaasunut tunngatillugu pissutsini tamaginni ataatsimoortumik akuliutsitsisumillu 


oqartussaasut suliarinninnerat ingerlasassasoq suli isumagisassavaat. 


 


Siunnersuummi aalajangerneqarpoq, ingerlatat inuiaqatigiinnut imaluunniit avatangiisinut 


pingaaruteqartumik sunniuteqarsinnaasut Naalakkersuisunit akuerineqartussaapput. 


Tamatuma tunngavimmut erseqqissaataavoq, ingerlatassanut akuersissutit imaluunniit 


akuerinninnerit, inuiaqatigiinnut imaluunniit avatangiisinut pingaarutilimmik 


sunniuteqarsinnaasut Naalakkersuisunit akuerineqartariaqartut, tassaasullu Namminersorlutik 


Oqartussat ingerlatsinermi qullersaasutut oqartussaasut. 


 


Ukiorpassuarni ileqquusimavoq suliassat akuersissutinut tunngasut tamarmik Kalaallit 


Nunaanni aatsitassatigut pisuussutit pillugit Siunnersuisooqatigiinni suliarineqartarlutik, 


taamaalereeraangat tassanngaanniit inassutigisat Naalakkersuisunit sammisamilu danskit 


minitserianit akuerineqartarlutik imaluunniit itigartitsissutigineqartarlutik. Periuseq taanna 


Namminersorlutik Oqartussat aatsitassarsiornermik sammisaqarneq 1. januar 2010 


tigummaguli aalajangiusimaneqarsimavoq imaasillugu, suliat Naalakkersuisunut 


aalajangiiffigisassanngorlugit saqqummiunneqartarlutik. 


 


Aatsitassarsiornermi ulluinnarni aalajangikkat aalajangersimasut arlallit 


aalajangerneqartarput, ilaatigut aatsitassarsiornermi ingerlatsinissamut qinnuteqaativiit. 


aammattaarli akuersissutit tunniunneqareersut tungaasigut ingerlatassanik akuerinnittarnernut 


atatillugu.  


 


Misissueqqaarnissamut misissuinissamullu assigiissaartumik piumasaqaatit tungaasigut 


akuerinninnerit nalinginnaasut Aatsitassanut Pisortaqarfiup sammisarlugillu 


aalajangiiffigisarpaat, tamakkununnga ilaallutik asimi suliaqarnissamut malittarisassat 


atuuttut. Taamattaaq aatsitassanut inatsimmik tamakkununngalu piumasaqaatinik atuuttunik 


kiisalu peqquneqarnerit tunniunneqarsimasut il.il. taakkuninngalu  eqquutsitsinissaq 


Aatsitassanut Pisortaqarfiup nakkutigai. Tamakku saniatigut pissutsit Naalakkersuisut 


imaluunniit Aatsitassanut Naalakkersuisut aalajangigassaat pillugit inassutinik Aatsitassanut 


Pisortaqarfik suliarinnittarpoq. 


 


Tamatuma saniatigut siunnersuummi aatsitassanut oqartussaasup pingaarnertut 


aaqqissuussaanera nutaaq aalajangersarneqarpoq. Tassani ilaapput Naalakkersuisut aamma 


taakkua ataanni sulianut oqartussaasut marluk (2). 


 


Aatsitassanut inatsisip akuersissutigineqarnerani Inatsisartut tunngavigaat, aatsitassanik 


sammisaqarnermut tamarmut aatsitassanut oqartussamik ataatsimik peqarnissami arlalinnik 


iluaqutissartaqartoq, kiisalu aatsitassarsiornermut tunngasuni pissutsinik tamanik oqartussatut 

suliarinnittarnissaq ataatsimoortoq akuleriisitsisorlu. Tamanna aatsitassanut inatsisip § 3-ani 


ilaatigut aalajangigaavoq. Iluaqutissat tamakku ingerlateqqinniarneqarsimapput. 


 


Aatsitassanut suliassaqarfimmi nalinginnaasumik oqartussaasoq siunnersuut malillugu 


tassaavoq Aatsitassanut Ikummatissanullu Aqutsisoqarfik, maannakkut Aatsitassanut 


Ikummatissanullu Pisortaqarfiusumut assingusoq siunnersuutip malitsigisaanik 


ataasiakkaatigut allannguuteqartillugu. 


  


Oqartussaasup aappaa tassaavoq Aatsitassanut suliassaqarfimmi Avatangiisinut 


Aqutsisoqarfik (Avatangiisinut Aqutsisoqarfik).  Aqutsisoqarfiit tamarmik immikkut 


oqartussaasutut pilersinneqassapput, suliaqarfitsigut teknikkikkullu ilisimasat misilittakkallu 


atatiinnarnissaat inerisarnissaallu siunertaralugit, kiisalu suliaqarfitsigut teknnikkikkullu 


piginnaasat allat eqqarsaatigalugit oqartussatut suliarinninnerit ataatsimoortut akuleriittullu 


piumasaqaataasut aammattaarlu suliaqarfitsigut teknikkikkullu pissutsit pillugit 


aalajangiisarnerni. Taamattaaq isumalluutit siunertanut tamakkununngarpiaq atorneqarnissaat 


qulakkeerniarlugu. 


 


Taamaalereerpat Avatangiisinut Aqutsisoqarfiup aatsitassarsiornermi suliassat avatangiisinut 


tunngassuteqartut pillugit ulluinnarni allaffissornikkut suliassat sulianillu samminnittarnerit 


ullumikkut Aatsitassanut Pisortaqarfimmit suliarineqartartut tigusussaallugit. Siunnersuutip 


aalajangiisarnerni piginnaatitaaffiit qulaani taaneqartut allanngortinneqarnissaat 


siunertarinngilaa. Taamaammat Avatangiisinut Aqutsisoqarfik misissueqqaarnissanut 


misissuinissanullu tunngasuni assigiissaartumik piumasaqaatit tungaasigut akuerinninnerit 


nalinginnaasut pillugit aalajangiisarsinnaassaaq, tamakkununnga ilaallutik asimi 


suliaqarnernut malittarisassat assigisaallu. 


 


Sammisami manna tikillugu periusaasoq malillugu, Aatsitassanut Aqutsisoqarfik aamma 


Avatangiisinut Aqutsisoqarfik manna tikillugu periusiusartoq tunngavigalugu 


assigiissaartumik piumasaqaatit sammisami atuuttut tungaannut aalajangiisassaaq, 


tamakkununnga ilaallutik piumasaqaatit maleruagassallu Naalakkersuisunit nalinginnaasumik 


akuerineqarsimasut. 


 


Tamatuma kingunerissavaa, Aatsitassanut Aqutsisoqarfiup aamma Avatangiisinut 


Aqitsosoqarfiup sulianut makkununnga atatillugu aalajangiisarnissaanut 


naatsorsuutigineqassaaq; assigiissaartumik piumasaqaatilimmik annikitsumik 


aatsitassarsiornissamut akuersissuteqarnerit, misissueqqaarnissamut, misissuinissamut 


piaanissamullu akuersissutinut pigineqareersunut piumasaqaatit malillugit ingerlatassanik 


akuerinnittarneq. Taamattaaq aqutsisoqarfiit sulianik nalinginnaasunik suliaqartassapput, 


innuttaasunik sullissisarlutik kiisalu sulianut Naalakkersuisunit sammineqartussanut 


inassutigisanik suliaqartarlutik. 

Taamattaaq aqutsisoqarfiit suliaqarfissamik iluini nakkutilliisassapput kiisalu aatsitassanut 


inatsit malillugu akuersissutinut tunniunneqarsimasunut piumasaqaatinik aammalu taanna 


malillugu akuerinninnernik tunniunneqarsim asunik peqquneqarnernik eqquutsitsinissaq 


pillugu tunniussisinnaassapput. 


 


Ingerlatat pillugit suliassanik avatangiisinut inuiaqatigiinnulluunniit annertuumik 


sunniuteqarsinnaasunik suliarinninnerit, tamakkununnga ilaallutik ikummatissanik 


misissuinissamut piiaanissamullu akuersissutinik tunniussinerit kiisalu saffiugassanik 


manngertunik atorluaanerit pillugit maannakkumutut Naalakkersuisunut 


aalajangiiffigisassanngorlugit saqqummiunneqartassapput. Taamattaaq aalajangigassat, 


periutsinik annertuunik allannguisoqarnissaa pillugu siunnersuutit Naalakkersuisunut 


aalajangiiffigisassanngorlugit saqummiunneqartassapput. 


 


Akisussaaffinnik agguaassinerup ilaattut Naalakkersuisut aalajangiisassapput, 


immikkoortortap sorliup apeqqutit ataasiakkaat suut suliarisassanerai. Siunnersuutip 


akuerineqareerneratigut Naalakkersuisut aatsitassanullu oqartussaqarfiup nutaap akornanni 


aalajangiisarnermut pisinnaatitaaneq pillugu  nutaamik agguaassisariaqassapput 


killiffissaliillutillu. 


 


Matumunnga atatillugu Naalakkersuisut pineqartillugit eqqarsaatigineqarpoq Naalakkersuisut 


tamarmiusut. 


 


Ingerlataq inuiaqatigiinnut imaluunniit avatangiisinut annertuumik sunniuteqarsinnaanersut 


isummerfigineqassagaangata, ilaatigut avatangiisinik nalilersuisarneq pillugu aatsitassanut 


inatsimmi kapitali 15-imi (§§ 73-75) kiisalu inuiaqatigiinnut iluaqutaasumik piujuartitsinissaq 


nalilersuisarneq pillugu kapitali 16-imi malittarisassat eqqarsaatineqartariaqarput. Immikkut 


takukkit §§ 73 aamma 76 aamma aatsitassanut inatsisissatut siunnersuummi tamakku pillugit 


oqaaseqaatit. 


 


§ 73, imm. 1 malillugu ingerlatanik assigiinngitsunik arfinilinnik imm. 1, nr. 1-6-imi 


taaneqartunik akuersissutinik akuerineqarnernillu taamaallaat tunniussisoqarsinnaavoq 


ingerlatanik suliarinninnermi avatangiisinut sunniutissat nalilersuinerit (VVM) tassungalu 


nassuiaat (VVM pillugu nassuiaat) suliarineqareersimasut Naalakkersuisunit 


akuerineqareersimagaangata. § 73, imm. 2 malillugu ingerlatanut allanut avatangiisinut 


annertuumik sunniuteqarsinnaasutut isumaqarfigineqarsinnaasunut akuersissutit 


akuerinninnerillu taamaallaat tunniunneqarsinnaapput avatangiisinik nalilersuineq  


suliarineqarsimappat kiisalu VVV pillugu nassuiaat Naalakkersuisunit 


akuerineqarsimagaatanga. 


 







 


 8 


Ingerlatat allat, soorlu nalunaarusianik akuersinerit aningaasarsiornermi, teknikkimi, 


avatangiisini pissutsit pillugit akuersissutinik piumasaqaatit malillugit akerlianik 


Naalakkersuisunit akuerineqartussaanngillat, taamallu teknikkikkut atortorissaarutit 


ingerlaavartumik akuerineqartarneri kiisalu isumannaallisaanermi peqqissutsimilu 


pingaarutillit ingerlatsinermut tunngasut ingerlatatut assersuutissaapput allat 


Naalakkersuisunit akuerineqartussaanngitsut. 


 


Ingerlatatut allatut assersuutaasinnaasut inuiaqatigiinnut avatangiisinulluunniit annertuumik 


sunniuteqarsinnaasutut taaneqarsinnaapput imartani qillerinerit kiisalu aatsitassarsiorfinnik 


pilersineq ingerlatsinerlu. 


 


Avatangiisinut Aqutsisoqarfiup aatsitassanut suliassaqarfimmi suliassanik avatangiisinut 


tunngasunik suliarinninnermut tunngatillugu ilisimasat misilittakkallu 


inerisarneqartussaapput. Tamanna piffissami ikaarsaarfiusumi Aatsitassanut 


Ikummatissanullu Aqutsisoqarfik suleqatigalugu pissaaq. Tamatuma saniatigut 


Naalakkersuisut aamma DCE-p - Nationalt Center for Miljø og Energi (DCE), Aarhus 


Universitet-ip akornanni maannakkut suleqatigiinneq, Avatangiisinut Aqutsisoqarfiup aamma 


DCE-p akornanni suleqatigiinnikkut allannguuteqarani ingerlaannassaaq. Siunissami 


siunertaavoq Pinngortitaleriffiup, sullissiviup ilisimasat piginnaasallu pisariaqartut 


pilersissimassappagit, suliassat DCE-mit isumagineqartut tiguartuaassagai. 


 


Aatsitassanut oqartussaasup avatangiisinut pissutsinut tunngatillugu nalilersuineri 


aalajangiinerilu taamaalillutik, avatangiisinut sullissivimmit ilisimatusarnermik 


aallaaveqartumit aamma arlaannaannulluunniit attuumassuteqanngitsumit ataatsimit 


arlalinnilluunniit siunnersorneqarnerit naliliinerillu tunngavigalugit (inassuteqaatit) suli 


pisassapput.  


 


Taamaaliornikkut avatangiisit pinngortitallu allanngutsaaliorneqarnerisa aallunneqarnerisa 


ingerlaannarnissaa, aammalu inuiaqatigiinni ineriartortitsinerup inuit inuuniarnerminni 


atugaasa ataqqineqarnissaat aammalu uumasut naasullu piujuartinneqarnissaasa 


ataqqineqarnissaat tunngavigalugu ilisimatusarnermik piujuartitsinissamillu 


tunngaveqartumik pinissaat qulakkeerneqassapput. Aammattaaq aatsitassanut oqartussaasup 


suliassaqarfiisa iluanni avatangiisinut piginnaaneqarnerit, nalinginnaasumik avatangiisinut 


oqartussaasumi suliatigut ataatsimoortitsiviusumik inissinneqassapput. Siunnersuutip 


atuutilernerani ilaatigut DCE avatangiisinut pissutsinut tunngatillugu nalilersuinernik aamma 


aalajangiinissamut inassuteqaatinik suliaqarnernik suli suliaqartaannassaaq.  


Ullumikkut pissutsit taama itsillugit Naalakkersuisut imaluunniit Avatangiisinut 


Aqutsisoqarfik avataanit siunnersorneqarnissamut pituttorsimassanngillat. Avataanit 


siunnersorneqarnerit ataatsimoortumik aalajangiinermi eqqarsaatigisassat ilaattut 


ilaatinneqassapput. Taamaalilluni Avatangiisinut Aqutsisoqarfiup inassutigisai avataanit 

siunnersorneqarnermit aallaaveqassapput, periuserineqartoq malillugu tamatigut 


aaqqissuunneqarsimatinnagu Naalakkersuisunut ilanngullugu nassiunneqartassalluni, 


kisiannili sakkortunerusumik sallaannerusumillu iliuuseqarsinnaallutik, taamaalillunilu 


avatangiisinik illersuinermi sakkortusaatinik iliuuseqarnissaa inassutigissallugu. 


 


Siunnersuuteqarnermi taamaalillutik Naalakkersuisut kissaatigaat, aatsitassanut 


suliassaqarfimmi ingerlatsivimmi aaqqissuussaaneq aammalu ingerlatsivinni immikkoortortat 


pingaarnerusutigut atuuffissai pillugit inatsisini aalajangersakkanik aalajangersaanissaq. 


Taamaalillutik Naalakkersuisut kissaatigaat, aatsitassanut suliassaqarfimmi pissutsit taakkua 


pillugit maleruagassanut atuuttunut tunngatillugu annertunerusumik ersarinnerulersitsinissaq 


paasiuminarnerulersitsinissarlu, innuttaasut taamatullu suliffeqarfiit namminersortut 


maleruagassat suliaqarnermi paasiuminartinnerulissallugit atoruminartinnerulissallugillu. 


 


Aatsitassanut Ikummatissanullu Aqutsisoqarfimmit imaluunniit Aatsitassanut 


suliassaqarfimmut Avatangiisinut Aqutsisoqarfimmit aalajangiineq Naalakkersuisunut, 


taamaattoqarnerani suliami aalajangiisussaasumut, naammagittaalliuutigineqarsinnaasoq 


pillugu maleruagassat nutaat siunnersuummi aalajangersarneqarput. Suliat nalinginnaasumik 


annertuumik pingaaruteqartut pillugit Naalakkersuisunit Namminersorlutik Oqartussani 


ingerlatsivinni oqartussani qullersaasutut nalinginnaasumik 


aalajangiiffigineqartariaqarnerannit imaluunniit aalajangiiffigineqarsinnaanissaannut 


tunngatillugu tamanna naapertuuppoq. 


 


Periutsit periutsinik pingaaruteqartunik tunngavigineqartunillu aalajangiiffiusartut 


allanngortinneqartarneri siunnersuutip allanngortissanngilai kiisalu aalajangiinerit, periutsini 


allannguutit annertuppata pingaaruteqarpataru, imaluunniit tusarniaanermi ajornartorsiutit 


annertuut pineqaraangata kiisalu ikummatissanik misissuinissamut piiaanissamullu kiisalu 


saffiugassanik manngertunik piiaanissamut akuersissutinik tunniussineq pillugu 


aalajangigassat maannakkumutut Naalakkersuisunut tamarmiusunut 


aalajangiiffigisassanngorlugit saqqummiunneqartassapput. 


 


Kalaallit aamma danskit inatsisaanni inatsisini aalajangersakkanik, aalajangiinerit 


naammagittaalliuutigineqarnerinik allaffissornikkut suliarinnissinnaanissaq (allaffissornikkut 


maalaaruteqartarfik) pillugu maleruagassiisunik arlalinnik assersuutissaqarpoq. Inatsisini 


aalajangersakkat aalajangersarneqarput, naak ingerlatsivimmi oqartussaasup ataani avataani 


aallartitaasoq imminermini, maleruagassat inatsimmi aalajangersagaanngitsut malillugit 


allaffissornikkut maalaaruteqarsinnaatitaanermik taamaattumik 


pisinnaatitsilersinnaagaluartoq. Inatsisini aalajangersakkani taamaattuni assersuutigalugu 


allassimasinnaavoq, oqartussaasut qulliunerusut ilaannut sorlernut aalajangiineq 


naammagittaalliuutigineqarsinnaanersoq, naammagittaalliuuteqarnissamut piffissaliussap 

sivisussusaa aammalu tamatuma naatsorsorneqarneranut tunngatillugu pissutsit, kiisalu 


naammagittaalliuutaasoq kinguartitsinermik sunniuteqassanersoq. 


 


Siunnersuuteqarnermi aalajangiinerit naammagittaalliuutigineqarsinnaaneri pillugit inatsisini 


aalajangersakkanik aalajangersaanissaq taamaalillunilu tamanna pillugu maleruagassat 


nalinginnaasut inatsisini aalajangersagaanngitsut inatsisini aalajangersagaalernissaat kiisalu 


tamanna pillugu maleruagassat ataasiakkaat erseqqinnerusut aalajangersarneqarnissaat 


Naalakkersuisut kissaatigaat. Taamaalilluni aatsitassanut suliassaqarfimmi pissutsit taakkua 


pillugit maleruagassanut atuuttunut tunngatillugu annertunerusumik ersarinnerulersitsinissaq 


paasiuminarnerulersitsinissarlu Naalakkersuisut kissaatigaat, taamaalilluni ingerlatsiviup 


taamatullu innuttaasut aamma suliffeqarfiit namminersortut maleruagassat suliaqarnermi 


paasiuminarnerulersissallugit atoruminarnerulersissallugillu. Tamanna aatsitassanut 


suliassaqarfimmi ingerlatsiviup aaqqissuussaanera aammalu ingerlatsiviup immikkoortortaasa 


pingaarnerusutigut atuuffii  pillugit inatsisini aalajangersakkanik aalajangersaanissamut 


tunngatillugu iluaqutissartaasut matuma siuliani taaneqartut assiginik nalinginnaasumik 


malitseqassaaq. 


 


2.2. Aatsitassanik il.il. annikitsumik aatsitassarsiorluni misissuineq aamma piiaaneq 


 


§ 16 malillugu aatsitassarsiorluni kisermaassisussaatitaalluni misissuinissamut imaluunniit 


piiaanissamut akuersissutini, pisinnaatitsissummik pigisaqartup aatsitassat piiarneqartut 


ilaannaaluunniit Kalaallit Nunaanni toqqorsimatissagai pillugu atugassarititaasussanik 


aalajangersaasoqarsinnaasoq, siunnersuut inatsisitigut tunngavissiivoq. 


 


Aammattaaq siunnersuummi qulakkeerneqarpoq Kalaallit Nunaanni innuttaasut 


namminneerlutik aatsitassanik katersinissamik periarfissaqanngitsut, suliareqqiinissaq 


tuniniaanissarlu siunertaralugit aatsitassanik pissarsinissaminnik periarfissinneqassasut. 


Taamaaliornikkut innuttaasut aatsitassanik suliareqqiinerminni tuniniaanerminnilu 


isertitaqalertussat, isertitaqarnissamut periarfissaat pitsanngortinneqassapput. 


 


Annikitsumik aatsitassarsiornissamut akuersissutit malillugit pisinnaatitsissummik 


pigisaqartuusinnaasutut periarfissaqartut amerlineqarput. Siusinnerusukkut inuit annikitsumik 


aatsitassarsiornissamik akuersissummik tunineqarsinnaasut inuinnaasusaasut, maannakkut 


tunineqarsinnaasunut katersugaasiviit akuerisaasut aamma ilaalerput. Katersugaasiviit 


kisermaassisussaatitaaffeqanngitsumik annikitsumik aatsitassarsiornissamik akuersissummik 


tunineqarsinnaapput.  


 


Maannakkutut annikitsumik aatsitassarsiornissamik akuersissut inummut 


tunniunneqarsimasoq malillugu misissuineq aamma piiaaneq, taamaallaat taassuminnga 


inummit taassumalu inoqutaani ilaasunit ingerlanneqarsinnaavoq. 

Annikitsumik aatsitassarsiornissamik akuersissut malillugu piginnaatitsissummik pigisaqartoq 


tassaappat katersugaasivik akuerisaasoq, akuersissummi taamaallaat ilaatinneqarput 


misissuineq aamma piiaaneq katersugaasiviup aqutsisuinit nammineerluni ingerlanneqartoq, 


ilanngullugit siulersuisuni ilaasortat aamma pisortaaqatigiinni ilaasortat, kiisalu 


katersugaasivimmi aalajangersimasumik sulisuusut. 


 


Sumiiffinni akuersissuteqarfiusuni inuit ingerlatanik suliaqartut qassiunissaasa 


nakkutigineqarsinnaanissaa qulakkeerniarlugu, inuit qulinut (10) killilerneqarnissaat 


siunnersuutigineqarpoq. Killiliineq atuutissaaq inuit pineqartut pisinnaatitsissummik 


pigisaqartuunersut, pisinnaatitsissummik pigisaqartup inoqutaanni ilaasuunersut, 


aqutsisuunersut, aqutsisut inoqutaanni ilaasuunersut imaluunniit aalajangersimasumik 


sulisuunersut apeqqutaatinnagu. 


 


Ullumikkut annikitsumik aatsitassarsiornissamik kisermaassisussaatitaanani akuersissut 


malillugu aatsitassanik piiaanermi sakkut assaannarmik tigummiartakkat atorneqarsinnaanerat 


ajornanngitsoq, pisinnaatitsissummik pigisaqartuusup aatsitassanik piiaanissamik periarfissai 


annertuumik annertusillugit siunnersuummi imaritinneqarpoq. Tamanna annikitsumik 


aatsitassarsiornissamik kisermaassisussaatitaanani akuersissutini, annikitsumik qartiterinerit 


atorneqarsinnaanerisa periarfissaanerisa saqqummiunneqarnerisigut pivoq. 


 


Pisinnaatitsissummik pigisaqartuusut annikitsumik qaartiterinissamut akuersissutinik 


atuinerannik nakkutigineqarnissaasalu annertussusissaat pillugu aalajangersakkanik 


erseqqinnerusunik Naalakkersuisut aalajangersaassapput. Kalaallit Nunaanni pinngortitamik 


allanngutsaaliuinissamut, annikitsumik qaartiterinissamut akuersissutinut suut 


ilaatinneqarnersut erseqqissumik killissalersuinermik peqarnissaq aalajangiisuulluinnartumik 


pingaaruteqarpoq. Annikitsumik qaartiterinernik killeqanngitsumik 


nakkutigineqanngitsumillu atuineq, Kalaallit Nunaanni pinngortitami, tamatuma kingorna 


iluarseeqqinnissamik periarfissaqarfiunngitsumik, naleqqutinngitsumik annertuumik 


innarliinermik malitseqarsinnaanera aarlerinaateqarpoq. 


 


Atuinissamut aalajangersimasumik killissanik aalajangersaanertaqanngitsumik annikitsumik 


qaartiterinermik atuinermi, inuit ajoqusersinnaanerannut, iluarseqqinneqarsinnaanngitsunik 


ajoqusiisinnaanermut aammalu sillimaffigineqariinngitsunik sunniuteqarsinnaanerata 


aarlerinaateqarnera, qaartiterinissamut akuersissutit atorneqarnissaat pillugu 


aalajangersakkanik erseqqinnerusunik Naalakkersuisut aalajangersaanissaannik 


sukannernerulersitsinermut pissutaavoq. 

Annikitsumik qaartiterinissamut akuersissummi aamma assaannarnik tigummiartakkanik, 


maskiinanik atortulinnik ikiorsiiniutinik, soorlu qillerutinik innaallagiatortunik, maskiinanik 


killuutinik il.il. atuinissamik akuersissut ilaavoq. 


 


2.3. Akuersissummik peqarnani aatsitassanik katersineq aamma piiaaneq 


 


Aatsitassanut ikummatissanullu inatsit malillugu nunaqavissut sioqqutsisumik 


akuersissummik peqanngikkaluarlutik aatsitassanik nunamiittunik piiareersimasunik 


inuussutissarsiutiginagu katersisinnaanerat atuutiinnassaaq. 


 


Takornariat aamma Kalaallit Nunaannut tikeraartut, Kalaallit Nunaat qimaleraangamikku 


ujaqqanik ataatsimik arlalinnilluunniit tammajuitsussamik nassarnissaminnik annertuumik 


kissaateqartarput. Inuussutissarsiutiginagu katersinissamik kissaateqarneq taanna 


naammassiniarlugu siunnersuutigineqarpoq, takornariat aatsitassanik ukiumut annerpaamik 5 


kg-nik katersisinnaasut. 


 


Nutaatut siunnersuutigineqarpoq, najugaqarfikkaani katersisartut kissaatigisaqarnerat 


tunngavigalugu, nunaqavissut ukiumut ataatsimut katillugu 100.000 koruunit tikillugit 


nalilinnik inuussutissarsiutigalugu aatsitassanik katersisinnaasut piiaasinnaallutillu. Tamanna 


akuersissummik peqanngikkaluarluni pisinnaavoq. Ikiorsiiniutit tigummiaannartakkat, 


maskiinanik ingerlateqanngitsut minnerusut atorneqarsinnaapput, assersuutigalugu kaataq 


imaluunniit sillaq. Aatsitassat tamarmik katersorneqarsinnaapput piiarneqarsinnaallutillu, 


ujaqqat immikkut akisuut ilai pinnagit, ilanngullugit diamantit, safir-it, rubin-it, chrysoberyl-


it, smaragd-it, opal-it, topas-it, tugtupit-it  aamma aatsitassat radioaktiviusunik akullit. 


Katersineq sumiluunniit ingerlanneqarsinnaavoq, sumiiffiit § 16 malillugu aatsitassanik 


misissuinissamut imaluunniit piiaanissamut kisermaassisussaatitaalluni akuersissummi 


pineqartunut ilaasut imaluunniit sumiiffiit annikitsumik aatsitassarsiornissamut 


kisermaassisussaatitaalluni akuersissummi ilaasut pinnagit. Taamaaliornikkut § 16 malillugu 


aatsitassanik misissuinissamut imaluunniit piiaanissamut kisermaassisussaatitaalluni 


akuersissutit malillugit pisinnaatitsissummik pigisaqartut aamma annikitsumik 


aatsitassarsiornissamik akuersissutit malillugit pisinnaatitsissummik pigisaqartut aatsitassanut 


akisuunut pisinnaatitaaffii qulakkeerneqassapput. 


 


Aatsitassat nalingi 100.000 koruuninit annertuneruppata, aatsitassat taakkua nalingisa 100.000 


koruunit sinnersimappasigit, Naalakkersuisuni toqqorsimatinneqassapput.  


 


2.4. Inuiaqatigiinni piujuartussamik iluaqutaasumik sunniuteqartitsinissaq pillugu 


isumaqatigiissutit 

Siunnersuut malillugu, §§ 76 aamma 77 naapertorlugit qinnuteqartoq, imaluunniit 


aatsitassarsiornissamik akuersissut malillugu pisinnaatitsissummik pigisaqartoq, 


inuiaqatigiinni piujuartussamik iluaqutaasumik sunniuteqartitsinissaq pillugu 


isumaqatigiissummik aammalu inuiaqatigiit aningaasaqarnerannut tunngasunik allanik 


naammassinninnissamut pisussaaffeqassasoq pillugu aalajangersakkanik Naalakkersuisut 


aalajangersaassapput.  


 


Isumaqatigiissutit taamaattut aatsitassarsiornermik suliassanut anginerusunut atatillugu 


annertuumik atorneqarsimapput. 


 


Ilanngullugit aamma isumaqatigiissummi suleqataasut allat tassaassasut Naalakkersuisut 


aamma kommuni ataaseq arlallilluunniit, aammalu pissutsit allat isumaqatigiissummut 


tunngassuteqartut pillugit aalajangersakkanik Naalakkersuisut aalajangersaasinnaapput. 


 


 


 


Inatsisissatut siunnersuut inatsimmut atuuttumut saniliullugu 


Oqaaseqatigiiliorneq atuuttoq Inatsisissatut siunnersuut 


  


§ 1 


 


Aatsitassat pillugit ingerlatallu 


tamatumunnga pingaarutillit pillugit 


Inatsisartut inatsisaanni nr. 7, 7. december 


2009-imeersumi (aatsitassanut 


ikummatissanullu inatsit) makkua 


allannguuteqartinneqarput: 


 


  


1.  § 3-ip kingorna ilanngunneqarpoq: 


 


"§ 3 a.  Aatsitassanut oqartussaasumi, takuuk 


§ 3, imm. 1, ilaapput Aatsitassanut 


Ikummatissanullu Aqutsisoqarfik, takuuk 


imm. 2, aamma Aatsitassanut 


suliassaqarfimmut Avatangiisinut 


Aqutsisoqarfik, takuuk imm. 3. 


Imm. 2.  Aatsitassanut Ikummatissanullu 


Aqutsisoqarfik Naalakkersuisut ataanni 


inissisimasoq (Aatsitassanut 

Ikummatissanullu Aqutsisoqarfik) tassaavoq 


aatsitassanut suliassaqarfimmut 


nalinginnaasumik allaffissornikkut 


oqartussaasoq, tassani pissutsit avatangiisinut 


tunngassuteqartut ilaanatik, takuuk imm. 3. 


Imm. 3.  Aatsitassanut suliassaqarfimmut 


Avatangiisinut aqutsisoqarfik (Avatangiisinut 


Aqutsisoqarfik) Naalakkersuisut ataanniittoq 


tassaavoq aatsitassanut suliassaqarfimmut 


tunngatillugu avatangiisinut tunngasunut 


allaffissornikkut oqartussaasoq, ilanngullugu 


avatangiisinik allanngutsaaliuineq, 


pinngortitamik allanngutsaaliuineq, 


avatangiisinut akisussaasuuneq aamma 


avatangiisinik nalilersuineq. 


Imm. 4.  Aatsitassanut oqartussaasup 


avatangiisinut pissutsinut tunngatillugu 


nalilersuinerini aalajangiinerinilu, 


avatangiisinut sullissivinnit 


ilisimatusarnermik aallaaveqartunit aammalu 


arlaannaannulluunniit 


attuumassuteqanngitsunit ataatsimit 


arlalinnilluunniit nalilersuinerit aamma 


aalajangiinissamut missingiutit 


aallaavigineqartassapput.  


Imm. 5.  Ingerlatat inuiaqatigiinnut 


imaluunniit avatangiisinut annertuumik 


sunniuteqarsinnaasut Naalakkersuisunit 


akuerineqassapput. 


Imm. 6.  Aatsitassanut suliassaqarfinnut 


tunngatillugu ingerlatsivimmi ingerlatsineq 


aamma oqartussaasut suliarinninnerat, 


pisinnaatitsissummik pigisaqartut aallallu 


oqartussaasoq ataaseq 


attaveqaqatigisassagaat aammalu 


nalunaarutinik, allakkianik aalajangiinernillu 


il.il. tamaginnik tigusisartuussasoq pillugu 


tunngaviusoq malillugu aaqqissuussaapput. 


Aatsitassanut Ikummatissanullu 


Aqutsisoqarfiup pisinnaatitsissummik 

pigisaqartunut allanullu Inatsisartut 


inatsisaanni matumani pineqartunut ilaasunut 


tunngatillugu, aatsitassanut 


suliassaqarfimmut tunngassuteqartut pillugit 


allaffissornikkut attaveqaqateqarneq 


isumagisaraa. 


Imm. 7.  Aatsitassanut Ikummatissanullu 


Aqutsisoqarfik ataqatigiissaarisutut 


ingerlatsivimmi oqartussaasuuvoq aammalu 


Avatangiisinut Aqutsisoqarfimmut 


oqaaseqaatinik aalajangiinernillu 


pisariaqartunik pissarsiniartartuulluni. 


Avatangiisinut Aqutsisoqarfiup sulianik 


suliarinninnera aalajangiinerilu pillugit 


Avatangiisinut Aqutsisoqarfiup Aatsitassanut 


Ikummatissanullu Aqutsisoqarfik 


ilisimatittassavaa. 


  § 3 b.  Aatsitassanut Ikummatissanullu 


Aqutsisoaqarfimmit imaluunniit 


Avatangiisinut Aqutsisoqarfimmit 


aalajangiinerit 


naammagittaalliutigineqarnerat 


Naalakkersuisunut 


ingerlateqqinneqarsinnaavoq. 


  Imm. 2.  Naammagittaalliornissamut 


killissaliussaq sapaatit akunnerinik sisamanik 


sivisussuseqarpoq. 


Naammagittaalliornissamut killissaliussaq 


aalajangiineq illuatungiusumut 


nalunaarutigineqarsimappat ullormit 


nalunaaruteqarfiusumit, aamma aalajangiineq 


tamanut ammasumik 


nalunaarutigineqarsimappat ullormit tamanut 


saqqummiunneqarfigisaanit 


naatsorsorneqassaaq. 


Naammagittaalliuuteqarnissamut 


killissaliussaq arfininngornermi imaluunniit 


nalliuttumi naasimappat, 


naammagittaalliuuteqarnissamut 


piffissaliussaq ulluinnarmut tulliuttumut 


sivitsorneqassaaq. 


  Imm. 3.  Naammagittaalliuutaasoq 


oqartussaasumut aalajangiisimasumut 


allaganngorlugu tunniunneqassaaq. 

Naammagittaalliuuteqarnissamut 


piffissaliussap naanerata kingorna 


piaarnerpaamik oqartussaasup 


naammagitaalliuutaasoq aammalu 


oqartussaasup aalajangiinera 


naammagittaalliuutaasumullu nassuiaatai 


Naalakkersuisunut nassiutissavai. 


  Imm. 4.  Akuersissutip, 


akuersissuteqarnerup imaluunniit immikkut 


ittumik akuersissuteqarnerup 


naammagittaalliuutigineqarneri, 


Naalakkersuisut allamik 


aalajangiisimanngippata, 


kinguartitsinissamik sunniuteqassanngillat. 


  Imm. 5.  Naammagittaalliuuteqarnissamut 


piffissaliussap iluani, akuersissutit, 


akuersissuteqarnerit aamma immikkut 


ittumik akuersinerit aalajangersimasut 


naammagittaalliuuteqarnissamut 


piffissaliussap naannginnerani 


atorneqassannginnissaat pillugu 


aalajangersakkanik Naalakkersuisut 


aalajangersaasinnaapput. 


  Imm. 6.  Naalakkersuisut allamik 


aalajangiisimanngippata, 


peqqusissuteqarnerup imaluunniit 


inerteqquteqarnerup 


naammagittaalliuutigineqarnera 


kinguartitsinissamik sunniuteqassanngilaq. 


 


  § 3 c.  Pissutsit §§ 3-3 b-imi taaneqartut 


pillugit, ilanngullugit pissutsit 


aalajangersimasut pillugit Naalakkersuisut 


aalajangiineri, aalajangersakkanik 


erseqqinnerusunik Naalakkersuisut 


aalajangersaasinnaapput." 


 


§ 18.  Piginnaatitsissummik pigisaqartup § 


16 malillugu misissuinissamut 


piiaanissamullu akuersissummik 


tunineqarsimasup sulisartut kalaallit qanoq 


atortigissanerai aalajangerneqarsinnaavoq. 


Ingerlataqarnermulli pisariaqarpat 


piginnaatitsissummik pigisaqartoq sulisunik 


Kalaallit Nunaanninngaanneersuunngitsunik 


2.  § 18-imi imm. 3-ip kingorna 


immikkoortutut nutaatut ilanngunneqarpoq: 


 


"Imm. 4.  § 16 malillugu aatsitassarsiorluni 


misissuinissamut piiaanissamullu 


akuersissummi aalajangersarneqarsinnaavoq, 


pisinnaatitsissummik pigisaqartup aatsitassat 


Kalaallit Nunaanni piiarneqartut 

nunanit allaneersunik atuisinnaavoq, 


sulisartut taama piginnaasaqartut Kalaallit 


Nunaanni pissarsiarineqarsinnaanngippata 


imaluunniit sulilersinnaanngippata. 


Imm. 2.  Piginnaatitsissummik pigisaqartup § 


16 malillugu misissuinissamut 


piiaanissamullu akuersissummik 


tunineqarsimasup suliassanik 


isumaqatigiissuteqarnerni, pilersuinerni 


kiisalu kiffartuutinik sullinneqarnerni 


suliffeqarfiit Kalaallit Nunaanneersut 


atussavai. Suliffeqarfiilli allat 


atorneqarsinnaapput, Kalaallit Nunaanni 


suliffeqarfiit teknikkikkut 


niueqatigiinnikkulluunniit 


unammillersinnaassuseqanngippata. 


Imm. 3.  Piginnaatitsissummik pigisaqartup § 


16 malillugu piiaanissamut 


akuersissuteqartup aatsitassat 


piiarneqarsimasut Kalaallit Nunaanni qanoq 


suliaritigisinnaatigigai 


aalajangerneqarsinnaavoq. Suliareeqqiinerli 


Kalaallit Nunaata avataani pisinnaavoq, 


Kalaallit Nunaanni suliareqqiineq 


annertuumik aningaasartuuteqarnermik 


imaluunniit annertuumik pisarissersuutinik 


kinguneqassappat. 


Imm. 4.  § 16 malillugu akuersissummi 


aalajangerneqarsinnaavoq, 


piginnaatitsissummik pigisaqartoq qanoq 


annertutigisumik misissuissanersoq kiisalu 


pilersaarutinik suliaqassasoq 


pivisunngortitsillunilu, taamaalilluni 


qulakkeerneqassammat aatsitassanik 


misissuineq imaluunniit piiaaneq, kiisalu 


nunap iluanik allatigut atuineq 


inuiaqatigiinnut akornutaanngitsumik 


pissammat. Misissuinerit pilersaarutillu 


taamaattut Naalakkersuisunit 


akuerineqassapput. 


uninngasuutigisinnaanerai aammalu inunnut 


Kalaallit Nunaanni aalajangersimasumik 


najugaqartuusunut aammalu tamakkiisumik 


akileraartussaatitaasunut tuniniarsinnaanerai. 


Inuit taamaattut namminneerlutik Kalaallit 


Nunaanni aatsitassanik suliareqqiisarniarpata 


imaluunniit allatut aatsitassanik Kalaallit 


Nunaanni inuussutissarsiutitut atuiniarlutik, 


tamanna pillugu piumasaqaatit 


aalajangersarneqarsinnaapput. 


Pisinnaatitsissummik pigisaqartup 


aatsitassanik tuniniaanera niuernermi akiusut 


aammalu niuernermi atugassarititaasut 


tunngavigalugit pissaaq." 


 


Imm. 4 aamma 5 tamatuma kingorna 


tassaalissapput imm. 5 aamma 6. 

Imm. 5.  Pissutsit imm. 1-4-mi taaneqartut 


pillugit Naalakkersuisut erseqqinnerusumik 


malittarisassanik aalajangersaasinnaapput, 


tamakkununnga ilaallutik sulisartut kalaallit 


aamma suliffeqarfiit Kalaallit Nunaanneersut 


pillugit erseqqissaateqarnerit. 


 


§ 18, imm. 5.  Pissutsit imm. 1-4-mi 


taaneqartut pillugit Naalakkersuisut 


erseqqinnerusumik malittarisassanik 


aalajangersaasinnaapput, tamakkununnga 


ilaallutik sulisartut kalaallit aamma 


suliffeqarfiit Kalaallit Nunaanneersut pillugit 


erseqqissaateqarnerit. 


3.  § 18,   Imm. 6, ima oqaasertalerneqarpoq: 


 


" Imm. 6.  Pissutsit imm. 1-5-imi taaneqartut, 


ilanngullugit sulisussat nunaqavissut, 


suliffeqarfiit nunaqavissut inuillu  imm. 4-


imi pineqartunut ilaasut 


killissalersorneqarnissaat, pillugit 


Naalakkersuisut aalajangersakkanik 


erseqqinnerusunik aalajangersaasinnaapput." 


 


§ 32.  Aatsitassanik misissuinissamut 


piiaanissamullu inatsisartut inatsisaanni 


matumani malittarisassat, aamma 


aatsitassanik annikitsumik misissuinissamut 


piiaanissamullu atuupput, kapitali 8-mi 


allanik allassimasoqanngippat. Tamanna 


malittarisassanut atuuppoq, aatsitassanik 


misissuinissaq piiaanissarlu pillugit 


inatsisartut inatsisaat manna malillugu 


Naalakkersuisunit aalajangerneqarsimasut. 


Imm. 2.  Annikitsuinnarmik misissuinissamut 


aamma piiaanissamut akuersissut, § 16, imm. 


3 apeqqutaatinnagu, inunnut Kalaallit 


Nunaanni najugaqavissunut tamakkiisumillu 


akileraartussaatitaasunut aammalu Kalaallit 


Nunaanni ukiuni tallimani inuit 


allattorsimaffianni nalunaarsorsimallutik 


najugaqareersimasunut aamma Kalaallit 


Nunaanni ukiuni tallimani tamakkiisumik 


akileraartussaatitaareersimasunut taamaallaat 


tunniunneqarsinnaapput.  


Imm. 3.  Naalakkersuisut imm. 2-imi ukiuni 


tallimani inuit nalunaarsorsimaffianni 


nalunaarsorsimalluni najugaqareersimanissaq 


4.  § 32,   Imm. 2-7, imatut 


oqaasertalerneqarput: 


"  Imm. 2.  Annikitsumik aatsitassarsiorluni 


misissuinissamut piiaanissamullu akuersissut 


(annikitsumik aatsitassarsiornissamut 


akuersissut) § 16, imm. 3 apeqqutaatinnagu, 


inunnut imm. 3-imi piumasaqaatinik 


naammassinnittunut, , aamma 


katersugaasivinnut imm. 9-imi 


piumasaqaatinik naammassinnittunut 


taamaallaat tunniunneqarsinnaavoq. 


  Imm. 3.  Annikitsumik 


aatsitassarsiornissamut akuersissut 


taamaallaat inunnut piumasaqaatinik 


makkuninnga naammassinnittunut 


tunniunneqarsinnaavoq: 


1) Inuit piffissami ataatsimoortumi 


minnerpaamik ukiut tallimat qaangiuttut 


ilaatillugit sivisussuseqartumik Kalaallit 


Nunaanni inuit allattorsimaffianni 


najugaqartutut nalunaarsorsimasut. 


2) Inuk Kalaallit Nunaanni inuit 


allattorsimaffianni najugaqartutut 


nalunaarsorsimasoq. 


3) Inuk piffissami ataatsimoortumi 


minnerpaamik ukiut tallimat qaangiuttut 


ilaatillugit sivisussuseqartumik Kalaallit 

aamma Kalaallit Nunaanni ukiuni tallimani 


tamakkiisumik 


akileraartussaatitaareersimanissaq pillugu 


piumasaqaatit saneqqussinnaavaat, 


qinnuteqartup Kalaallit Nunaannut 


attaveqarnera aallaavigalugu tamanna 


naapertuuttutut nalilerneqarpat, aammalu 


qinnuteqartoq ilinniarnini assigisaaluunniit 


pissutigalugu Kalaallit Nunaata 


avataaniissimappat. 


 


Nunaanni tamakkiisumik 


akileraartussaatitaasimasoq. 


4) Inuk Kalaallit Nunaanni tamakkiisumik 


akileraartussaatitaasoq. 


5) Inuk namminersorsinnaatitaasoq 


aammalu tamakkiisumik pisuussutiminik 


atuisinnaatitaasoq aammalu ilanngullugu 


akiliisarnerminik unitsitsisimanngitsoq, 


akiliisinnaajunnaarsimanngitsoq 


imaluunniit tamatumunnga 


sanilliunneqarsinnaasumik 


nalaataqarsimanngitsoq. 


  Imm. 4.  Inuup Kalaallit Nunaannut 


attuumassuteqarnera aallaavigalugu 


naapertuuttutut  nalilerneqarpat, aammalu 


inuk ilinniarnini assigisaaluunniit 


pissutigalugu  Kalaallit Nunaata 


avataaniissimappat, Naalakkersuisut imm. 3, 


nr. 1-imi aamma 3-imi piffissamut 


minnerpaamik ukiunik tallimanik 


sivisussuseqartumut piffissatigut 


piumasaqaatit tamakkiisumik 


ilaannaasumilluunniit saneqqussinnaavai. 


  Imm. 5.  Inuk annikitsumik 


aatsitassarsiornissamik akuersissut malillugu 


pisinnaatitsissummik pigisaqartuusoq 


piffissami akuersissuteqarfiusumi tamarmi 


imm. 3-imi piumasaqaatit 


naammassisimassavai. 


  Imm. 6.  Annikitsumik 


aatsitassarsiornissamik akuersissut  


katersugaasivimmut, tassaasumut Nunatta 


Katersugaasivia imaluunniit 


katersugaasiveqarneq pillugu inatsit 


malillugu katersugaasivimmut 


akuerisaasumut tunniunneqarsaaq. 


Katersugaasivik annikitsumik 


aatsitassarsiornissamik 


kisermaassissussaatitaaffeqanngitsumik 


akuersissummik taamaallaat 


tunineqarsinnaavoq. 


  Imm. 7.   Katersugaasivik annikitsumik 


aatsitassarsiornissamik akuersissut malillugu 

pisinnaatitsissummik pigisaqartuusup imm. 


6, 1. pkt-imi piumasaqaataasut piffissami 


akuersissuteqarfiusumi tamarmi 


naammassisimassavai." 


 


§ 33.  Naalakkersuisut erseqqinnerusumik 


piumasaqaatinik aalajangersaanikkut 


aatsitassanik annikitsumik misissunissamut 


imaluunniit piiaanissamut 


kisermaassisinnaatitsinertaqanngittumi 


imaluunniit 


kisermaassisinnaatitsinertalimmik 


akuersissummik tunniussisinnaapput.  


Imm. 2.  Annikitsumik akuersissutit 


tunniunneqarsinnaapput misissuineq 


piiaanerlu ataatsimoortillugit akuersissutitut, 


imaluunniit misissuinissaq piiaanissarlu 


immikkoortillugit. Misissuinissamut 


akuersissutini piginnaatitsissummik 


pigisaqartoq piiaanissamut 


akuersissuteqalernissamut 


salliutinneqarsinnaavoq. 


Imm. 3.  Annikitsumik akuersissummik 


pigisaqartoq piffissaq akuersissuteqarfiusoq 


tamaat Kalaallit Nunaanni 


aalajangersimasumik najugaqartussaavoq 


tamakkiisumillu 


akileraartussaatitaasussaalluni kiisalu 


namminerminut akisussaaffigissaaq, 


namminerlu pigisaminut 


akisussaasuussallunni, tamakkununnga 


ilaallutik akilersuinerminik 


unitsitsisimassanani, 


akiliisinnaajunnaarsimassanani, imaluunniit 


tamakkununnga assingusunik 


nallersuussinnaasunik inissisimassanani. 


Akuersissummik pigisaqartoq 


namminersortunut akigititat 


namminersortunullu atugassarititaasut 


nalinginaasut killilersugaanngitsut malillugit 


5.  § 33,   Imm. 3-4, imatut 


oqaasertalerneqarput: 


"  Imm. 3.  Annikitsumik 


aatsitassarsiornissamik akuersissut malillugu 


pisinnaatitsissummik pigisaqartoq, 


akuersissut malillugu ingerlatanut sulianut 


pisariaqartumik piginnaaneqassaaq 


aningaasaqarnikkullu tunuliaqutaqassalluni. 


Pisinnaatitsissummik pigisaqartoq 


nalinginnaasumik niuernermi akiusut aamma 


niuernermi atugassarititaasut tunngavigalugit 


nalinginnaasumik iliuuseqartassaaq. 


  Imm. 4.  Annikitsumik 


aatsitassarsiornissamik akuersissut inummut 


ataatsimut imaluunniit inunnut 


ataatsimoorussisunut arlalinnut, tamamik 


ataasiakkaarlutik § 32, imm. 3-5 


naapertorlugit pisinnaatitsissummik 


pigisaqartuunissamut piumasaqaatinik 


naammassinnissimasussanut 


tunniunneqarsinnaavoq. Taamaattorli 


annikitsumik aatsitassarsiornissamik 


akuersissut inunnut tallimanit (5) 


amerlanerusunut tunniunneqarsinnaanngilaq. 

niuissaaq. Piginnaatitsissummik pigisaqartoq 


suliaqarfitsigut pisariaqartunik 


piginnaasaqartussaavoq kiisalu piianermi 


ingerlatamut pineqartumut 


aningaasaqarnikkut pisariaqartumik 


tunuliaquteqartussaallluni.  


Imm. 4.  Annikitsumik akuersissut inummut 


ataatsimut tunniunneqarsinnaavoq 


imaluunniit inunnut ataatsimoortunut 


arlalinnut, kisiannili inuit tallimat 


sinnernagit.   


Imm. 5.  Inuk ataaseq annikitsumik 


akuersissutit tungaasigut katillugit tallimat 


sinnerlugit piginnaatitsisutinik ullorsiutit 


malillugit ukiumi ataatsimi 


pigisaqarsinnaanngilaq. 


Imm. 6.  Aatsitassanik annikitsumik 


ingerlataqarneq pillugu Naalakkersuisut 


malittarisassanik erseqqinnerusumik 


aalajangersaasinnaapput, ilaallutik imm. 1 


malillugu annikitsumik akuersissummik 


tunineqarnermi akiliutinik akiliisarnissamut 


malittarisassat, tamanna pillugu 


qinnuteqaammik nassiussinermut, kiisalu 


taama akuersissuteqarnissamut tunngasuni 


oqartussatut suliarinninnernut.  


§ 34.  Sumiiffik annikitsumik 


akuersissuteqarfiusussaq akuersissummi 


aalajangerneqassaaq, takukkilli imm. 2 


aamma 3. 


Imm. 2.  Sumiiffik annikitsumik 


kisermaassilluni akuersissuteqarfiusoq 1 km² 


sinnerlugu angissuseqarsinnaanngilaq. 


Imm. 3.  Sumiiffimmut 


akuersissuteqarfiusumut 


ilaatinneqassanngillat sumiiffiit inatsisartut 


inatsisaat manna malillugu kisermaassilluni 


misissuinissamut imaluunniit piiaanissamut 


akuersissuteqafiusut inatsisartut inatsisaat 


manna malillugu allanut 


6.  § 34,   Imm. 2-7, imatut 


oqaasertalerneqarput: 


 


"  Imm. 2.  Annikitsumik 


kisermaassisussaatitaalluni 


aatsitassarsiornissamut akuersissummut 


sumiiffik akuersissuteqarfiusoq 1 km²-init 


annertuninngorlugu 


aalajangersarneqarsinnaanngilaq.   


 Imm. 3.  Sumiiffik annikitsumik 


aatsitassarsiornissamik kisermaassinani 


akuersissut sumiiffinnut ilaatinneqanngilaq, 


kisermaassilluni annikitsumik 


aatsitassarsiornissamik akuersissummut 


ilaatinneqartumut imaluunniit 


ilaatinneqalersussamut ilaasumut. 


  Imm. 4.  Sumiiffik kisermaassinani 

tunniunneqarsimasut. Annikitsumik 


akuersissut 


kisermaassisinnaatitsinertaqanngittoq 


atorunnaarsinneqassaaq, § 16, imaluunniit § 


33 malillugu akuersissummik 


kisermaassisinnaatitsinertalimmik, malillugit 


sumiiffimmi tassani aatsitassarsiornissamut 


kisermaassilluni akuersissummik 


tunniussineqarpat. 


Imm. 4.  Annikkitsumik akuersissutit 


amerlanerpaaffissaat pillugu Naalakkersuisut 


aalajangersaasinnaapput, qaqugukkulluunniit 


atuutilersinnaasumik. 


Imm. 5.  § 33 malillugu annikitsumik 


akuersissut ukiut 3-t angullugit atuuttussatut 


tunniunneqassaaq.  


Imm. 6.  Akuersissut malillugu 


kisermaassilluni piginnaatitsissummik 


pigisaqartoq, akuersissuteqarnerup nalaani 


pisuussutinik aningaasarsiutigalugu 


atorluarneqarsinnaasunik 


uppernarsaasimappat sumiiffissiisimallunilu 


piiaanermik aallartitsereersoq, 


piumasaqaatillu akuersissummi taaneqartut 


eqquutsissimagunigit, akuersissummut 


piffissaliussaq ukiut 10-kaartut angullugit 


sivitsuiffigineqarnissaminut pisinnaatitaavoq. 


Piffissalli akuersissuteqarfiusup ukiut 30-t 


qaangersinnaanngilai.  


annikitsumik aatsitassarsiornissamut 


akuersissuteqarfiusumut, § 16 malillugu 


aatsitassanik misissuinissamut imaluunniit 


piiaanissamut kisermaassilluni 


akuersissuteqarfiusimasumut imaluunniit 


akuersissuteqarfiusussamut 


ilaatinneqanngilaq. 


  Imm. 5.  Annikitsumik 


aatsitassarsiornissamik akuersissutit 


piffissami sukkulluunniit atuussinnaasut 


annerpaamik amerlassusissaat pillugu 


aalajangersakkanik Naalakkersuisut 


aalajangersaasinnaapput." 


  Imm. 6. § 33 malillugu annikitsumik 


aatsitassarsiornissamik akuersissut 


piffissamut ukiut pingasut (3) angullugit 


tunniunneqassaaq. 


  Imm. 7. Piginnaatitsissummik pigisaqartoq, 


annikitsumik aatsitassarsiornissamik 


kisermaassilluni akuersissummik 


tunineqarsimasoq pisuussutit 


aningaasarsiutigalugu 


atorluarneqarsinnaasunik toraarsisimasoq, 


pisuussutinillu atorluaanermik 


aallartitsisimasoq, taamallu akuersissummi 


piumasaqaatit allanneqarsimasut 


eqquutsissimagunigit, piffissap 


akuersissuteqarfiusup ukiut qulikkaartut 


angullugit sivitsuiffigineqarnissaminik 


pisinnaatitaaffeqarpoq. Piffissaq 


akuersissuteqarfiusoq tamakkerlugu ukiut 


30-it qaangersinnaanngilai. 


 


§ 35.  Annikitsumik akuersissut taamaallaat 


piginnaatitsissummik pigisaqartumut aamma 


piginnaatitsissummik pigisaqartup 


inoqutaanut atuuppoq, namminneerlutik 


sumiiffimmi akuersissuteqarfiusumi 


aatsitassanik misissuinissaannut imaluunniit 


piiaanissaannut atuulluni, takuulli imm. 2.  


Imm. 2.  Naalakkersuisut akuersissummik 


tunniussisinnaapput, annikitsumik 


kisermaassilluni akuersissuteqarnermut 


atatillugu sumiiffimmi 


7.  § 35 imatut oqaasertalerneqarpoq: 


 


“  § 35.  Pisinnaatitsissummik pigisaqartoq 


tassaasimappat inuk ataaseq, misissuineq 


piiaanerlu taamaallaat inummit tassannga 


imaluunniit taassuma inoqutaani ilaasunit 


ingerlanneqarsinnaasoq annikitsumik 


aatsitassarsiornissamik akuersissummi 


ilaatinneqarpoq, taamaattorli takuuk imm. 4 


aamma 5.  


  Imm. 2.  Pisinnaatitsissummik pigisaqartoq 


tassaappat inuit arlallit, misissuineq 


piiaanerlu taamaallaat inunnit taakkunannga 

akuersissuteqarfiusumi inuit qulingiluat (9) 


angullugit sulisoqarsinnaasumik.   


 


imaluunniit taakkua inoqutaanni ilaasunit 


ingerlanneqarsinnaasoq, annikitsumik 


aatsitassarsiornissamik akuersissummi 


ilaatinneqarpoq, taamaattorli takuuk imm. 4 


aamma 5. 


  Imm. 3.  Pisinnaatitsissummik pigisaqartoq 


tassaappat katersugaasivik, misissuineq 


piiaanerlu taamaallaat inuit 


katersugaasivimmi aqutsisuni ilaasortaasut 


imaluunniit katersugaasivimmi 


aalajangersimasumik sulisuusut 


ingerlassinnaagaat, annikitsumik 


aatsitassarsiornissamik akuersissummi 


ilaatinneqarpoq, taamaattorli takuuk imm. 5. 


  Imm. 4.  Annikitsumik 


aatsitassarsiornissamik 


kisermaassisussaatitaalluni akuersissut 


malillugu pisinnaatitsissummik pigisaqartoq, 


sumiiffimmi akuersissuteqarfiusumi 


piffissami ataatsikkut inuit 9-it tikillugit 


sulisoqarsinnaasoq Naalakkersuisut 


akuersissummik tunniussisinnaapput, 


taamaattorli takuuk imm. 5. 


  Imm. 5.  Sumiiffimmi 


akuersissuteqarfiusumi piffissami ataatsikkut 


ingerlatanik suliaqartut inuit 10-init 


amerlanerusinnaanngillat. Inuit 


pisinnaatitsissummik pigisaqartuunersut, 


pisinnaatitsissummik pigisaqartumi 


aqutsisuni ilaasortaanersut, 


pisinnaatitsissummik pigisaqartumi 


sulisuunersut, pisinnaatitsissummik 


pigisaqartunut imaluunniit aqutsisut 


inoqutaanni ilaasuunersut imaluunniit 


tassaanersut inuit allat pisinnaatitsissummik 


pigisaqartumi sulisuusut apeqqutaatinnagu 


tamanna atuutissaaq." 


 


§ 36.  Annikitsumik akuersissutini 


akuersissut malillugu aatsitassanik 


ingerlatsineq qanoq pissanersoq 


piumasaqaatinik erseqqinnerusumik 


Naalakkersuisut aalajangersaasinnaapput. 


Malittarisassat aalajangersarneqarsinnaapput 


piginnaatitsissummik pigisaqartup 


aatsitassanik ingerlataqarnissaminut 


8.  § 36, imm. 3-5, imatut 


oqaasertalerneqarput: 


 


"  Imm. 3.  Annikitsumik 


aatsitassarsiornissamik akuersissut 


kisermaassisussaatitaaffeqanngitsoq 


malillugu aatsitassarsiorluni ingerlatat, 


taamaallaat sakkut assaannarmik 

pilersaarutai eqqarsaatigalugit, ilaallutik 


ingerlataqarnerup suunissaa qanorlu 


annertutiginissaa. Ingerlatsinerit 


allanngorneri imaluunniit pissutsit 


allanngorneri pisariaqartitsippata, 


Naalakkersuisut malittarisassat 


allanngortinneqartut aalajangersinnaavaat. 


Imm. 2.  Annikitsumik akuersissutini 


Naalakkersuisut erseqqinnerusumik 


aalajangersaasinnaapput, ingerlatat suut 


immikkut akuersissuteqarnani 


suliarineqarsinnaasut, ingerlatat suut 


immikkut akuersissuteqaqqaarluni aatsaat 


suliarineqarsinnaasut aamma 


suliarineqarsinnaanngitsut. 


Imm. 3.  Kisermaassinani annikitsumik 


akuersissummi aatsitassanik katersinermi 


atorluaaneq taamaallaat pisinnaavoq sakkut 


atortorissaarutillu mekaniskiunngitsut 


tigummiaannartakkat atorlugit, soorlu kaataq, 


qussaattaq, kaanngartiterutit aamma ikuttaat.  


 


tigummiartakkat, maskiinanik 


ingerlateqanngitsut, soorlu assersuutigalugu 


kaataq, qussaataq, sillaq aamma ikuttaat, 


atorlugit suliarineqaqqusaapput, taamaattorli 


takuuk imm. 4. 


Imm. 4.  Annikitsumik 


aatsitassarsiornissamik akuersissummik 


kisermaassisussaatitaaffeqanngitsumik 


annikitsumik qaartiterinissamik 


akuersissutitaqartumik Naalakkersuisut 


tunniussisinnaapput. Akuersissut taamaattoq 


malillugu aatsitassarsiorluni ingerlatat 


aamma sakkut assaannarmik 


tigummiartakkat maskiinanik ingerlatillit, 


soorlu assersuutigalugu qillerutit 


innaallagiatortut, maskiinat killuutit aamma 


maskiinat sequtserutit, atorlugit aammalu 


annikitsumik qaartiterinerit atorlugit 


suliarineqarsinnaapput. 


Imm. 5.  Annikitsumik qaartiterinermik 


atuineq tamatuminngalu 


akuersissuteqartarneq pillugit 


aalajangersakkanik Naalakkersuisut 


aalajangersaasinnaapput." 


 


§ 45.  Inuk Kalaallit Nunaanni 


aalajangersimasumik najugaqartoq 


tamakkiisumillu akileraartussaatitaasoq, 


akuersissummik peqarnissamik 


piumasaqarfigineqarnani, 


inuussutissarsiutiginagu ujaqqanik 


kaanngarsimasunik katersisinnaavoq.  


Imm. 2.  Imm. 1 malillugu katersineq 


sumiiffinni § 16 imaluunniit § 33 malillugit 


akuersissuteqarfiusuni 


ingerlanneqassanngilaq, taamaallaallu § 39 


malillugu nunap iluani ingerlataqarnissamut 


akuersissutit ataqqillugit 


ingerlanneqarsinnaalluni. 


Imm. 3.  Aatsitassat imm. 1 malillugu 


9.  § 45 imatut oqaasertalerneqarpoq: 


 


"§ 45.  Inuk Kalaallit Nunaanni 


aalajangersimasumik najugaqartuusoq 


aammalu tamakkiisumik 


akileraartussaatitaasoq (nunaqavissoq), 


tamatumunnga akuersissummik 


peqarnissamik piumasaqaatitaqanngitsumik, 


aatsitassanik nunamiittunik piiareersimasunik 


inuussutissarsiutiginagu katersisinnaapput, 


taamaattorli takuuk §§ 45 c aamma 45 d. 


Imm. 2.  Aatsitassat imm. 1 malillugu 


katersorneqartut tuniniarnissaat imaluunniit 


tuniniarnissaat siunertaralugu 


suliareqqinneqarnissaat kissaatigineqarpat, 

katersorneqartut tuniniarnissaat imaluunniit 


tuninissaat siunertaralugu suliareqqinnissaat 


kissaatigineqarpat, kapitali 8-mi 


malittarisassat malillugit sumiiffimmut 


aatsitassanik piiaaffiusumut aatsitassanik 


annikitsumik piiaanissamut akuersissummik 


qinnuteqartoqarsinnaavoq. 


Imm. 4.  Inuit § 33 malillugu akuersissummik 


tunineqarsimasut, Kalaallit Nunaata 


nunataata  sananeqaataa pillugu 


nittarsaanissaq siunertaralugu 


Naalakkersuisunit akuerineqareerlutik 


takornarianut assigisaannullu 


takornariartitsinermik 


aaqqissuussisinnaapput. Taamatut 


sammisaqarnissaq pillugu Naalakkersuisut 


erseqqinnerusumik 


malittarisassiuussisinnaapput. 


Imm. 5.  Inuit Kalaallit Nunaanni 


aalajangersimasumik najugaqanngitsut 


tamakkiisumillu akileraartussaatitaanngitsut  


ujaqqanik kaanngarsimasunik 


katersisinnaanerat taakkuninngalu Kalaallit 


Nunaannit aallarussisinnaanerat pillugu 


Naalakkersuisut erseqqinnerusumik 


malittarisassiuussisinnaapput. 


 


sumiiffimmut aatsitassat 


katersorneqarfigisaannut kapitali 8-imi 


maleruagassat malillugit aatsitassanik 


piiaanissamut annikitsumik 


aatsitassarsiornissamut akuersissummik 


qinnuteqartoqarsinnaavoq.  


Imm. 3.  Sumiiffik imm. 2-imi taaneqartoq § 


16 malillugu aatsitassarsiorluni 


misissuinissamut piiaanissamullu 


kisermaassisussaatitaalluni akuersissummi 


imaluunniit § 33 malillugu annikitsumik 


aatsitassarsiornissamut 


kisermaassisussaatitaalluni misissuinissamut 


imaluunniit piiaanissamut akuersissummi 


ilaatinneqarpat, annikitsumik 


aatsitassarsiornissamik akuersissut 


sumiiffimmut tunniunneqarsinnaanngilaq.  


Imm. 4.  Taamaattorli annikitsumik 


aatsitassarsiornissamik akuersissut 


sumiiffimmut imm. 2-imi taaneqartumut 


tunniunneqarsinnaavoq, tamatumunnga 


kisermaassisussaatitaalluni akuersissut 


malillugu pisinnaatitsissummik 


pigisaqartumit allaganngorlugu akuersissut 


tunniunneqarsimappat, tamannalu 


tamatuminnga piumasaqarnikkut 


akuersinerup Naalakkersuisunut 


tunniunneqarneratigut naammassineqarpat. 


 


  


10.  § 45-ip kingorna ilanngunneqarpoq: 


 


"  § 45 a.  Nunaqavissoq, takuuk § 45, imm. 


1, aatsitassat ataatsimut katillugu nalingat 


ukiumut 100.000 koruuninit 


annertunerunngippat, akuersissummik 


peqarnissamik piumasaqaatitaqanngitsumik 


inuussutissarsiutigalugu aatsitassanik 


nunamiittunik piiareersimasunik 


katersisinnaapput aamma aatsitassanik 


piiaasinnaallutik, taamaattorli takuuk §§ 45 c 

aamma 45 d. Piiaaneq sakkut assaannarmik 


tigummiartakkat minnerusut, maskiinanik 


ingerlateqanngitsut, soorlu assersuutigalugu 


kaataq, qussaataq, sillaq aamma ikuttaat, 


atorlugit taamaallaat ingerlanneqarsinnaavoq. 


  Imm. 2.  Aatsitassat imm. 1 malillugu 


katersorneqartut imaluunniit piiarneqartut 


nalingat aningaasanut niuernermi akiusut 


aamma niuernermi atugassarititaasut 


tunngavigalugit tunisinermi, tunisinermut 


akiusutut annertussuseqartumut 


aalajangersarneqassaaq. 


  Imm. 3.  Aatsitassat imm. 1 malillugu 


katersorneqartut imaluunniit piiarneqartut 


ataatsimut katillugu nalingat ukiumut 


100.000 koruuninit annertuneruppat, taakkua 


nalingat aatsitassat 100.000 koruuninit 


annertunerusimappat, Naalakkersuisunit 


toqqorsivimmiitinneqassapput. 


  Imm. 4.  Inuk imm. 3 malillugu 


aatsitassanik toqqorsivimmut inissiisimasoq, 


kapitali 8-imi maleruagassat malillugit 


sumiiffimmi aatsitassat katersorneqarfianni 


imaluunniit piiarneqarfianni aatsitasanik 


piiaanissamik annikitsumik 


aatsitassarsiornissamik akuersissummik 


qinnuteqarsinnaavoq. 


  Imm. 5.  Imm. 4-imi taaneqartutut 


annikitsumik aatsitassarsiornissamik 


akuersissut tunniunneqarpat, Naalakkersuisut 


aatsitassat toqqorsivimmiitinneqartut 


pisinnaatitsissummik pigisaqartumut 


tunniutissavaat. Ullormit toqqorsivimmut 


inissiiffiusumit qaammatit 12-it 


qaangiutsinnagit annikitsumik 


aatsitassarsiornissamik akuersissut 


taamaattoq tunniunneqarsimanngippat 


imaluunniit annikitsumik 


aatsitassarsiornissamik akuersissut 


taamaattoq qinnuteqaatigineqarsimanngippat, 


aatsitassat toqqorsivimmiitinneqartut taakkua 


Naalakkersuisut tuniniassavaat. Aatsitassanik 


tunisinermi isertitat Nunap Karsianut 


tutsinneqassapput. 


  Imm. 6.  Inatsisartut inatsisaata matuma 


atuutilerneraniit ukiup tulliani 1. januar 


aallarnerfigalugu atuutilersumik imm. 1-imi 


aamma 2-imi aningaasartat 100.000 

koruuniusut, Kalaallit Nunaanni atuinermut 


akiusunut naleqqersuummi allannguutinut 


naapertuuttumik ukiumoortumik 


iluarsineqartassapput. 


 


§ 45 b.  Inuk nunaqavissuunngitsoq, takuuk § 


45, imm. 1, (takornariaq), tamatumunnga 


akuersissummik peqarnissamik 


piumasaqaatitaqanngitsumik ujaqqanik 


nunamiittunik piiareersimasunik 


inuussutissarsiutiginagu katersisinnaavoq, 


tamatumani ujaqqat ukiumut 5 kg-nit 


annertunerusumik ataatsimut katillugu 


oqimaassuseqarsimanngippata, taamaattorli 


takuuk § 45 d. 


 


§ 45 c.  §§ 45-45 b malillugu katersineq 


imaluunniit piiaaneq, sumiiffimmi  § 16 


malillugu aatsitassarsiorluni 


misissuinissamut imaluunniit piiaanissamut 


kisermaassisussaatitaalluni akuersissummi 


imaluunniit  § 33 malillugu 


aatsitassarsiorluni misissuinissamut 


imaluunniit piiaanissamut 


kisermaassisussaatitaalluni annikitsumik 


aatsitassarsiornissamik akuersissummi 


ilaasumi ingerlanneqaqqusaanngilaq.  


Imm. 2.  Taamaattorli akuersissut malillugu 


pisinnaatitsissummik pigisaqartoq 


tamatumunnga allaganngorlugu akuersilluni 


nalunaaruteqarsimappat, tamannalu 


tamatuminnga piumasaqarnikkut 


akuersinerup Naalakkersuisunut 


tunniunneratigut 


uppernarsarneqarsinnaappat, katersineq 


aamma piiaaneq sumiiffimmi taamaattumi 


ingerlanneqarsinnaavoq. 


 


§ 45 d.   §§ 45-45 b malillugu aatsitassanik 


katersinissamut piiaanissamullu 


periarfissami, aatsitassat akisuut, 







 


 28 


ilanngullugit diamantit, safir-it, rubin-it, 


smaragd-it, chrysoberyl-it, opal-it, tugtupit-it 


aamma opas-it aamma aatsitassat 


qinngornernik radioaktiviusunik akullit 


ilaatinneqanngillat. 


  Imm. 2.  Imm. 1 malillugu aatsitassat 


akisuut killissalersorneqarnissaat pillugu 


aalajangersakkanik erseqqinnerusunik 


Naalakkersuisut aalajangersaasinnaapput. 


 


§ 45 e.  §§ 45-45 b malillugu aatsitassanik 


nunamiittunik piiareersimasunik 


katersinermut aamma aatsitassanik 


piiaanermut tunngatillugu aalajangersakkanik 


erseqqinnerusunik, ilanngullugit 


suliareqqiineq, paarinninneq, 


toqqorsivimmiititsineq, assartuineq, 


niuerneq, avammut annissuineq, nunamut 


eqqussuineq aamma uppernarsaammik 


allagartalersuineq pillugit, Naalakkersuisut 


aalajangersaasinnaapput. 


 


§ 45 f.  Inuup § 33 malillugu annikitsumik 


aatsitassarsiornissamik akuersissummik 


tunineqarsimasup, Naalakkersuisut 


akuersissuteqarnerisigut Kalaallit Nunaanni 


nunap sannaata takutinnissaa siunertaralugu 


nunaqavissunut aamma takornarianut 


ilitsersuisoqarluni angalaarnerit 


aaqqissuussinnaavai. 


Imm. 2.  Ingerlatat imm. 1-imi taaneqartut 


pillugit aalajangersakkanik 


erseqqinnerusunik Naalakkersuisut 


aalajangersaasinnaapput." 


 


Kapitali 16 


Inuiaqatigiinni piujuartussamik 


iluaqutaasumik sunniutissanik 


nalilersuineq (VSB) 


 


 


11.  Kapitali 16-ip qulequtaa imatut 


oqaasertalerneqarpoq: 


"Inuiaqatigiinni piujuartussamik 


iluaqutaasumik sunniutaasussanik 


nalilersuineq (VSB) aamma inuiaqatigiinni 

piujuartussamik iluaqutaasumik 


sunniuteqartitsinissaq pillugu 


isumaqatigiissutit". 


 12.  § 78-ip kingorna kapitel 16-imi 


ilanngunneqarpoq: 


"  § 78 a. § 16 malillugu akuersissummi 


Naalakkersuisut piumasaqaatinik 


aalajangersaasinnaapput, 


piginnaatitsissummik pigisaqartoq 


inuiaqatigiinni piujuartussamik 


iluaqutaasumik sunniuteqartitsinissaq 


aammalu pissutsit inuiaqatigiit 


aningaasaqarnerannut tunngasut allat pillugit 


isumaqatigiissuteqassasoq.  


§ 96.  Kinaluunniit inatsisartut inatsisaat 


manna malillugu akuersissummik 


pigisaqarnani § 2, imm. 2-mi taaneqartunik 


ingerlatanik suliarinnittoq akiliisinneqassaaq.  


Imm. 2.  Kinaluunniit piaaraluni imaluunniit 


annertuumik mianersuaalliornikkut ima 


iliortoq akiliisinneqassaaq: 


1) Inatsisartut inatsisaat manna malillugu 


imaluunniit tamakku malitsigisaannik 


aalajangersakkat piumasaqaatillu malillugit 


oqartussat pissarsiarisassaat pillugit 


paasissutissanik eqqunngitsunik imaluunniit 


inatsisartut inatsisaat manna malillugu 


maleruagassanik piumasaqaatinillu 


aalajangersarsimasut malillugit 


tammarsaasunik tunniussisoq imaluunniit 


paasissutissanik nipangiussisoq. 


2) §§ 45-47 unioqqutillugit aatsitassanik 


katersisoq imaluunniit piiaasoq. 


3) § 45, imm. 6 malillugu aatsitassanik 


sinneruttunik toqqorsimatitsinngitsoq. 


4) Akuersissutinut piumasaqaatinik 


unioqqutsitsisoq imaluunniit inatsisartut 


inatsisaat manna malillugu akuerinissutinik 


tunniunneqartunik imaluunniit inatsisartut 


inatsisaat manna malillugu maleruaqqusanik 


aalajangerneqarsimasunik unioqqutitsisoq. 


13.  § 96,  imm. 2, nr. 2mi, 


allannguineqarpoq "§ 45-47" imaalillugu  § 


45 "§ 45 a, imm. 1, 2. pkt., §§ 45b-45c 


kiisalu §§ 46-47". 

5) Inatsisartut inatsisaat manna malillugu 


peqqussutinik tunniunneqarsimasunik 


isumaginninngitsoortoq inatsisartut inatsisaat 


manna malillugu maleruaqqusanik 


tunniunneqarsimasunik peqquneqarnerminik 


eqquutsitsinngitsoq. 


Imm. 3.  Inatsisartut inatsisaat manna 


malillugu maleruaqqusani 


aalajangerneqarsinnaavoq, 


aalajangersakkanik unioqqutsitsinermi 


Kalaallit Nunaanni pinerluttulerinermi inatsit 


malillugu akiliisitaanermik allatulluunniit 


iliuuseqarnikkut pineqaatissiissutinik 


eqqartuussineqarsinnaasoq. 


Imm. 4.  Unioqqutitsineq suliffeqarfimmit, 


tamakkiisumik ilaannakortumilluunniit 


Kalaallit Nunaanni Namminersorlutik 


Oqartussanit, kommunimit imaluunniit 


kommunit ataatsimoorullugu pigineqartumit, 


kommunalbestyrelsit aamma nunaqarfimmi 


siulersuisut il.il. pillugit inatsisartut 


inatsisaannut ilaasunit, aktieselskabimi, 


anpartsselskabimi, andelsselskabimi 


assigisaanniluunniit unioqqutsitsineq 


pisimappat, suliffeqarfik assigisaallu 


akisussaatinneqassapput, pinerluttulerinermi 


inatsit taamaattoq malillugu 


akisussaaffilerlugit. Taamattaaq atuuppoq, 


Namminersorlutik Oqartussani, kommumi 


imaluunniit kommunit ataatsimoorussaanni, 


kommunalbestyrelsit aamma nunaqarfimmi 


aqutsisut il.il. inatsisartut inatsisaanni 


ilaasuni unioqqutsitsineq pisimappat. 


Imm. 5.  Akiliisitsissutit inatsisartut inatsisaat 


manna imaluunnit inatsisartut inatsisaat 


malillugit malittarisassat malillugit 


akiliutigineqartut landskarsimut 


nakkartinneqassapput. 


3) § 45, imm. 6 malillugu aatsitassanik 


sinneruttunik toqqortitsinngitsoortoq. 


14. § 96, imm. 2, nr. 3-mi, allannguineqarpoq 


“45, imm. 6” imaalillugu “§45a, imm. 3”. 







 


 31 


  § 97.  Akuersissummik pigisaqarnani 


imaluunniit §§ 45-47 imaluunniit § 48 


malillugu aalajangersakkat unioqqutsillugit 


aatsitassat katersorneqarsimasut 


Naalakkersuisut arsaarinnissutigisinnaavaat. 


  Imm. 2.  Aatsitassat 


arsaarinnissutigineqarsimasut 


Naalakkersuisunit tuniniarneqassapput. 


Tunisinermi iluanaarutit landskarsimut 


nakkartinneqassapput. 


 


15.  § 97, imm. 1-imi, allanngortinneqarpoq 


"§ 48" imaalillugu "§ 45 e, § 45 f, imm. 2, 


imaluunniit § 48". 


 


 § 2 


 


Inatsisartut inatsisaat ulloq 1. januar 2013 


atuutilerpoq. 


Imm. 2.  Aatsitassarsiorluni 


misissueqqaarnissamut, misissuinissamut 


imaluunniit piiaanissamut akuersissutit 


Inatsisartut inatsisaata atuutilernerani 


tunniunneqareersimasut atuuttussaanerat 


attanneqaannassaaq. Inatsisartut inatsisaat 


aamma akuersissutinut taamaattunut, 


akuersissutit taamaattut malillugit 


pisinnaatitsissummik pigisaqartunut kiisalu 


ingerlatanut Inatsisartut inatsisaata 


atuutilernerani aatsitassanut 


ikummatissanullu inatsimmi pineqartunut 


ilaasunut atuutissaaq, taamaattorli takuuk 


imm. 3 aamma 4. 


Imm. 3.  Aatsitassanut ikummatissanullu 


inatsimmi § 18, imm. 4, Inatsisartut 


inatsisaanni matumani § 1, nr. 2-imi 


oqaasertaqarnermini, aatsitassarsiorluni 


misissuinissamut imaluunniit piiaanissamut 


akuersissutinut, Inatsisartut inatsisaata 


matuma atuutilernerani aatsitassanut 


ikummatissanullu inatsimmi § 16 malillugu 


tunniunneqarsimasunut atuutissanngilaq. 


Tamannali atuutissanngilaq aatsitassanut 


ikummatissanullu inatsimmi § 16 

naapertorlugu akuersissut malillugu 


Naalakkersuisut aamma pisinnaatitsissummik 


pigisaqartup akornanni allatut 


isumaqatigiissuteqartoqarsimappat aammalu 


akuersissummut tapiliussamik tunniussinermi 


Naalakkersuisunit 


aalajangersarneqarsimappat. 


 


 


3. Pisortanut aningaasaqarnikkut allaffissornikkullu sunniutaasussat 


 


Siunnersuutip atuutilernerani aatsitassanut suliassaqarfimmi avatangiisinut pissutsinut 


tunngatillugu oqartussaasut suliassaannik isumaginninneq, maannakkut Aatsitassanut 


Ikummatissanullu Pisortaqarfiusumit oqartussaasumut nutaamut nuunneqassaaq, tassalu 


Aatsitassanut suliassaqarfimmut Avatangiisinut Aqutsisoqarfimmut.  


Aatsitassanut suliassaqarfimmi avatangiisinut pissutsinut tunngatillugu oqartussaasut 


suliassaannik isumaginninnissamut aningaasanut inatsimmi ukiumoortumik aningaasaliissutit, 


taamatuttaaq Aatsitassanut Ikummatissanullu Pisortaqarfimmit Aatsitassanut 


suliassaqarfimmi Avatangiisinut Aqutsisoqarfimmut nuunneqassapput. Aningaasaliissutit 


taakkua DCE-p avatangiisinut pissutsinut tunngatillugu nalilersuinernik aamma 


aalajangiinissamut missingiutinik (inassuteqaatit) suliarinninneranut akiliutaasussanut 3 mio. 


koruuninik annertussuseqarput. Aningaasat taakkua Avatangiisinut Aqutsisoqarfimmut 


nutaamut nuunneqassapput. 


 


Aatsitassanut Ikummatissanullu Pisortaqarfik avatangiisinut suliassaqarfimmut tunngatillugu 


sulisunut allanik aningaasartuuteqartanngilaq, pissutigalugu tamanna ullumikkut DCE-mit 


akiliuteqarnikkut isumagineqartarmat. Aatsitassanut Ikummatissanullu Pisortaqarfik 


inatsisiliorneq maannakkut atuuttoq malillugu aalajangiisartuuvoq nalilersuinernillu 


suliaqartartuulluni aammalu DCE-p nalilersuineri aamma aalajangiinissanut missingiusiai 


tunngavigalugit Naalakkersuisunut inassuteqaateqartartuulluni. Ukiorpassuarni 


akuliutsitsisumillu suleqatigiinneq taanna siunnersuut malillugu Avatangiisinut 


Aqutsisoqarfiup aamma DCE-p akornanni suleqatigiinnertut ingerlaannassaaq. 


 


Siunnersuut malillugu Avatangiisinut Aqutsisoqarfik nalilersuinernik, aalajangiinernik 


aammalu DCE-p nalilersuineri aamma aalajangiinissamut missingiusiai tunngavigalugit 


Naalakkersuisunut inassuteqaatinik suliaqartassaaq. Avatangiisinut Aqutsisoqarfiup 


suliaqarnermik taassuminnga ingerlataqarnissaa, Avatangiisinut Aqutsisoqarfimmi 


ingerlatsinermut nutaamik aningaasaliissuteqarnissamik pisariaqartitsinermik 


pilersitsisussaavoq. Naliliisoqarpoq siunnersuutip taannartaata piviusunngortinneqarnissaanut 


Avatangiisinut Aqutsisoqarfimmi atorfiit marluk nutaat pilersinneqartariaqartut 

inuttalerneqartariaqarlutillu. Naliliisoqarpoq tamatumunnga aningaasartuutit ukiumut 1,2 mio. 


koruunit missaanniissasut. Aningaasat taakkua maannakkut aatsitassanut suliassaqarfimmi 


allaffissornermut aningaasaliissutit annertussusaannut naleqqiullugu 


aningaasartuutaanerusussaapput. 


 


Tamatuma saniatigut siunnersuutip atuutilernerani aatsitassanut suliassaqarfimmi 


oqartussaasut suliassaasa sinnerisa isumagineqarnerat, maannakkut Aatsitassanut 


Ikummatissanullu Pisortaqarfiusumit oqartussaasumut nutaamut nuunneqassaaq. 


Aatsitassanut suliassaqarfimmi oqartussaasut suliassaasa sinnerinik isumaginninnissamut 


aningaasanut inatsimmi ukiumoortumik aningaasaliissutaasut, taamatuttaaq Aatsitassanut 


Ikummatissanullu Pisortaqarfimmit Aatsitassanut Ikummatissanullu Aqutsisoqarfimmut 


nuunneqassapput. 


 


Aammattaaq aatsitassanut suliassaqarfimmi oqartussaasut aalajangiinerisa 


naammagittaalliuutigineqarsinnaanerat siunnersuummi pilersinneqassaaq. Siunnersuut 


malillugu Aatsitassanut Ikummatissanullu Aqutsisoqarfiup aamma Aatsitassanut 


suliassaqarfimmut Avatangiisinut Aqutsisoqarfiup aalajangiineri Naalakkersuisunut, 


taamaattoqarnerani suliami aalajangiisuusussanut, naammagittaalliuutigineqarsinnaapput. 


 


4. Inuussutissarsiortunut aningaasaqarnikkut allaffissornikkullu sunniutaasussat 


 


Naliliisoqarpoq siunnersuut inuussutissarsiortunut aningaasaqarnikkut taasarialinnik 


sunniuteqassanngitsoq aammalu taamaallaat annikitsuinnarmik inuussutissarsiortunut 


allaffissornikkut sunniuteqassasoq. 


 


Siunnersuut malillugu nalinginnaasumik annikitsumik aatsitassarsiorluni 


ingerlataqarsinnaanermut aammalu akuersissummik peqarani aatsitassanik 


katersisinnaanermut piiaasinnaanermullu periarfissat annertusineqassapput 


pitsanngorsarneqarlutillu. 


 


Matuma siuliani taaneqartutut siunnersuutip malitsigisaanik Aatsitassanut Ikummatissanullu 


Aqutsisoqarfiup aamma Aatsitassanut suliassaqarfimmut Avatangiisinut Aqutsisoqarfiup 


aalajangiineri Naalakkersuisunut, taamaattoqarnerani suliami aalajangiisuusussanut, 


naammagittaalliuutigineqarsinnaalissapput. 


 


5. Avatangiisinut, pinngortitamut aamma inuit peqqissusaannut sunniutaasussat 


 


Siunnersuummi Kalaallit Nunaanni pinngortitamik avatangiisinillu allanngutsaaliuinerup 


maannamut qaffasissusaa qulakkeerneqassaaq attatiinnarneqassallunilu. 

Siunnersuut Naalakkersuisut ataanni aatsitassanut oqartussaasup aaqqissuussaanerani 


allannguuteqartitsinissaq pillugu maleruagassanik imaqarpoq. Immikkoortoq 2.1-imi matuma 


siulianiittumi nassuiaatit nalinginnaasut takukkit. 


 


Siunnersuut avatangisiinut, pinngortitamut imaluunniit inuit peqqissusaannut tunngatillugu 


najoqqutassatigut maleruagassanik imaqanngilaq. Taamaattorli annikitsumik 


aatsitassarsiorluni ingerlatat amerlanerusut ingerlanneqartalernerat, taamaalillunilu 


taamatuttaaq pinngortitami avatangiisinilu sunniinernik annertunerusunik pisoqartalernera, 


annikitsumik aatsitassarsiorluni ingerlatat pillugit siunnersuummi maleruagassat 


malitsigisinnaavaat. 


 


6. Innuttaasunut sunniutaasussat 


 


Siunnersuut innuttaasunut aningaasaqarnikkut taasarialinnik sunniuteqassasoq 


naatsorsuutigineqanngilaq. 


 


Matuma siuliani immikkoortoq 2.1-imi, 3-imi aamma 4-mi oqaatigineqartutut siunnersuummi 


aatsitassanut suliassaqarfimmi oqartussaasut aalajangiinerinut naammagittaalliornissamik 


periarfissaq pilersinneqassaaq. 


 


7. Sunniutaasussat annertuut allat 


 


Inatsisissatut siunnersuut nalinginnaasumik taamaallaat Namminersorneq pillugu inatsimmi § 


7-imut aamma imaani avatangiisinik allanngutsaaliuineq pillugu inatsisip Kalaallit Nunaannut 


atuutsinneqalernera pillugu peqqussummi nr. 1035-mi 22. oktober 2004-imeersumi § 2-mut 


tunngatillugu naalagaaffeqatigiinnermut tunngassuteqarpoq. 


 


Namminersorneq pillugu inatsimmi § 7-imi aatsitassarsiornermut aaqqissuussaq 


Namminersorlutik Oqartussat naalagaaffiullu akornanni atuuttoq pillugu maleruagassanik 


aalajangersaasoqarpoq. Aaqqissuussap atuunnerani Kalaallit Nunaanni aatsitassarsiorluni 


ingerlatanit pisortat isertitaat tamarmik Namminersorlutik Oqartussanut 


tutsinneqartussaapput, takuuk imm. 1. Imm. 2-mi aatsitassarsiornermit isertitanik nassuiaassut 


malillugu tassani ilaatinneqarput ilaatigut aatsitassarsiornissamut akuersissutit 


aalajangersimasut naapertorlugit isertitat allat, "taamaattorli aningaasat Aatsitassanut 


Ikummatissanullu Pisortaqarfimmi aningaasartuutinut matussutissatut akilerneqartut 


pineqaratik". 


 


Namminersorneq pillugu inatsimmi § 7, imm. 2-mi maleruagassat, Aatsitassanut 


Ikummatissanullu Pisortaqarfik Kalaallit Nunaanni aatsitassanut suliassaqarfimmi 


ataatsimoortumik oqartussaasuusoq, aammalu Aatsitassanut Ikummatisanullu Pisortaqarfik 

aatsitassanut suliassaqarfimmut tunngatillugu pissutsini tamaginni ataatsimoortumik 


akuliutsitsisumillu oqartussaasut suliassaannik suliarinnittartuusoq tunngaviutillugu 


aallaaveqarput. Kingulliullugu taaneqartumi ilaatigut aatsitassanut suliassaqarfik pillugu 


Kalaallit Nunaanni Namminersorneq pillugu inatsisissatut siunnersuummut nassuiaatit 


malinneqarput. Nassuiaatini nalinginnaasuni, immikkoortoq 4.4.31-mi taaneqarpoq, 


aatsitassarsiorluni ingerlatanut tunngatillugu avatangiisinut pissutsit pillugit Kalaallit 


Nunaannut inatsit, imaani avatangiisinut inatsit aammalu taassuma Kalaallit Nunaannut 


atuutsinneqalernissaa pillugu peqqussut malillugit avatangiisinut aalajangiisinnaatitaaffik 


Namminersorlutik Oqartussanut nuunneqartoq. Aammattaaq allassimavoq, aatsitassarsiorluni 


ingerlatanik ataatsimoortumik oqartussaasut suliarinninnerannut ilaatillugu avatangiisinut 


aalajangiisinnaatitaaffik Aatsitassanut Ikummatissanullu Pisortaqarfimmit suliarineqassasoq. 


 


Nunavittamut inatsit malillugu, sanaartornermut aamma isumannaallisaanermut 


killeqarfinnut, Kalaallit Nunaata nunavittaata ilaata iluaniittut imaluunniit 


pilersinneqarsimasunut, Kalaallit Nunaanni inatsisit atuuttut allat atuupput. Aammattaaq 


inatsit malillugu, Kalaallit Nunaanni Namminersorlutik Oqartussat piginnaatitaaffiit 


inatsimmi §§ 2-mi aamma 4-mi aalajangersarneqartut, aatsitassanut ikummatissanullu 


inatsimmi maleruagassat isiginiarlugit ingerlattussaavaat. Allassimavoq suliassaqarfinni 


taakkunani Aatsitassanut Ikummatissanullu Pisortaqarfik tassaasoq Naalakkersuisut 


oqartussaasuat. 


 


Aatsitassanut suliassaqarfiup Namminersorlutik Oqartussanit tiguneqarnerata aammalu 


aatsitassanut ikummatissanullu inatsisip akuerineqarnerata kingorna, tamanna aatsitassanut 


ikummatissanullu inatsimmi § 3, imm. 1-3-mi aalajangersagaavoq. 


 


Taamatuttaaq tunngaviusussaatitaasoq taaneqartoq taanna imaani avatangiisinik 


allanngutsaaliuineq pillugu inatsisip Kalaallit Nunaannut atuutsinneqalernissaa pillugu 


peqqussummi § 2 aaqqiissummi nr. 1035-mi 22. oktober 2004-meersumi § 2-mi 


tunngavigineqarpoq. § 2-mi maleruagassaq suliaqarnernut aatsitassarsiornissamut 


akuersissutini pineqartunut ilaasuni atorneqartussaavoq. § 2 malillugu imaani avatangiisinut 


inatsit naapertorlugu oqartussaasutut piginnaatitaaffiit aammalu suliassat isumagineqassapput, 


"Kalaallit Nunaanni atortussiassat aatsitassanit pisut pillugit inatsit (aatsitassanut 


ikummatissanullu inatsit) naapertorlugu aatsitassarsiorluni ingerlatanik ataatsimoortumik 


oqartussaasut suliarinninnerannut ilaatillugu, aammalu nunavittamut inatsit naapertorlugu 


Kalaallit Nunaanni Naalakkersuisunit", maleruagassanik aalajangersaanissamut 


piginnaatitaaffiit pinnagit. 


 


Taamaalilluni Namminersorneq pillugu inatsimmi § 7-imi aamma imaani avatangiisinut 


inatsimmi § 2-mi maleruagassani piumasaqaatitut tunngavigineqarpoq, Aatsitassanut 


Ikummatissanullu Pisortaqarfik tassaasoq Kalaallit Nunaanni aatsitassanut suliassaqarfimmi 

ataatsimoortumik oqartussaasoq, aammalu Aatsitassanut Ikummatissanullu Pisortaqarfik 


aatsitassanut suliassaqarfimmut tunngatillugu pissutsinik tamaginnik ataatsimoortumik 


akuliutsitsisumillu oqartussaasutut suliarinninnermik ingerlatsisuussasoq. 


 


Aatsitassanut ikummatissanullu inatsimmi § 3 aamma siunnersuummi nr. 1-imi, §§ 3 a-3 c-


imi aalajangersakkat, taakkua assiginik tunngaviusunik aallaaveqarput. 


 


Aatsitassanut ikummatissanullu inatsimmi § 3, siunnersuummi allanngortinneqartoq, 


malillugu aatsitassanut oqartussaasoq tassaavoq Kalaallit Nunaanni aatsitassanut 


suliassaqarfimmi ataatsimoortumik oqartussaasuusoq, takuuk imm. 1, aammalu aatsitassanut 


oqartussaasoq pissutsini tamaginni aatsitassanut suliassaqarfimmut tunngassuteqartuni 


ataatsimoortumik akuliutsitsisumillu oqartussaasut suliarinninneranik suliaqartussaasoq, 


takuuk imm. 2. 


 


Siunnersuut malillugu aatsitassanut oqartussaasoq pingaarneq tassaavoq Naalakkersuisut, 


ataatsimoortumik aatsitassanut oqartussaasuusut aammalu ataatsimoortumik 


akuliutsitsisumillu nalilersuinernik suliaqartuusussaasoq. Taassuma ataani aatsitassanut 


oqartussaasut tassaapput nalinginnaasumik Aatsitassanut Ikummatissanullu Aqutsisoqarfik 


kiisalu avatangiisinut pissutsinut tunngatillugu Aatsitassanut suliassaqarfimmi Avatangiisinut 


Aqutsisoqarfik. 


 


Tunngaviusuni piumasaqaataasut Naalakkersuisunit pingaarnertut aatsitassanut 


oqartussaasuusutut naammassineqarsimammata, taassuma ataani oqartussaasut 


aalajangiisinnaatitaaffiisa sulianut oqartussaasut marluk akornanni agguataarneqarnerat, 


tunngaviusut matuma siuliani taaneqartut  Namminersorneq pillugu inatsimmi § 7-imut 


aamma imaani avatangiisinut inatsimmi § 2-mut naapertuuttutut isigineqartariaqarpoq. 


 


Tamanna tunngavigineqartariaqarpoq, naak nassuiaassummi tassani Namminersorneq pillugu 


inatsimmi § 7-imi aamma imaani avatangiisinut inatsimmi § 2-mi oqaasertaasut 


malinneqanngikkaluartut, kisiannili paarlattuanik oqaasertaasut maleruagassallu siunertaasa 


atorneqarfissaasalu ataatsimoortumik nassuiarneqarnerat malinneqarluni. 


 


8. Oqartussaasunut aamma kattuffinnut il.il. tusarniaaneq 


Siunnersuut piffissami 30. juli-imit 9. september 2012-imut nittartakkap tusarniaaffianut 


ikkunneqarsimavoq kiisalu oqartussanut, kattuffinnut suliffeqarfinnullu makkununnga 


tusarniaassutigineqarsimalluni: 


Namminersorlutik Oqartussani Naalakkersuisoqarfiit, Sulisitsisut Peqatigiiffiat, NUSUKA, 


S.I.K., KANUKOKA, Kommune Kujalleq, Kommuneqarfik Sermersooq, Qeqqata 

Kommunia, Qaasuitsup Kommunia, Nunaoil A/S, NunaMinerals A/S, Greenland Mining 


Services A/S, Grønlandsbanken, Transparancy Greenland, Grønlands Advokatforening, 


Advokatfirmaet Malling & Hansen Damm, AvataQ – Grønlands Natur og Miljøforening, 


Grønlands Stenklub,  Peqatigiiffik 16. august-imeersoq, Ujaqqeritiit - stensamlernes forening 


i Qeqertarsuatsiaat, KNAPK, ICC Greenland, Kalaallit Nunaanni Rigsombudsmandeqarfik, 


Miljøministeriet, Ministeriet for Videnskab, Teknologi og Udvikling, Klima- og 


Energiministeriet, Greenland Oil Industry Association (GOIA), London Mining A/S, Angel 


Mining A/S aamma Greenland Minerals & Energy. 


Oqartussanit, kattuffinnit suliffeqarfinnillu makkunannga tusarniaanermi akissuteqaatinik 


Aatsitassanut Pisortaqarfik pissarsisimavoq: 


Ineqarnermut, Attaveqarnermut Angallannermullu Naalakkersuisoqarfik, 


Aningaasaqarnermut Naalakkersuisoqarfik, Inuussutissarsiornermut Suliffeqarnermullu 


Naalakkersuisoqarfik, Nunamut namminermut, Pinngortitamut Avatangiisinullu 


Naalakkersuisoqarfik, , Sulinermik Inuussutissarsiuteqartut Kattuffiat, Sulisitsisut 


Peqatigiiffiat, KANUKOKA, Kommuneqarfik Sermersooq, Inuit Circumpolar Council - 


Grønland, Nunaoil A/S, AvataQ, Grønlandsbanken, Grønlandske Advokater, 


Uddannelsesministeriet, Naturstyrelsen under Miljøministeriet, De Nationale Geologiske 


Undersøgelser for Danmark og Grønland (GEUS) aamma Silamut, Nukissiornermut 


Sanaartukkanullu ministereqarfik sinnerlugu Nukissiornermut Aqutsisoqarfik 


(Energistyrelsen på vegne af Klima-, Energi- og Bygningsministeriet) aamma Greenpeace 


Nordic. 


Tulliuttuni tusarniaanermi akissuteqaatit, kiisalu avataaniit tusarniaanerup nalaani 


allannguutissatut siunnersuutit takkussimasut sammineqassapput. Malugeqquneqassaaq, 


tusarniaanermi akissutit uingasumik issuarneqarsimasut pingaaruteqassusiannik nalilersuinerit 


tunngavigalugit pingaarnersiuinnarlugit issuarneqarsimammata. 


Piginnaatitsissummik pigisaqartoq kisermaassilluni akuersissuteqareernermi annikitsumik 


aatsitassarsiornermi allat qanoq atorluaanissaannut killeqanngitsumik 


pisinnaatinneqassanera Aningaasaqarnermut Naalakkersuisoqarfiup eqqumiitsutut 


isumaqarfigaa. Tamanna allaffissornikkut ajornaatsunik malittarisassiuussinissamut 


pilersitsinissat tungaasigut siunertanut killormoortuanik sunniuteqassaaq. Piumasaqaatit 


eqquutsinneqarsimanersut nakkutilliineq kiisalu pineqaatissiissutinik toqqaasarnissaq 


ajornartorsiutaapput. 


Pisinnaatitsissummik pigisaqartoq sumiiffimmi aalajangersimasumi aatsitassatigut 


pisuussummik ataatsimik arlalinnilluunniit kisermaassilluni misissuinissaanut 


piiaanissaanullu Naalakkersuisut akuersissummik tunisimagunikku, pisinnaatitsissummik 


pigisaqartoq sumiiffiup iluani akuersissummut ilaasunut kisimiilluni ingerlataqaqqusaavoq. 

Akuersissutip kisermaassisussatut tunniunneqarsimanerata tamanna malitsigaa. 


Aammattaaq anpartselskabit pisinnaatitsissummik pigisaqartutut akueriinnarnerisigut 


siunertaq takujuminaatsoq Aningaasaqarnermut Naalakkersuisoqarfiup uparuarpaa. 


Aktieselskabit tungaannut assigiinngissut tassaaginnarpoq siulequtsiilluni aningaasanik 


akiliutigineqartut amerlassusii pillugit apeqqut. Taamaalilluni aktieselskabit mattunnerisigut 


imminermini ingerlatseqatigiiffiit  angisuut mininneqarnissaannik nassataqartitsinngilaq. 


Siunnersuut allanngortinneqarsimavoq, taamaalilluni annikitsumik aatsitassarsiornissamut 


akuersissutit malillugit pisinnaatitsissutinik pigisaqarsinnaasut taamaallaat inunnut 


tunngatinneqarlutik, suliffeqarfiit ingerlatseqatigiiffiusut ilanngunnagit. Taamaalilluni 


anpartsselskabit imaluunniit aktieselskabit annikitsumik aatsitassasiornissaq malillugu 


akuersissutini pisinnaatitsissummik pigisaqarsinnaanngillat. 


Aatsitassanut inatsisip § 16-iat malillugu anpartsselskabit aamma aktieselskabit 


misissuinissamut akursissummi suli tunineqarsinnaapput, aktieselskabillu piiaanissamut 


akuersissutinik suli tunineqarsinnaallutik. 


Aamma aqutsisup inoqutai anpartsselskabimi inunnut namminneerlutik suliamik 


ingerlatsisinnaasut kaputartuunneqarnerisa eqqumiiginartutut isikkoqarnera 


Aningaasaqarnermut Naalakkersuisoqarfiup tikkiarpaa. Inuit arlallit peqatigiinnissaasa 


qulakkeerneqarnissaat siunertaappat, interessentskabi, inuttut akisussaasutut 


pisussaaffilerneqarnermik killilerneqarnissaanut akuerineqanngitsoq, allatut 


toqqagassaasariaqarpoq. 


Inuit annikitsumik aatsitassarsiornermi akuersissut malillugu pisinnaatitsissummik 


pigisaqartuusinnaasut eqqarsaatigalugit anpatsselskabit ilanngunneqartussaannginnerisa 


malitsigisaanik aalajangersagaq siunnersuummit peerneqarsimavoq. 


§ 45 b-mut tunngatillugu kisitsisit eqqortut erseqqissaatigineqassasut Aningaasaqarnermut 


Naalakkersuisoqarfiup inassutigaa, inatsimmi 5 kg pineqarmata, oqaaseqaatinili 15 kg-


iullutik. 


Killigitaasoq eqqortoq tassaavoq ukiumut 5 kg. Tamanna malillugu oqaaseqaatit 


naqqinneqarsimapput. 


§ 3 b, imm. 1-imi maalaaruteqarnerup tunngavilersorneqarnissaa erseqqissaatigineqassasoq 


Aningaasaqarnermut Naalakkersuisoqarfiup inassutigaa. 


Maalaarummik tunniussineq pillugu pissutsit erseqqinnerusut taassuminngalu suliarinninnerit 


ingerlatsinermi inatsisitigut malittarisassat tunngaviillu nalinginnaasut malillugit 

aalajangerneqartariaqarput. Tamatuma ilaatigut kingunerissavaa, maalaarutip imarisai pillugit 


erseqqissaasoqassasoq oqartussaq piumasaqarsinnaalluni, tamakkununnga ilaallutik 


maalaaruteqarnermut peqqutaasut maalaarutiginninnerup suliarineqarnissaanut pisariaqartitat. 


Malittarisassat tunngaviillu nalinginnaasut ataatsimut isigalugit maalaarutinut tamanut 


atuupput. Aatsitassanut inatsimmi tamanna pillugu saniatigut malittarisassiuussissalluni 


pisariaqartitsisoqanngilaq. 


Akuersissummik tunineqarnissamut qinnuteqartoq pisortanut akiitsoqannginnissaa 


piumasaqaatinngortariaqartoq Aningaasaqarnermut Naalakkersuisoqarfiup inassutigaa. 


Akuersissut qinnuteqartumut tunniunneqartariaqartoq Naalakkersuisut 


aalajangiissagaangamik qinnuteqartoq Kalaallit Nunaanni pisortat oqartussaannut 


akiitsoqarnersoq ilaatigut Naalakkersuisut eqqarsaatigisassavaat. Tamatumunnga atatillugu 


akiitsup apeqqutaasinnaanera ingerlatsinermi inatsisitigut malittarisassat tunngaviillu 


nalinginnaasut malillugit aalajangerneqartassapput, tamakkununnga ilaallutik suliaqarfitsigut 


siunertat naleqqiussillunilu allanngorarnerit malersornissaat. Ilaatigut akiitsut amerlassusii 


pingaartinneqarsinnaassaput kiisalu pisortanut akiitsut aaqqiagiinngissutaanersut imaluunniit 


allatut assortuussutaanersut. Taama aalajangersimasumik nalilersuinermi ataatsimut isigalugu 


pisortanut akiitsoqarnermi akuersissummik tunineqarnissami mattussaaneq pillugu 


malittarisassanut nalinginnaasunut naleqqiullugu siunertaqarnerusussatut 


isumaqarfigineqarpoq. Taamaalilluni inassutiginninneq malinneqanngilaq. 


Taamattaaq oqariaaseq ”nunaqavissoq” § 32-imi nassuiaatigineqassasoq 


Aningaasaqarnermut Naalakkersuisoqarfiup inassutigaa, taamaalilluni §§ 45 aamma 45 a-mi 


uteqqinneqartariaqassanani. 


§ 32-mi aalajangersagaq annikitsumik aatsitassarsiornissamut akuersissutinut tunngavoq, §§ 


45-mi 45 a-milu aalajangersakkanut naleqqiullugu nunaqavissumik nassuiaammi 


annertunerusumik piumasaqaatinik aalajangersaasuulluni, tassani pineqarlutik 


akuersissummik peqarnani aatsitassanik katersineq piiaanerlu. Nassuiaatit 


assigiinngissuteqarnerannut peqqutaavoq akuersissut malillugu pisinnaatitsissummik 


pigisaqartunut ataatsimut isigalugu annertunerusumik piumasaqaateqartoqartariaqarmat, 


inunnut akuersissummik pigisaqarnani aatsitassanik katersisunut piiaasunullu naleqqiullugit. 


Taamaalilluni inassutiginninneq malinneqanngilaq. 


Nunamut namminermut, Pinngortitamut Avatangiisinullu Naalakkersuisoqarfiup (NNPAN) 


iluarisimaarpaa avatangiisinik tunngasunik oqartussatut suliarinnittarnerit aatsitassanut 


tunngasunik suliarinnittarnernut avissaartinneqarnissaat pillugu politikkikkut kissaatigisanut 


siunnersuutip tulluartuunera. NNPAN allanik oqaaseqaatissaqanngilaq. 

Sulinermik Inuussutissarsiuteqartut Kattuffiata (SIK) iluarisimaarpaa aatsitassarsiornermik 


sammisaqarnermi aatsitassarsiornermilu pissutsinit allanit avatangiisinut tunngasut pillugit 


oqartussatut suliarinnittarnermi avissaartinneqarsimammata. Taamaattorli SIK’p 


aarleqqutigaa avatangiisinut immikkoortoq nutaaq aqqutigalugu aningaasanik naammattunik 


aningaasaliissuteqartoqassanera eqqarsaatigineqarsimanersoq. 


Oqartussatut suliarinninnermi avatangiisinut tunngasut ilaatinneqaraangata Aatsitassanut 


Pisortaqarfik aamma Naalakkersuisut ullumikkut Nationalt Center for Miljø og Energi (DCE), 


Aarhus Universitetimiittoq suleqatigisarpaat. Taamaalilluni aatsitassanut oqartussat 


oqartussatut suliarinninnerminni avatangiisinik sullissiviup ilisimatuussutsikkut arlaannullu 


attuumassuteqanngitsup naliliineri aalajangiinissamullu missingiutai tunngavigalugit 


tamatigut isumagisarpaat. 


Suleqatigiinneq Aatsitassanut Pisortaqarfiup aamma Naalakkersuisut DCE-mik 


ingerlassimasaat siunnersuutip allanngortissanngilaa. Siunnersuummi tunngavigineqarpoq 


Avatangiisinut Aqutsisoqarfiup, Naalakkersuisut aamma DCE-p akornanni suleqatigiinneq 


ingerlateqqinneqassasoq. 


Aatsitassarsiornermik sammisaqarnermi avatangiisini pissutsinut tunngasuni oqartussatut 


suliassat isumagisarnerinut inatsisissatut siunnersuutip malitsigisaanik aningaasanut inatsisip 


ukiumoortumik aningaasaliissutigisartagai Aatsitassanut Pisortaqarfimmit 


Aatsitassarsiornermik sammisaqarnermi Avatangiisinut Aqutsisoqarfimmut 


nuunneqartussaapput. Aningaasaliissutit taakku 3 mio. kr.-upput, DCE’p avatangiisinut 


pissutsini tunngasunik nalilersuisarneranut aalajangiinissanullu missingiutinik (inassutit) 


suliarinnittarneranut akiliutigineqartartussat. Aningaasat taakku Avatangiisinut 


Aqutsisoqarfimmut nutaamut nuunneqartussaapput. 


Siunissaq ungasinnerusoq eqqarsaatigalugu siunertaavoq suliat DCE-mit suliarineqartartut 


naafferaartumik Pinngortitaleriffiup tigujartuaassaagai, ilisimasanik piginnaanernillu 


pisariaqartinneqartunik suliffeqarfiup pilersitsineri ilutigalugit. 


SIK aalajangersimasunik arlalinnik oqaaseqaatissaqarpoq, taakkunannga makku 


erseqqissaatigineqarlutik: 


Inatsimmi § 16, imm. 5-imut tikkuarneqarpoq piiaanissamut piffissaliussaq ukiunik 50-inik 


sivisussuseqartoq piffissamut tulluarnerusumut appartinneqartariaqartoq, soorlu ukiunut 25-


30-nut. 


Inatsisip § 16, imm. 5-iani aalajangerneqarpoq aatsitassanik pisuussutinik piiaanissamut 


akuersissut piffissami kapitali 6 aamma 7-imi taaneqartuni tunniunneqassasoq. Suliaqarnermi 


piffissaq akuersissummi aalajangerneqarpoq. Aalajangersakkami piiaanissamut akuersissut 

ukiunik 50-inik sivisunerussanngitsoq aalajangerneqarpoq. 


Piiaanissamut piffissaliussatut periarfissap sivisunerpaaffissaata appartinneqarnissaanut 


tunngavissaqanngilaq. 


Inatsimmi § 18, imm. 1 aamma 2 inersuussutigalugu sulisartunik kalaallinik atuisarneq 


pillugu pissutsit paatsuungassuteqarnissaq pinngitsoortinniarlugu 


erseqqissaatigineqartariaqartoq inassutigineqarpoq. Ilutigitillugu erseqqissumik 


allassimasariaqarpoq ”isumaginninnermi minitaqarneq” qanorluunniit pisoqaraluarpat 


akuerineqarsinnaanngitsoq. 


Inatsimmi § 18, imm. 1 aamma 2-mi pilersuinernut assigisaannullu atatillugu sulisartut 


kalaallit aamma kalaallit suliffeqarfiisa atorneqartarnissaat pillugu akuersissummi 


piumasaqaatit aalajangersartassagaat Naalakkersuisut pisinnaatitaapput. Taamaalilluni 


pissutsit tamakku pillugit erseqqinnerusumik sukumiinerusumillu piumasaqaatit akuersissutini 


aalajangerneqarsinnaapput. Akuersissummi piumasaqaatit taamaattut aalajangerneqarneranni 


atorneqarnerannilu aammattaaq maluginiarneqassaaq sulisartunik kalaallinik atuineq 


naammaginartumik siunertaqartumillu atugassaqartitsilluni pissasoq. Taamaammat 


inassutigineqartoq malinneqanngilaq. 


§ 18, imm. 3-mut inassutigineqarpoq oqariaaseq ilanngunneqassasoq, aatsitassaq pineqartoq 


sunik akoqarnersoq, avatangiisinillu nakkutilliineq nammineerluni aalajangiisassasoq. 


Inatsisip § 18, imm. 3-anik allanngortitsinissaq pillugu siunnersuummik 


saqqummiussisoqanngilaq. 


Aatsitassanut inatsisip § 18, imm. 3-ani allassimavoq pisinnaatitsissummik pigisaqartup 


aatsitassatigut pisuussutit piiarneqarsimasut qanoq annertutigisumik Kalaallit Nunaanni 


akuiarsinnaanerai § 16 malillugu akuersissummi aalajangerneqarsinnaasoq. Akuiaanerli 


Kalaallit Nunaata avataani pisinnaavoq, Kalaallit Nunaanni akuiaaneq amerlangaatsiartunik 


aningaasartuutinik imaluunniit akornusersuutinik annertuunik nassataqassappat. 


Kisermaassilluni akuersissut taamaattoq aatsitassanik assigiinngitsunik arlalinnik 


imaqarsinnaavoq, taamaammallu inatsimmi namminermi erseqqinnerusumik nalunaarneri 


siunertaqarsinnaanngilaq, aatsitassaq suna imaluunniit suut akuiaanissamut piumasaqaatinut 


ilanngukkaanni. Tamatumunnga taarsiullugu akuersissummi namminermi 


aalajangertariaqarpoq. 


Taamaammat inassutigineqartoq malinneqanngilaq. 

§ 32, imm. 9-10 innersuussutigalugit inassutigineqarpoq paasinninnerunissaq siunertaralugu 


aalajangersakkat annertunerusumik itisilerneqassasut. 


 


Siunnersuummi § 32, imm. 2-ani allassimavoq annikitsumik aatsitassarsiornissamut 


akuersissut katersugaasivimmut imm. 9-mik eqquutsitsisumut tunniunneqarsinnaasoq. 


 


§ 32. imm. 9 malillugu annikitsumik aatsitassarsiornissamut akuersissut katersugaasivimmut 


taamaallaat tunniunneqarsinnaasoq, tassaasumut Nunatta Katersugaasivia imaluunniit 


katersugaasivilerineq pillugu inatsisit malillugit katersugaasivimmut akuerisaasumut. 


Katersugaasivik annikitsumik aatsitassarsiornissamut akuersissut malillugu 


pisinnaatitsissummik pigisaqartup piffissaq akuersissuteqarfiusoq tamakkerlugu imm. 9, pkt. 


1-iani piumasaqaatit eqquutsittuassavai. 


 


Siunertaqartutut isumaqarfigineqarpoq katersugaasivik katersugaasivittut akuerisaasutut 


qaqugukkut taaneqarsinnaanersoq apeqqut pillugu aatsitassanut inatsimmi 


nassuiarneqassanngitsoq, taamattorli katersugaasivilerineq pillugu inatsimmi. Taamaammat 


oqariaaseq taanna siunnersuutip nassuiaateqarfiginngilaa, taamaallaalli katersugaasivilerineq 


pillugu inatsimmi nassuiaatigineqartoq innersuussutigalugu. 


 


Katersugaasivilerineq pillugu inatsimmi katersugaasiviup akuerisaasup nassuiaatigineqarnera 


allanngortinneqassappat aatsitassanut inatsimmi naqqiissuteqarnissaq pillugu 


annertunerusumik pisariaqartitsisoqassanngilaq. Taama periuseqarnermi Kalaallit Nunaanni 


inatsisiliornermi ataavartitsineq assigiissaarinerlu qulakkeerneqassapput. 


 


Taamaalilluni inassutigisaq malinneqanngilaq. 


 


§ 34, imm. 5 innersuussutigalugu ukiunut pingasunut erseqqissaassutigisap peerneqarneranut 


tunuliaqutaasup tunngavilersorneqarnera kissaatigineqarpoq, tamakkununnga ilaallutik 


tassunga suna taarsiunneqassanersoq. 


§ 34, imm. 5 atuuttoq maanna siunnersuutip imm. 6-iattut ilanngunneqarpoq. 


§ 45 a innersuussutigalugu 100.000 kr.-erpianut killigitinneqartutut ilisimatitsissutaasut 


toqqarneqarnerannut tunuliaqutaasoq kissaatigineqarpoq. 


 


§ 45 a-mi allassimavoq, nunaqavissoq inuussutissarsiutissatut aatsitassanik 


kaanngarsimallutik piiareersimasunik katersisinnaasoq, akuersissuteqarnissamillu 


piumasaqaateqanngitsumik aatsitassanik piiaasinnaasoq, aatsitassat nalingisa katinneri 


ukiumut 100.000 kr.-t sinnersimanngippagit, takukkilli §§ 45 c aamma 45 d. 

Aalajangersakkap qulakkiissavaa nunaqavissut illuatungaatigut inuussutissarsiornermi 


atugassatut siunertaqartumik aatsitassanik annikitsunik katersinissaminnut piiaanissaminnullu 


pisinnaatitaasut, annikitsumik aatsitassarsiornissamut akuersissummik siumut 


pissarseqqaanngikkaluarlutik. Illuatungaatigut aalajangersakkap qulakkiissavaa aatsitassat 


akuersissuteqarnani qanoq annertutigisut katersorneqarsinnaasut piiarneqarsinnaasullu qanoq 


killilerneqassanersut. 


 


Eqqarsaatigisassat taaneqartut aallaavigalugit nunaqavissut akuersissuteqaratik aatsitassanik 


qanoq annertutigisunik katersisinnaasariaqartut piaasinnaasariaqartullu 100.000 kr.-t 


killissarititaasutut naammaginartutut nalilerneqarput. 


 


§ 45 b innersuussutigalugu inassutigineqarpoq tikeraamut ataatsimut 5 kg-nik killiliineq 


annerpaamik 1 kg-imut appartinneqassasoq, Kalaallit Nunaat ukiumut 70.000-inik 


sinneqartunik takornariaqartarnera eqqarsaatigigaanni. Tamatuma saniatigut ujaqqat 


misiligutissat umiarsuartigut nassiunneqartartut nakkutigineqartarneri 


aarlerissutigineqarpoq. 


 


§ 45 b-mi allassimavoq takornariaq ataaseq akuersissuteqarnissamik 


piumasaqaateqanngitsumik inuussutissarsiutiginagu aatsitassanik kaanngarsimasunik 


katersisinnaasoq, aatsitassat katillugit oqimaassusii ukiumut 5 kg-nik sinniisimanngippata, 


takuulli § 45 d. 


 


Aalajangersagaq aatsitassanut inatsimmut atuuttumut sanilliullugu nutaajuvoq. 


 


Aalajangersakkap siunertaraa pisuni ajornartorsiutip iluarsineqarnissaa, Kalaallit Nunaanni 


takornariat tikeraartullu amerlasuut ujaqqamik ataatsimik arlaqartunilluunniit 


tammajuitsussatut nassarnissaminnik kissaateqartarmata. Taama katersinissamut 


periarfissaqarneq, ataatsimut isigalugu aningaasarsiutiginissaannik soqutiginninnermik 


tunngaveqanngitsut, Kalaallit Nunaallu annertuunik naleqartunik 


ilanngartuunneqartanngimmat, aatsitassat ujaqqallu naleqarluartut ilaatinneqanngillat, tak. § 


45 d, imm. 1. 


 


Oqimaassutsip katinnerani annerpaaffissaq 5 kg-voq, takornariap ataatsip ukiumi ataatsimi 


katersorsinnaasai, ukiup ataatsip ingerlanerani takornariaq Kalaallit Nunaannit utimullu qanoq 


amerlatigisoriarluni angalasarnera apeqqutaatinnagu. 


 


5 kg-mut killissarititaasoq naammaginartutut nalilerneqarpoq. 


 


Aatsitassat katersorneqarsimasut umiarsuarnik nassiunneqartartut pillugit Aatsitassanut 


Oqartussat aalajangersakkanik aalajangersaasinnaassapput, inatsisip malittarisassaanik 

eqquutsitsisoqarnersoq pillugu nakkutilliinermik qulakkeerinninnissamik 


pisariaqartitsineqarpat. 


 


§ 45 d innersuussutigalugu ”aatsitassat ujaqqallu naleqarluartut” tamakkiisumik 


nalunaarsorneqarnissaat ujartorneqarpoq. 


 


§ 45 d, imm. 1-imi allassimavoq §§ 45-45 b malillugit aatsitassanik katersinissamut 


piaanissamullu periarfissinneqarneq ujaqqat naleqarluartut ilaatinneqanngitsut, 


tamakkununnga ilaallutik diamantit, safirit, rubinit, smaragdit, chrysoberylit, opalit, tugtupitit 


aamma topasit, kiisalu aatsitassat radioaktivinik akoqartut. 


 


Taamaalilluni aatsitassanik nalunaarsuineq nalunaarsueqqaarnermut naleqqiullugu 


annertusarneqarsimavoq. 


 


§ 45 d, imm. 2 malillugu ujaqqat allat naleqarluartutut isigineqarsinnaasut pillugit 


Naalakkersuisut malittarisassanik aalajangersaassapput. 


 


Aatsitassat naleqarluartut suuneri pillugit paasinninneq piffissap ingerlanerani 


allanngortinneqarsinnaavoq. Taama pisariaqartumik eqaatsumik iliornermi nalunaarsuummik 


taamaattumik allaffissornikkut aalajangersarneqarpata pitsaanerpaamik 


qulakkeerinnittoqassaaq. Taamaammat siunertaqartutut isumaqarfigineqarpoq 


erseqqinnerusumik killilersuineq § 45 d, imm. 2-mi taaneqartutut Naalakkersuisunit 


aalajangerneqarpat. 


Taamaammat inatsisip oqaasertaanik annertunerusumik itisiliinissamik siunnersuut ilaatigut 


malinneqanngilaq. 


Sulisitsisut Peqatigiiffiata (GA) pitsaasutut isumaqafigaa aatsitassanut oqartussaaffeqarfik 


Avatangiisinik Aqutsisoqarfimmut aamma Aatsitassarsiornermut Avatangiisinik 


Aqutsisoqarfimmut avinneqarsimammata, naalakkersuisoqarfinnut assigiinngitsunut 


akisussaaffeqarlutik. Taamaattorli GA’p innersuussutigaa pisuni Avatangiisinut 


Aqutsisoqarfik isorinnittumik Aatsitassanut Aqutsisoqarfimmut inassummik 


nassiussisarnerani periutsip paasiuminaannissaa, tamakkununnga ilaallutik sulianik 


suliarinninnermi inassuteqaat taamaattoq Aatsitassanut Aqutsisoqarfiup 


pingaaruteqartinnagu naatsorsuutiginngitsuuinnarsinnaagaa. 


 


Siunnersuutip § 3 a, imm. 3-ani, taakkununngalu oqaaseqaatini allassimavoq 


aatsitassarsiornermi avatangiisinut pissutsinut tamanut attuumassuteqartut Avatangiisinut 


Aqutsisoqarfiup misissortassagai nalilersortassallugillu kiisalu aalajangiiffigisassallugit. 


Akisussaaffeqarfiup taassuma iluani Avatangiisinut Aqutsisoqarfik sunilluunniit 

aalajangiisinnaavoq, tamakkununnga assersuutigalugu ilaallutik avatangiisinut pissutsit 


pillugit aatsitassanut inatsisip malittarisassaanik imaluunniit avatangiisinut tunngasut pillugit 


akuersissuteqarnermi piumasaqaatit eqquutsinneqarnissaat pillugit peqqussutinik 


nalunaaruteqartanissaq. 


 


Taamaalilluni siunnersuut malillugu Avatangiisinut Aqutsisoqarfik akisussaaffeqarfigisami 


iluani nalinginnaasumik aalajangiisarnissamut piginnaatitaavoq. 


 


Avatangiisinut Aqutsisoqarfiup akisussaaffeqarfiisa iluini Aatsitassanut Aqutsisoqarfik 


aalajangiisinnaanngilaq, tamakkununnga ilaallutik Avatangiisinut Aqutsisoqarfiup 


aalajangigaanik allanngortitsinerit. Taamattaaq Avatangiisinut Aqutsisoqarfiup 


akisussaaffeqarfiisa iluini avatangiisinut pissutsit pillugit Avatangiisinut Aqutsisoqarfiup 


aalajangigai Aatsitassanut Aqutsisoqarfiup malinngitsoorsinnaanngilai. 


 


Siunnersuummili allassimavoq ingerlatat inuiaqatigiinnut imaluunniit avatangiisinut 


annertuumik pingaaruteqalersinnaasut Naalakkersuisunit akuerineqartassasut. Tamanna 


periutsimut atuuttumut ersiutaavoq, ingerlatassanut inuiaqatigiinnut avatangiisinulluunniit 


pingaaruteqartumik sunniuteqarsinnaasut pillugit akuersissutit imaluunniit akuerinninnerit 


pillugit aalajangerneqartussat Naalakkersuisunit imminnit aalajangerneqartariaqartut, 


namminersorlutik oqartussat ingerlatsinermi oqartussatut qullersaasutut politikkikkullu 


toqqarneqarsimasutut. Tunngavik tamanna aatsitassanut oqartussat aatsitassanut inatsit 


malillugu suleriaasiannik malinneqarsimavoq, tunngavillu assingusoq naalakkersuisuni 


aamma danskit naalakkersuisuinit Kalaallit Nunaannut danskit aatsitassanut inatsiserisimasaat 


atuuttoq malillugu malinneqarsimalluni. 


 


Siunnersuutip allaffissornikkut akerliliisinnaatitaanerup inatsisitigut aalajangerneqarnera 


GA’p iluarisimaarpaa. GA’p tikkuarpaa pingaaruteqaraluartoq, maalaaruteqartarnerni 


suliassat suliarineqarneri aalajangiisarnermut oqartussaanngitsunit oqartussanilli allanit 


suliarineqartarnissaat. 


 


§ 3b, imm. 1-imi allassimavoq, maalaarutit Aatsitassanut Aqutsisoqarfiup imaluunniit 


Avatangiisinut Aqutsisoqarfiup aalajangiiffigisimasaat taamaallaat Naalakkersuisunut 


saqqummiunneqarsinnaasut. 


 


 


Maalaaruteqartarnermut malittarisassat  malillugit suliassat suulluunniit Naalakkersuisunit 


suliarineqarnissaat aalajangiiffigineqarnissaallu periarfissiipput. Tamanna suliassanik 


ataatsimut isigalugu pissutsinut annertuumik pingaaruteqartut pillugit Naalakkersuisunit 


namminersorlutik oqartussat ingerlatsinermi oqartussaasut qullersaattut 


aalajangiiffigineqartariaqarnerannut imaluunniit aalajangiiffigineqarsinnaanerannut 

eqqarsaatigisassanut naapertuuppoq. 


 


Taamaalilluni maalaaruteqartarnermi suliassat aalajangiisarnermi oqartussanit periarfissatut 


siullertut suliarineqartassanngillat, akerlianilli Naalakkersuisunit. 


GA § 18, imm. 4-mut arlalinnik oqaaseqaatissaqarpoq, taakkunannga makku 


pingaarnersiugassapput: 


GA’p inassutigaa allannguuteqarnernut tunngavigineqartut oqaaseqaatini erseqqinnerusumik 


nassuiaateqarfigineqassasut. § 18, imm. 4 GA’p immikkut ingasappallaartutut isumaqarfigaa, 


erseqqinnerusumillu nassuiaateqarfineqanngippat suliariuminaatsutut isumaqarfigalugu. 


Aatsitassat piiarneqarsimasut qanoq pineqassanersut suliffeqarfiup selskabip piiaasimasup 


aalajangertariaqarpaa. 


 


GA’p eqqaavaa § 18, imm. 4 tunngavigalugu piginneqatigiiffiit killersuutinik sunik 


peqquneqarsinnaanersut paasiuminaatsoq. Piginneqatigiiffinnut kingunerisassat 


erseqqinnerusumik misissorneqartariaqarput. ”Niuernermi atugassarititaasut”-nut 


nalinginnaasumik innersuussineq paasiuminaappoq naammaginarnanilu. 


 


Aalajangersagaq aatsitassanut inatsimmut atuuttumut naleqqiullugu nutaajuvoq. 


 


§ 18, imm. 4 piginnaatitsivoq Naalakkersuisut § 16 malillugu kisermaassilluni akuersissummi 


piumasaqaatinik aalajangersaasinnaasut, pisinnaatitsissummik pigisaqartoq aatsitassanik 


piiarneqarsimasuni ilaannilluunniit Kalaallit Nunaanni toqqorsimatinnissaannut 


pisussaaffilerneqarsinnaasut, sumiiffikkaanilu najugaqartunut tuniniarlugit. 


 


Aalajangersakkamik atuinermi Kalaallit Nunaanni innuttaasut, namminneerlutik aatsitassanik 


katersinissaminnut periarfissaqanngitsut, toqqortanit taakkunannga aatsitassanik 


pisisinnaassapput, suliareqqinerminnut atugassaminnik imaluunniit aatsitassat 


inuussutissarsiornermi allatut atorsinnaallugit. 


 


Aatsitassanut inatsimmi piginnaatitsissuteqarnissap qulakkeernissaa pingaaruteqarpoq, § 16 


malillugu siunertaqartutut isumaqarfigineqarpat kisermaassilluni akuersissutini piumasaqaatit 


taamaattut Naalakkersuisut aalajangersinnaappatigik. Kalaallit Nunaanni sumiiffikkaani 


aatsitassanik suliareqqittarnerup siuarsarnissaanut atorneqarsinnaassaaq, taamaalillunilu 


sumiiffikkaani suliffissanik suliffinnillu suliareqqiiffiusartunik pilesitsisoqarluni. 


 


Aatsitassanut oqartussat akuersissummi toqqorsimatitsinissamut tuniniaanissamullu 


pisussaaffiit pillugit erseqqinnerusumik aalajangersaasinnaapput imaluunniit akuersissummi 


piginnaatitsissummik aalajangersagaq malillugu pisinnaatitsissummik pigisaqartup 

akuersissut malillugu piaanissamut pilersaarummi akuerinninnermi maleruagassanik 


erseqqinnerusumik aalajangersaasinnaapput. Aalajangersakkat ilaatigut 


toqqorsimatitsinissamut tuniniaanissamullu pisussaaffiup imarisai erseqqinnerusut 


pineqarsinnaapput, aatsitassat suussusii annertussusiilu il.il. eqqarsaatigalugit, kiisalu 


piffissatigut siammarsimaneq kiisalu inuit pineqartut aatsitassanik pisinerini periusissat 


piumasaqaatillu, tamakkununnga ilaallutik aatsitassanik pisinerni tamani ataasiakkaani 


annertussutsit minnerpaaffissaat. 


 


GA’p paasiuminaatsippaa § 18, imm. 4-mi killilersuutissatut siunnersuutigineqartut, 


annikitsumik aatsitassarsiornissamut akuersissutinut aamma atuutinngimmata, taakkumi 


Kalaallit Nunaanni najugaqartunut tuniniaanissamut pisariaqartitat eqquutsinnissaannut 


qaninnersaammata. GA’p siunnersuutigaa IBA’mik suliarinninnermut atatillugu 


immikkoortoq taamaatoq ilanngunneqassasoq, taamaalilluni suliffeqarfiup CSR-imi 


politikkianut ilanngunneqarsinnaammat. 


§ 34, imm. 1-imi allassimavoq kisermaassilluni annikitsumik aatsitassarsiornissamut 


akuersissummi sumiiffik akuersissuteqarfiusoq 1 km² sinnerlugu anginerussanngitsutut 


aalajangerneqartariaqartoq. Taamaammat aatsitassat piiarneqarsimasut annertussusii ima 


angitigissasutut naatsorsuutigineqanngillat, akuersissummi piumasaqaatini 


toqqorsimatitsinissamut tuniniaanissamullu pisussaaffiliinissamik aalajangiinissaq 


tulluassalluni. Annikitsumik aatsitassarsiornissamut kisermaassinani akuersissuteqarnermi 


Kalaallit Nunaanni innuttaasut allat namminneerlutik annikitsumik aatsitassarsiornissamut 


kisermaassinani sumiiffimmut akuersissuteqarluni aatsitassanik piiaasinnaassapput 


imaluunniit akuersissuteqarnani aatsitassanik annertunngitsunik katersisinnaassallutik. 


Ataatsimut isigalugu GA’p inassutigaa § 18, imm. 6, aamma § 78 a-mi Naalakkersuisut 


piginnaatitaatinneranni aalajangersakkap imarisai erseqqinnerusumik aalajangerneqarpata 


iluaqutaassasoq. GA nalunaarutinut assigisaannulluunniit imaluunniit oqaaseqaatinut 


imaqarnerusunut missingiutinik ujartuivoq. 


Piginnaatitsissutinik aalajangersakkat taamaattut ilusilersornissaannut tunngavigisat 


nalinginnaasut malitsigisarpaat, tamakku imarisaat inatsisitigut aalajangersakkani 


erseqqinnerusumik allanneqartannginneri. 


Aalajangersakkanut taaneqartunut saniatigut oqaaseqaatinik ataasiakkaanik maanna 


ilanngussineqarpoq. 


GA’p naggasiullugu maluginiarpaa tusarniaaffigineqartunik toqqartuinermi piumasaqaatit 


suut tunngavigineqarnersut, suliffeqarfiit tamarmik tusarniaanermi nalunaarsuummi 


ilaatinneqannginnerat peqqutigalugu. 

Suliffeqarfinnik toqqartuineq suliffeqarfiit toqqarneqartut malunnaateqartumik sinniisuisa 


tusarniarnissaannik eqqarsaatiginninneq aallaavigalugu pisimavoq. 


Kommuneqarfiit ataatsimoorullugu aatsitassat pillugit suleqatigiiffiat KANUKOKA 


sinnerlugu tusarniaanermi akissuteqarsimapput. Tusarniaanermi akissutit Kommune 


Kujalliup, Qeqqata Kommuniata aamma Qaasuitsup Kommuniata ataatsimoorullugu 


isumaannik saqqummiussineripput. Kommuneqarfik Sermersooq tusarniaanermi 


immikkoorluni akissutinik nassiussisimavoq. 


Avatangiisinut aqutsisoqarfimmik Naalakkersuisoqarfiup ataani pilersitsisoqarsimanera, 


kiisalu ingerlatsinermut atorfinnik marlunnik nutaanik pilersitsinissamut aningaasaliissutinik 


naatsorsuutiginnittotqarsimanera KANUKOKA’p iluarisimaarpaa. Taamaattorli 


KANUKOKA’p siunnersuutigaa, avatangiisinut immikkoortortat marluk pilersinneqartut 


siunissami ungasinnerusumut ilanngutsinneqassasut, taamaaliornikkut nukissat piginnaasallu 


imminnut qaleriaannissaat pinngitsoortissallugu. 


Siunnersuut aqqutigalugu pilersaarutigineqarpoq siunissami Avatangiisinik Aqutsisoqarfiup 


kiisalu avatangiisinut oqartussat nalinginnaasut akornanni suleqatigiinnermi 


pilersitsineqassasoq kiisalu ilisimasanik misilittakkanillu paarlaatseqatigiittarnissamut 


periarfissaqalerlutik. 


Immikkoortortalli nutaap siunertaraa aatsitassarsiornerup iluani sulianik suliarinninneq 


eqqarsaatigalugu ilisimasanik inerisaanissaq. Avatangiisinut Aqutsisoqarfik taamaalilluni 


immikkut ilisimasalittut immikkoortuussaaq, aatsitassarsiornerup iluani sulianik 


suliarinninnermut atatillugu avatangiisini pissutsinik aallussisuusoq, nalilerneqarporlu 


avatangiisinut immikkoortortat marluk akornanni avitsineqassasoq. 


Taamaammat siunnersuut malinneqanngilaq. 


KANUKOKA § 18-imut arlalinnik oqaaseqaatissaqarpoq, taakkunannga makku 


pingaarnersiugaassapput: 


KANUKOKA inassuteqarpoq § 18-imi sulisartut kalaallit atorneqarnissaat pillugu 


piumasaqaat aatsitassarsiornermi pilersaarutit piffissatigut immikkoortuni tamani 


atuuttussanngorlugu annertusarneqassasoq. KANUKOKA’p inassutigaa pingaartumik 


misissuinerup nalaani ingerlatat annertuujusarnerannut aamma atatillugu sulisartunik 


kalaallinik inuttalersuisoqarsinnaasoq. Taamattaaq misissuinerup nalaaniuinnartoq 


ilinniarnerup nalaani suliffissanik, praktikkerfissanik il.il. pilersitsinissamut pisussaaffiliineq 


imaluunniit kaammattuinissat ilanngullugit allanneqartariaqartut. 


Sulisartut kalaallit atorneqarnissaat pillugu § 18-imi aaqqiissut maanna atuuttoq misissuinerup 

nalaani sulisartunik kalaallinik atuisarnissaq pillugu piumasaqaatinik aalajangersaanissamut 


periarfissaqareerpoq. Taamaalilluni § 18, imm. 2 malillugu misissuinissamut aamma 


piiaanissamut akuersissutinut atatillugu, pisinnaatitsissummik pigisaqartoq 


isumaqatigiissuteqarnerni, pilersuinerni kiffartuussutinillu sullissinerni kalaallit suliffeqarfii 


qanoq annertutigisumik atortassaneraat piumasaqaatinik aalajangersaasoqarsinnaavoq. 


Ilinniarnerup nalaani suliffinnik praktikkerfissanillu pilersitsinissamut pisussaaffiliinerit 


kajumissaanerillu siunnersuut § 78 a malillugu aalajangersarneqarsinnaapput. 


Inatsisip § 18-ianik ingerlaavartumik nakkutiginninnissamut periarfissanik KANUKOKA 


ujartuivoq, taamaalilluni suliffeqarfiup pisussaaffini eqquutsinngippagit qisuariarnissamut 


periarfissaqartoqassamat. Ukiup qanoq ilinerani naammassinninnermi 


nalunaarusiornissamut aaqqiissut atuuttoq tamatuminnga periarfissiinngilaq. 


Pitsaanerusumik oqaloqatigiittarnissaq ujartorneqarpoq, taamaalilluni kommuneqarfiit 


suliaqarfiit pisariaqartitaat malillugit ilinniartitaanermi suliniutinik annertunerusumik 


siunniussaqarsinnaassammata. 


Oqaloqatigiittarnermut periarfissat pitsanngornerunissaat pillugu siunnersuut Naalakkersuisut 


pitsaasutut isumaqarfigaat, taamaalilluni ilinniartitaanermi suliniutit aatsitassarsiornerup 


pisariaqartitaanut annertunerusumik siunniunneqarnissaannut kommuneqarfinnut 


ikioqutaasinnaammata. Naalakkersuisulli isumaqarput, aatsitassarsiornermi oqartussat aamma 


kommuneqarfiit akornanni oqaloqatigiittarneq pillugu apeqqut aatsitassanut inatsimmi 


erseqqinnerusumik naleqqussartariaqartoq, taarsiulluguli aatsitassanut oqartussat 


kommuneqarfiillu akornanni eqqartuisarnerit aqqutigalugit iluarsineqartariaqartoq. 


Aatsitassanut oqartussat piginneqatigiiffiit selskabit pisussaaffimminnik eqquutsitsinersut 


ingerlaavartumik nakkutilliiffigisarpaat, pisariaqartinneqartutut imaluunniit siunertaqartutut 


isumaqarfigineqarpata. Nakkutilliinermik inatsimmi naleqqussaanerunissaq naleqqutinngilaq. 


§ 45 b-p akornanni naleqqutinngitsoqarnera KANUKOKA’p uparuarpaa, 5 kg-nik 


piginnaatsitsineqartoq, oqaaseqaatinili 15 kg tagginneqarsimallutik. Tamatuma saniatigut 


ilisimatitsissutigeqquneqarpoq, ingerlatsinermi killilersuinerit nalunaarsorneqassanersut 


aalajangersakkamillu eqquutsitsinissaq qanoq eqqarsaatigineqarnersoq. 


Killiliussaq eqqortoq ukiumut 5 kg-voq. Tamanna malillugu oqaaseqaatit naqqissorneqarput. 


Piffissap matuma nalaani nalunaarsuisarnermi eqquutsitsisarnermilu najoqqutassat 


assigiinngitsut arlallit Naalakkersuisut suliarivaat, najoqqutarli aalajangersimasoq 


aalajangiussimanagu. Ilaatigut najoqqutaasinnaasoq Naalakkersuisut suliaraat, 


taamaalereerpat takornariat ujaqqat katersorsimasatik aatsitassanut oqartussanut 


nalunaarsortarnissaannut pisussaaffilerneqassallutik, nalunaarsuinermut atatillugu ujaqqanik 

Kalaallit Nunaannit aallarussinissamut akuersissummik tunniussisoqartassalluni. 


Taamaassappat akuersissut mittarfimmi takutinneqassaaq. 


Takornariat aatsitassanik annissuisarnerannut malittarisassat eqqaatsunngortinneqarnissaat 


KANUKOKA’p iluarisimaarpaa. KANUKOKA-lli kissaatigaa, assersuutigalugu Kalaallit 


Nunaata ujaraa (Tugtupit) ujaqqallu pinnersaatit ”erlinnartuunngitsut” pingaarutillit allat, 


nunaqavissut pinnersaasiortartuinit atorneqartartut avammut aallaruteqqusaassanngitsut. § 


45 d-mi allattuiffik annertusartariaqarpoq, eqqumiitsuliortut nunaqavissut 


oqaloqatigineqarsinnaallutik. 


Siunnersuutip § 45 d-at makkuninnga ilanngussinikkut ilaneqarpoq; diamant, safir, rubin, 


smaragd, chrysoberyl, opal, tugtupit aamma topas kiisalu aatsitassat radioaktiviusunik 


akoqartut. Takornariat taamaallaat aatsitassat kaanngarsimasut katersorsinnaavaat. 


Taamaalilluni aatsitassat kaanngartinniarlugit sakkunik atueqqusaanngilaq. 


Siunnersuutip § 45 b-at malillugu takornariat aatsitassanik naleqarluartunik 


katerseqqusaanngillat, tamakkununnga ilaallutik; diamant, korund, chrysoberyl, opal, topas 


aamma aatsitassat radioaktive-nik akoqartut. Takornariat taamaallaat aatsitassat 


kaanngarsimasut katersorsinnaavaat. Taamaalilluni aatsitassat kaanngartinniarlugit sakkunik 


atueqqusaanngilaq. 


Tulluartutut isumaqarfigineqarpoq killilersuinerit pisariaqartitat malillugit 


aalajangersarnissaannut nutarternissaannullu Naalakkersuisut missingiillutik 


pisinnaatitaappata. Taamaammat inatsisit oqaasertaanni immini nalunaarsukkanik 


itisiliinerunissamik siunnersuut taamaallaat ilaannakortumik malinneqarpoq. 


Avatangiisinik aqutsisoqarfimmik naalakkersuisoqarfiup ataani immikkut aatsitassanut 


tunngasuni pilersitsineq Kommuneqarfik Sermersuup (KS) iluarisimaarpaa, tamakkununnga 


ilaallutik akisussaaffiit naafferaartumik Nationalt Center for Miljø og Energimit 


nuukkiartuaarneqarnissaat pingaartinneqassasoq. Taamattaaq tunngaviup ”matu-ataatsip” 


atuutsiinnarneqarnissaa KS-ip iluarusuutigaa. 


KS’ip isumaqataaffigaa kalaallit aatsitassaataannik atorluaanikkut Kalaallit Nunaanni 


naleqartunik sapinngisamik annertunerpaamik pilersitsinissaq qulakkeerneqassasoq. KS’ip 


kaammattuutigaa § 18 naleqqussarneqassasoq, taamaalilluni misissuinerup nalaani aamma 


piiaanerup nalaani sulisartut kalaallit sapinngisamik tamatigoornerpaamik 


peqataatinneqarnissaat qulakkeerneqassalluni. 


Ullumikkut § 18, imm. 2 atuuttoq malillugu misissuinissamut aamma piiaanissamut 


akuerissutini, pisinnaatitsissummik pigisaqartup isumaqatigiissuteqarnerni, pilersuinerni 


kiffartuussutinillu sullissinerni kalaallit suliffeqarfiutai qanoq annertutigisumik atortassagai 

piumasaqaataatitut aalajangersarneqarsinnaavoq. 


Ullumikkut aaqqiissutaasoq, aatsitassanik misissuinerni piiaanernilu sulisartut kalaallit 


atorneqartarnissaat pillugu apeqqut akuersissutini toqqaannartumik aalajangersarneqartarnera 


naleqquttuusutut nalilerneqarpoq. Kalaallit suliffeqarfii tulluartumik peqataatinneqartarnissaat 


pillugu aaqqiissutip qulakkeerpaa. 


Taamaalilluni pisinnaatitsissummik pigisaqartoq, tamanna pillugu piumasaqaatini 


aalajangerneqarsimappat, kalaallit suliffeqarfiini atuissalluni pisussaaffeqarpoq. 


Pisinnaatitsissummik pigisaqartup suliffeqarfiit nunanit allaneersut taamaallaat atorsinnaavai 


kalaallit suliffeqarfii unammillersinnaassuseqanngippata. Maanna aaqqiissutaasoq eqaatsutut 


nalilerneqarpoq, kingusinnerusukkullu misissuinissamut piiaanissamullu akuersissutini 


kalaallit suliffeqarfiinik atuisarnissaq pillugu ingerlaavartumik tulluussaasoqartarnissaanut 


periarfissanik ammaassilluni. 


Tamakku saniatigut aatsitassarsiornermik sammisaqarnermut atatillugu ilinniartitaanikkut 


suliniutinik il.il. pilersaarusiornissamut pitsaanerusunik periarfissaqarnissaq KS’ip 


ujartorpaa. Suliffeqarfinnut selskabinut suliap ingerlanerani siusissukkut qanimut 


attaveqartarneq kommuneqarfiit suleqataasutut atuuffiinut qaffassaataassaaq. Aaqqiissutip 


atuuttup kommuneqarfiit killeqartuinnarmik iluaqutigaat. 


Oqaloqatigiittarnissamut periarfissat pitsanngorsarneqarnissaat pillugu siunnersuut 


Naalakkersuisut pitsaasutut isumaqarfigaat, taamaalilluni aatsitassarsiornermik sammisaqartut 


pisariaqartitaannut ilinniartitaanikkut suliniutinik annertunerusumik siunniussisarnissaannut 


kommuninut ikioqutaasinnaammat. 


Ilinniartitaanermi suliniutinik il.il. iluarsiisarnissamut pisussaaffiit imaluunniit 


kajumissaanerit siunnersuummi § 78 a malillugu aalajangersarneqarsinnaapput. 


Annikitsumik aatsitassarsiornermi ingerlatsinissaq pillugu inatsisip kapitali 8-mi allannguutit 


KS’ip pitsaasutut isumaqarfigai. Oqaaseqaatini 15 kg-it tagginneqarsimaneri § 45 b-milu 5 


kg-it tagginneqarsimaneri KS’ip maluginiaqquaa. 


Killissarititaasoq eqqortoq tassaavoq ukiumut 5 kg. Tamanna malillugu oqaaseqaatit 


naqqissorneqarsimapput. 


KS-ip innersuussutigaa eqqarsaatigineqarsinnaasoq, § 45-mi aallarussinissamut 


inerteqqusiineq aammattaaq ujaqqat pinnersaatit ilaat Kalaallit Nunaanni atorneqarnerpaat 


aamma ilanngunneqassanersut. 


Aatsitassat naleqarluartut § 45 d, imm. 1-imi taagorneqartut tamakkiisuunngillat. Aatsitassat 

naleqarluartut tamakkiisumik § 45 d, imm.1-imi nalunaarsorneqarnerat §§ 45-45 b-mi 


ilanngunneqanngitsut § 45 d, imm. 2 malillugu pisinnaatitaanikkut Naalakkersuisunit 


aalajangersarneqassapput. 


§ 45-mi nalunaarsuineq annertusarneqarsimavoq. 


”Imartani” suliaqarfinni imartani suliassanut atatillugu ajornartorsiut KS’ip 


nassuiaateqarfigaa, tassalu imarsiortunik akileraarusersuineq pillugu, ilaatigut imarsiortunik 


kalaallinik inuttaqartitsinissaq nunat allamiut umiarsuaatiliinut malunnartumik 


akisunerungaatsiartussaammat, ilaatigullu umiarsuit Kalaallit Nunaanni 


nalunaarsorneqarsimasut akisunerullutik: ”Danskit umiarsuaat niuffagiutit umiarsuillu 


ilaasartaatit (20 sinnerlugu bruttotonnageqartut) eqqarsaatigalugit, piginnittup DIS-imut 


ilanngutsinneqarnissaat toqqarsinnaavaa. Umiarsuarnut taakkununnga akileraartarnikkut 


immikkut iluaqutaasumik malittarisassat atuupput. Kalaallit Nunaanni assingusumik 


nalunaarsuiffik, ”Ilanngaareerluni akissarsianik nalunaarsuiffik” (§ 70 & 71-imi 


Akissarsianik akileraartarneq pillugu inatsisartut inatsisaat nr. 12, 1. november 2006-


imeersoq) imartani sulinermut atatillugu kalaallit umiarsuaataatiliinut imarsiortunulluunniit 


assingusumik periarfissiinngillat, taamaalillunilu Kalaallit Nunaat imartaani 


oqartussaaffeqarfiup iluani kalaallit suliffissaannut suliassaannullu aporfissaqartitsilluni.” 


Tamanna aatsitassarsiornermik sammisaqarnermut aammattaaq atuutissanersoq pillugu 


misissorneqarnissaa KS’ip piumasaraa. 


Misissuineq taamaattoq siunnersuutip periarfissiissutaata avataaniippoq, ilaatigullu 


akileraartarnermi inatsisinut tunngasunut taamattaaq attuumassuteqarluni. Taamaalilluni 


misissuineq taamaattoq siunnersuutip saqqummiunneqarneranut sammineqarneranullu 


atatillugu suliarineqarsinnaassanngilaq. 


.Inuit Circumpolar Council – Kalaallit Nunaat (ICC) inassuteqarpoq tusarniaanermi 


piffissaliussaq minnerpaamik sapaatit akunnerinik 8-nik sivisussuseqassasoq. 


Tusarniaanermi piffissaliussat malittarisassat tunngaviillu nalinginnaasut malillugit 


aalajangerneqartarput, tamakkununnga ilaallutik Naalakkersuisut tusarniaasarnerni periusiat. 


Inatsimmi tusarniaanermi piffissaliuttakkat erseqqinnerusumik naleqqussarneqarnissaat 


tulluartutut Naalakkersuisut isumaqarfiginngilaat. 


Avatangiisinut tunngasortai aatsitassarsiornermut tunngasortaanit 


immikkoortinneqarsimaneri ICC’p iluaraa. Aatsitassanik ingerlataqarnermi avatangiisinik 


tunngasunik suliaqartarnerni avatangiisinik illersuineq pillugu inatsimmik tunngaveqarluni 


siunnersuut aqqutissiuussisariaqarpoq. 


Aatsitassanut inatsit avatangiisinut tunngasut aamma avatangiisinik illersuinissaq pillugu 

malittarisassanik sukumertunik imaqarpoq, tamakkulu pillugit pisinnaatitsissummik 


pigisaqartut ingerlatassutut pilersaarutaannut nalunaarutinik, akuersissutinik 


akuerinninnernillu malittarisassanik erseqqinnerusunik aatsitassanut oqartussat 


aalajangersaasinnaapput. Naalakkersuisut isumaqanngillat aatsitassarsiornermi ingerlatani 


avatangiisinik suliarinnittarnerup avatangiisinik illersuinissaq pillugu inatsimmik 


tunngaveqartumik taarsiussilluni suliarineqartariaqartut 


ICC’p inassutigaa siunnersuut siammartinneqassasoq maanna akuersissutaasunut 


ingerlareersunut aamma atuutsinneqassalluni. 


Misissuinissamut piiaanissamullu akuersissutit tunniunneqareersut aallaavittut aatsitassanut 


inatsimmi siunissami allannguutinut ilanngunneqartussaapput, taamattaarlu siunnersuummit. 


Takuuk siunnersuummi § 2, imm. 2. Aammali siunnersuummi § 2, imm. 3-mi immikkut 


aalajangersakkat takuneqartariaqarput. 


Nunaoil A/S’ip pitsaasutut isumaqarfigaa avatangiisinik tunngasunik aatsitassarsiornermilu 


tunngasunik allanik oqartussatut suliarinnittarneq immikkoortinneqarmat. Nunaoil A/S’ip 


maluginiarpaa teknikkikkut suliaqarnermilu isumannaallisaaneri nakkutigineqarnerini 


oqartussatut suliarinninnerit siunissami assingusumik eqqarsaatigisassat assingusut 


aallaavigalugit aamma avissaartinneqartariaqartut.  


Pissutsit taaneqartut siunnersuummi ilaatinneqanngillat. Naalakkersuisut isumaqanngillat 


pissutsit eqqarsaatigisassallu tamakku taama immikkoortitsinissat tungaannut atuutissasut, 


imaluunniit sammisanik taaneqartunik nakkutilliinernut tunngasuni pissutsit 


eqqarsaatigisassallu taama immikkoortitsinissamut tulluanngitsut. Sammisanik taaneqartunik 


nakkutilliinerit aatsitassarsornermi oqartussamut oqartussatut suliassatut qitiupput, 


siunnersuullu malillugu Aatsitassanut Aqutsisoqarfimmit isumagineqartariaqarlutik. 


AvataQ’p oqaaseqaatit nalinginnaasut maannamut misilittakkanut periutsinullu tulluuttutut 


isumaqatiginngilaa. AvataQ’p innersuussutigaa aatsitassarsiornermi ingerlatsinermi 


ammasuunissaq, paasinartuunissaq ileqqorissaarnerlu pingaartumik eqqarsaatigalugit 


annertuumik ajornartorsiutaasimasut, tunngavillu ”matu-ataaseq” tamatumunnga 


peqqutaasoq pingaaruteqartoq. AvataQ’p eqqumiiginartutut isumaqarfigaa Naalakkersuisut 


sullissivinnit aningaasarsiornermi eqqarsariaaseq eqqarsaatigalugu talerperliuinerpaatut 


inissisimasunit misissueqqissaarinernut, misissuinerit il.il. upperiinnartarmatigik. 


Tunngavik ”Matu-ataasertut” taaneqartoq aatsitassanut inatsimmik 2009-mi Inatsisartunit 


akuerineqartumik malitsitsivoq, taamaalillunilu qanittukkut Inatsisartut aatsitassarsiornermik 


sammisaqarnermi ingerlatsinermut tunngaviit qitiusut akueralugit. Naalakkersuisut 


paasinneriaasiat malillugu tunngavik ”matu-ataasermit” maannakkumut misilittakkat 


malunnartumik pitsaalluinnarput. Aammattaaq Naalakkersuisut isumaqarput 

aatsitassarsiornermik ingerlatsinermi ammasuuneq, paasiuminarneq ileqqorissaarnerlu 


eqqarsaatigalugit ajornartorsiuteqarneragaaneq eqqunngitsoq. 


Ilisimatuussutsikkut sullissivinnik siunnersuisartunillu il.il. Naalakkersuisut toqqaasarnerat 


inatsisinit tunngaveqarput, tamakkununnga ilaallutik GEUS aamma DCE-mik atuisarnissamik 


namminersorlutik oqartussat inatsisaanni piumasaqaatit, tamakkulu saniatigut suliaqarfitsigut 


arlaannaannullu attuumassuteqannginnissamik piumasaqaatit, imaanngitsoq politikkikkut 


eqqarsaatiginninneragaaneq atorneqartoq. 


Avatangiisinik Aqutsisoqarfimmik pilersitsinermut atatillugu atorfiit nutaat marluinnaat 


pilersinneqarnissaannut angusaqarusussuseqanngippallaarnertut AvataQ’p isumaqarfigaa. 


Oqartussatut suliarinninnerni avatangiisinut pissutsit ilaatinneqartillugit Aatsitassanut 


Pisortaqarfiup aamma Naalakkersuisut maanna Nationalt Center for Miljø og Energi (DCE), 


Aarhus Universitet suleqatigaat. Taamaalilluni Aatsitassanut oqartussat oqartussatut 


suliarinninnerat ilisimatuussutsikkut avatangiisinillu sullissivimmit arlaannut 


attuumassuteqanngitsumit nalilersuinerit kiisalu aalajangiinissanut missingiutit 


tunngavigalugit tamatigut pisarput. 


Aatsitassanut Pisortaqarfiup aamma Naalakkersuisut DCE-mik suleqatiginnissimanerat 


inatsisissatut siunnersuutip allanngortissanngilaa, inatsisissatullu siunnersuut 


akuerineqassappat Avatangiisinut Aqutsisoqarfiup, Naalakkersuisut aamma DCE-p akornanni 


suleqatigiinnerat ingerlaqqissasoq inatsisissatut siunnersuummi tunngavigineqarpoq. 


Tamatuma malitsigisaanik aatsitassarsiornermik sammisaqarnermi avatangiisini pissutsinut 


tunngasuni oqartussatut suliassat isumagineqarnerannut aningaasanut inatsisip ukiumoortumik 


aningaasaliissutigisartagai Aatsitassanut Pisortaqarfimmit Aatsitassarsiornermik 


sammisaqarnermi Avatangiisinik Aqutsisoqarfimmut nuunnneqassapput. Aningaasaliissutit 


taakku 3 mio. kr.-nik amerlassuseqarput, avatangiisini pissutsinut tunngasuni DCE-p 


nalilersuisarnernik kiisalu aalajangiinissamut missingiutinik (inassutinik) suliaqartarneranut 


akiliutissatut atorneqartussat. Aningaasat taakku Avatangiisinik Aqutsisoqarfimmut nutaamut 


nuunneqassapput. 


Siunissamut siunertarineqarpoq suliassat DCE-mit isumagineqartartut naafferaartumik 


Pinngortitaleriffiup tigussagai, suliffeqarfiup ilisimasat piginnaasallu pisariaqartinneqartut 


pilersinneri ilutigalugit. 


Grønlandsbanken siunnersuummut oqaaseqaatinut ataasiakkaanut oqaaseqaatissaqanngilaq, 


ataatsimulli isiginnittumik makkuninnga oqaaseqaateqarluni: 


Avatangiisinut tunngasuni aamma aatsitassanut tunngasuni oqartussatut suliarinnittarnerit 

siunnersuutip immikkoortinniarneri Grønlandsbankenip pitsaasutut isumaqarfigaa. 


Sulianik suliarinnittarnerni eqaatsumik assigiissaartumillu suliarinnittarnerup 


qulakkeerneqarnissaa siunertaralugu tunngaviup ”matu-ataatsip” atatiinnarnissaa 


Grønlandsbankenip pingaaruteqartutut isumaqarfigaa. Kalaallit Nunaanni oqartussanik 


tatiginninnerup attatiinnarnissaanut pingaaruteqarpoq, qinnuteqartut sulianik 


suliarinnittarneq arriitsoq misigisassanngikkunikku pingaaruteqarluni. Tunngavik “matu-


ataaseq” ingerlatiinnarniarneqarmat, siunnersuummut Grønlandsbaken allanik 


oqaaseqaatissaqanngilaq. 


Naalakkersuisut tassunga oqaaseqaatissaqanngillat. 


Grønlandske Advokater siunnersuut peqatigiiffiup ilaasortaanut nassiussimavaa, 


oqaaseqqaataallu ataatsimoortillugit tusarniaanermi akissutinut ilanngunneqarput. 


Grønlandske Advokater § 3 b-mut maluginiarpaa Naalakkersuisut maalaaruteqartarnermi 


inatsisitigut aalajangiinissaq kissaatigimmassuk, aatsitassanut inatsimmi sunniutissanik 


allanngortitsinissamut annertuunik malitseqartariaqartoq, taamaalilluni erseqqissumik 


allassimassalluni oqartussat sorliit siullertut aalajangigassanik aalajangiisassanersut: 


”Taamaalilluni Nalakkersuisut aatsitassanut oqartussatut qullersaanissaq 


toqqartariaqarpaat, aalajangiisarnerni pisinnaatitaaffilerneqartoq, soorlu inatsit 


maannakkutut isikkoqartoq, akisussaaffik oqartussamut susassaqartumut suliakkiunnissaa 


inatsisitigut aalajangigaanngitsumik tunngavissamik periarfissaqarluni; imaluunniit 


inatsisitigut aalajangikkatut maalaaruteqarsinnaanissaq kissaatigineqarpat inatsit 


allanngortinneqassalluni, taamaalilluni aalajangersakkani ataasiakkaani tamani 


erseqqissaatigineqassalluni, oqartussaq sorleq pissutsini taaneqartuni aatsitassanut 


inatsimmi tunngasuni siullertut aalajangiisartuussanersoq erseqqisarlugu.” 


§ 3 a, imm. 1-imi allassimavoq aatsitassanut oqartussaanermi Aatsitassanut Aqutsisoqarfik 


aamma Aatsitassarsiornermik sammisaqarnermut Avatangiisinut Aqutsisoqarfik 


ilanngunneqartut. 


Aatsitassanut Aqutsisoqarfik aatsitassarsiornermi nalinginnaasumik allaffissornikkut 


oqartussaavoq, avatangiisinut pissutsinut tunngasut ilanngunnagit, tak. § 3 a, imm. 2. 


Avatangiisinut Aqutsisoqarfik aatsitassarsiornermut tunngasuni avatangiisinut pissutsinut 


allaffissornikkut oqartussaavoq, tamakkununnga ilaallutik avatangiisinik illersuineq, 


pinngortitamik illersuineq, avatangiisinut akisussaaffik kiisalu avatangiisinik nalilersuineq, 


tak. § 3 a, imm. 3. 


Aatsitassanik Aqutsisoqarfiup imaluunniit Avatangiisinik Aqutsisoqarfiup aalajangigai 


pillugit maalaaruteqartarneq taamaallaat Naalakkersuisunut ingerlateqqinneqarsinnaapput, 

tak. § 3 b, imm. 1. 


Aalajangersakkat tamakku naammattumik erseqqissaatigineqarsimasutut nalilerneqarpoq, 


pissutsini taaneqartunut attuumassuteqartut pillugit oqartussaq sorleq aalajangiisassanersoq 


eqqarsaatigalugu. 


Grønlandske Advokaterit maluginiarpaat § 18, imm. 4 oqaaseqaatini erseqqissaatinik 


malitseqangitsoq. Taamaalilluni aalajangersagaq siammarsimarpasippallaarluni, 


tunngavimmimi aatsitassat piiarneqarsimasut pisinnaatitsissummik pigisaqartup Kalaallit 


Nunaanni toqqorsimatissalugit pisussaaffigilersinnaasai annertunerpaaffissaattut 


minnerpaaffissaattulluunniit killeqartinneqarnissaat takuneqarsinnaanngimmat. 


Assinganissaaq piffissatigut killiliinissaq eqqarsaatigalugu. 


Taamattaaq Grønlandske Advokaterit maluginiarpaat aatsitasat piiarneqarsimasunut 


toqqorsiviit tunineqarsinnaanngitsutut paasineqassappata qanoq iliorfigineqarnissaat 


isummerfigineqarsimanngitsoq, kiisalu toqqorsivimmik pilersitsinermi pisinnaatitsissummik 


pigisaqartup aningaasartuutai eqqarsaatigalugit. Aalajangersakkap imaalillugu 


allanngortinneqarnissaa kissaatigineqarpoq, aatsitassanik piiarneqarsimasunik 


tuniniaanissamut piumasaqaatit aalajangersarneqarneranni piumasaqaataassasoq, 


tuniniaaffinni akit kiisalu tuniniaaffinni piumasaqaatit malillugit pisinissamut neqeroorutit 


pigineqartassallutik, ima paasillugu; isumaqatigiissuteqarnissamut pisussaaffiliilluni. 


§ 18, imm. 4 pisinnaatitsissuteqarpoq § 16 malillugu kisermaassilluni akuersissummi 


Naalakkersuisut piumasaqaatinik aalajangersaasinnaasut, pisinnaatitsissummik pigisaqartoq 


aatsitassanik piiarneqarsimasunik imaluunniit taakku ilaannik Kalaallit Nunaanni 


toqqorsimatitsinissaminut pisussaaffeqartoq. 


 


Pisinnaatitsissummik pigisaqartoq aatsitassanik piiarneqarsimasunik Kalaallit Nunaanni 


toqqoarsimatitsinissaminut pisussaaffilerneqarsimappat pisussaaffimmi tassani 


erseqqinnerusumik, tamatumunngalu atatillugu sulianut pissutsit eqqarsaatigalugit 


akuersissummi pisinnaatitsissummik pigisaqartumut tunniunneqarsimasumi allassimassapput. 


 


Pissutsit tamakku pillugit aalajangersakkat akuersissummi tunniunneqarsimasumi 


toqqaannartumik ilanngunneqarnissaat tulluarnerusutut nalilerneqarpoq. Taamaammat 


piumasaqaatip taamaattup ilusilersorneqarnerani inatsisit oqaasertaanni allassimassanngilaq, 


akuersissutinili ataasiakkaani allassimassaluni tulluarsarneqarsimassallunilu, 


aalajangersimasumik nalilersuereernermi tulluartutut Naalakkersuisut isumaqarfigippassuk. 


 


Siunnersuutip § 18, imm. 4-nut oqaaseqaatinut ilanngusseqqittoqarsimavoq. Tassani 


pineqarluni aatsitassanut oqartussat toqqorsimatitsinissamut tuniniaanissamullu pisussaaffiit 


pillugit akuersissummi aalajangersakkanik erseqqinnerusunik aalajangersaasinnaasut 

imaluunniit akuersissummi pisinnaatitaaffiliinermi aalajangersagaq malillugu, akuersissut 


malillugu pisinnaatitsissumik pigisaqartumik akuerinninnermi piiaanissamut pilersaarummi 


erseqqinnerusumik aalajangersaasoqarsinnaasoq. Aalajangersakkami ilaatigut 


toqqorsimatitsinissamut tuniniaanissamullu pisussaaffiup imarisai erseqqinnerusut pillugit, 


aatsitassat i.il. suussusii annertussusiilu eqqarsaatigalugit, aamma piffissatigut 


siammarsimanissaat kiisalu inuit taaneqartut aatsitassanik pisinerannut periusissat 


piumasaqaatillu, tamakkununnga ilaallutik aatsitassanik pisinerni ataasiakkaani tamani 


annertussutsit minnerpaaffissaat. 


Naggataatigut Grønlandske Advokaterit ujartorpaat inuit nammineertut aamma inuit 


inatsisinut tunngasut pillugit aalajangersakkap nassuiaateqarfiginissaa. Taamattaaq 


pingaaruteqarpoq § 18, imm. 4-mi paasinarsaaneqassasoq ”inunnut taamaattunut” 


avaqqunneqarsinnaanngitsumik salliutitsisarnissat pillugu aalajangersagaq, ima 


paasineqassalluni, pisinaatitsissummik pigisaqartoq, aatsitassanik Kalaallit Nunaanni 


piiarsimasaminik sularinneqqittoq aammattaaq § 18, imm. 4 malillugu aatsitassat ilaanni 


taamaalilluni immikkoortitsisarnissaanut aamma pisussaaffilerneqarsinnaassammat. 


Tamanna pillugu siunnersuutip §18, imm. 4-raanut oqaaseqaatit ilassutitut 


ilanngunneqarsimapput. Tassani pineqarluni aalajangersakkami taamaallaat inuit taaneqartut 


pineqassallutik, suliffeqarfiit selskabit il.il. pinnagit. 


 


Tamannarpiaq pillugu oqaaseqaatit aamma takukkit. 


Grønlandske Advokaterit maluginiarpaat siunnersuutip § 2, imm. 2-ani, § 18, imm. 4-p 


atuutilernerani, akuersissutinut tunniunneqareersimasunut piumasaqaatinik 


aalajangersaanissamut periarfissat tungaasigut qularuteqarnissamut peqqutissaqartitsisoq. 


Siunnersuutigineqarpoq § 2, imm. 2-mi pkt. kingulleq peerneqassasoq. 


Siunnersuutip § 2, imm. 3-ata nassataraa § 18, imm. 4-mi malittarisassat § 16 malillugu 


akuersissutinut pigineqareersunut tunngatillugu sunniuteqassanngitsoq, Naalakkersuisut 


aamma pisinnaatitsissummik pigisaqartup akornanni allanik 


isumaqatigiissuteqarsimanngippata kiisalu akuersissummik tunniussinermi ilassutitut 


aalajangersarneqarsimanngippat. 


 


Siunnersuutip § 2, imm. 3-anut oqaaseqaatinik saniatigut ilanngussineqarsimavoq. 


Oqaaseqaatini allassimavoq pisinnaatitsissummik pigisaqartoq iusmaqatigiissummik 


taamaattumik isumaqatigiissuteqassanerluni aalajangersinnaagaa. Isumaqatigiissusiaq 


isumaqatigiissutigineqanngippat, siunnersuutip § 18, imm. 4-raa akuersissutip tungaanut 


sunniuteqassanngilaq. 

GEUS aamma Energistyrelsen, Klima-, Energi- og Bygningsministeriet sinnerlugu § 45 b-mut 


aamma takornariat katersisarnerannut killiliissutit pillugit oqaaseqaatinut assigiissumik 


tagginneqarnissaat kissaatigaat. 


Killigititaasoq eqqortoq tassaavoq ukiumut 5 kg. Tamanna malillugu oqaaseqaatit 


naqqissorneqarsimapput. 


Greenpeace Nordic (Greenpeace) siunnersuut ataatsimut isigalugu iluarisimaarpaat, 


tamakkununnga ilanngullugu immikkut oqartussatut atuuffiit immikkoortinneqarnissaat. 


Taamaattorli akuersissutinik suliarinnittarnernut allaffissornikkut akisussaaffimmut 


tunngatilugu allannguuteqarnissat Greenpeacip ujartorpaa. Greenpeacip takujuminaatsippaa 


Avatangiisinut Aqutsisoqarfiup pilersinneqarnera qanoq pingaaruteqassanersoq, 


tamakkununnga ilanngullugu immikkoortut taakku marluk immikkoortinneqarnerat qanoq 


nassataqassanersoq, kiisalu Avatangiisinut Aqutsisoqarfik qanoq aalajangiitigisinnaanersoq, 


kingorna misiliinermi qanoq sunniuteqassanersoq, Greenpeacip erseqqissaatigeqquaa 


avatangiisinut tunngasut oqartussaqarfimmi nammineertumi suliarineqartassanersut. 


 


Siunnersuummi allassimavoq Avatangiisinut Aqutsisoqarfik aamma Aatsitassanut 


Aqutsisoqarfik oqartussaasut immikkoortuusut marluk, suliassallu oqartussaaffeqarfigisatik 


pillugit suliarinninnerminni suleqatigiittassasut, tassalu avatangiisinut tunngasut kiisalu 


aatsitassarsiornermik sammisaqarnermi pissutsit allat tamaasa. Siunnersuut malillugu 


Avatangiisinut Aqutsisoqarfiup aalajangigai Naalakkersuisunut maalaarutigineqarsinnaasut, 


taakkulu aalajangiisartussaasut, Avatangiisinullu Aqutsisoqarfiup aalajangigai taamaalilluni 


allaffissornikkut kingorna misilinneqarsinnaallutik. 


 


§ 3 b, imm. 1-imut tunngatillugu Greenpeacip maluginiarpaa maalaaruteqartarfimmut 


arlaannut attuumassuteqangitsumut periarfissinneqartarnissaq kissaatiginassassoq. 


Suliarinnittussanik marlunnik tunngavik pillugu siunnersuutip pilersitsineranut tunngatillugu 


ajornartorsiutit marluk Greenpeacip uparuarpai, tassani Aatsitassanut Aqutsisoqarfiup 


aamma Avatangiisinut Aqutsisoqarfiup aalajangigaat taamaallaat Naalakkersuisunut 


ingerlateqqinneqarsinnaammata; (1) Siunnersuummi takuneqarsinnaanngilaq 


Naalakkersuisut allattoqarfimmik ikiorneqarfissamik peqarnersoq, maalaarutinik 


aalajangerneqarsimasunik arlaannut attuumassuteqanngitsutut nalilersuinermik 


isumaginnissinnaasumik. (2) Inuiaqatigiinnut annertuumik pingaaruteqaruni 


aalajangersimasanut maalaaruteqarfissaqanngilaq, tamakku Naalakkersuisunit 


aalajangerneqartarmata. Ilusiliineq inatsisitigut illersorneqarnissakkut isumakulunnarpoq, 


tamanna maalaartarfissamik arlaannut attuumassuteqanngitsumik pilersitsinikkut 


ikiorserneqarsinnaassaaq. 

Siunnersuutip § 3 b-at malittarisassanik nutaanik aalajangersaavoq, aalajangigaq 


Aatsitassanut Aqutsisoqarfimmit imaluunniit Aatsitassarsiornermik sammisaqarnermi 


Avatangiisinut Aqutsisoqarfimmit aalajangerneqarsimasumi maalaarut Naalakkersuisunut 


ingerlatinneqarsinnaasoq, taakkulu suliami aalajangiisartussaallutik. 


 


 


Taamaalilluni maalaaruteqartarnermi malittarisassat aallaavittut suliat suulluunniit 


Naalakkersuisunit suliaritinneqarnissaannut aalajangiiffigitinneqarnissaannullu 


periarfissiipput. Tamanna eqqarsaatiginninnermut naapertuuppoq, suliassat pissutsinut 


nalinginnaasumik annertumik pigaaruteqartunut tunngasut Naalakkersuisunit 


aalajangerneqartariaqarput imaluunniit aalajangerneqarsinnaasariaqarput, taakku 


namminersorlutik oqartussat ingerlatsinermi oqartussarimmatigik qullersaasut. 


 


Naalakkersuisut paasinninnerat malillugu oqartussaaqatigiinnermi eqqortumik 


nalinginnaasumik tunngaviit malippaat, pissutsit ataatsimut isigalugu inuiaqatigiinnut 


annertuumik pingaaruteqartunut tunngasut inunnit demokratiskiusumik qinerneqarsimasunit 


aalajangerneqartariaqartut imaluunniit aalajangerneqarsinnaasariaqartut. Aalajangiinerit 


pingaarutillit taamaattut maalaaruteqartarfimmut arlaannut attuumassuteqanngitsumut 


demokratiskiusumik qinigaasimanngitsumut tunniunneqartariaqanngillat, taamaammallu 


Naalakkersuisutut eqqortumik assinganik demokraatiskiusumik inissisimanngimmat. 


Aalajangikkat aatsitassarsiornermik ingerlatsinermut tunniunneqarsimasut imaluunniit 


pilersaarutinik akuerinninnernut tunngasut, inuiaqatigiinnut kalaallinut imaluunniit 


avatangiisinut annertuumik sunniuteqarsinnaasut, paarlattuani Naalakkersuisunit 


aalajangiiffigineqartariaqarput imaluunniit aalajangiiffigineqarsinnaasariaqarlutik, taakku 


namminersorlutik oqartussat ingerlatsinermi oqartussarimmatigik qullersaasut. 


 


Ineqarnermut, Attaveqarnermut Angallanermullu Naalakkersuisoqarfik, 


Uddannelsesministeriet aamma Naturstyrelsen inatsisissatut siunnersuummut 


oqaaseqaatissaqanngillat. 

Siunnersuummi aalajangersakkanut ataasiakkaanut oqaaseqaatit 


 


§ 1-imut 


 


Nr. 1-imut. 


 


Aatsitassanut ikummatissanullu inatsimmi § 3 Naalakkersuisut ataanni aatsitassanut 


oqartussaasoq taassumalu siunertaa, atuuffissai, piginnaatitaaneri aamma oqartussaasut 


suliassai pillugit maleruagassanik imaqarpoq. Maleruagassat taakkua siunnersuummi 


allannguuteqartinneqanngillat, taamaattumillu maannakkutut atuullutik. 


 


Siunnersuummi §§ 3 a-3c-imi aatsitassanut oqartussaasoq pillugu maleruagassat nutaat 


atuutsinneqalerput. Siullermik aatsitassanut oqartussaasup aaqqissuussaanera pillugu 


maleruagassat, taassuma ataani sulianut oqartussaasunut marlunnut, tassalu Aatsitassanut 


Ikummatissanullu Aqutsisoqarfimmut aamma Aatsitassanut suliassaqarfimmut Avatangiisinut 


Aqutsisoqarfimmut, aammalu Naalakkersuisut pingaarnertut oqartussaasuussasut. Aappaattut 


naammagittaalliorsinnaaneq pillugu maleruagassat taamaalillunilu oqartussaasuni marlunni 


sulianik suliarinninnissamik aalajangiinissamillu periarfissaqalerluni. Siunnersuut malillugu 


Aatsitassanut Ikummatissanullu Aqutsisoqarfimmit imaluunniit Aatsitassanut 


suliassaqarfimmut Avatangiisinut Aqutsisoqarfimmit aalajangiineq Naalakkersuisunut 


taamaattoqartillugu suliami aalajangiisussamut naammagittaalliuutigineqarsinnaavoq. 


 


Naalakkersuisut pingaarnertut aatsitassanut oqartussaasusut suli aatsitassanut 


suliassaqarfimmi ataatsimoortumik allaffissornikkut oqartussaasuupput. Taamaalilluni 


aatsitassanut, aatsitassarsiorluni ingerlatanut ingerlatanullu allanut inatsimmi pineqartunut 


ilaasunut tunngatillugu pissutsini tamaginni ataatsimoortumik akuliutsitsisumillu 


oqartussaasut suliarinninnerat pisassasoq Naalakkersuisut suli isumagisassavaat. 


 


§ 3 a-mut 


 


Imm. 1-imut 


Aalajangersakkani aatsitassanut oqartussaasup pingaarnertut aaqqissuussaanera 


aalajangersarneqarpoq. Tassani ilaapput Naalakkersuisut aamma taassuma ataani sulianut 


oqartussaasut marluk. 


 


Siunnersuut malillugu nalinginnaasumik aatsitassanut oqartussaasoq tassaavoq Aatsitassanut 


Ikummatissanullu Aqutsisoqarfik, siunnersuutip malitsigisaanik ataasiakkaanik 


allannguuteqartillugu Aatsitassanut Ikummatissanullu maannakkut Pisortaqarfiusumut 


naapertuuttoq.  

Oqartussaasup aappaa tassaavoq Aatsitassanut suliassaqarfimmut Avatangiisinut 


Aqutsisoqarfik (Avatangiisinut Aqutsisoqarfik). immikkut oqartussaasutut pilersinneqassaaq. 


 


Aatsitassanut ikummatissanullu inatsisip akuerineqarnerani Inatsisartut tunngavigaat, 


aatsitassanut suliassaqarfimmut tamarmut aatsitassanut aammalu aatsitassanut 


suliassaqarfimmut tunngatillugu pissutsini tamaginni ataatsimoortumik akuliutsitsisumillu 


oqartussaasut sularinnittarneranni oqartussaasup ataasiinnaanera arlalinnik 


iluaqutissartaqartoq. Tamatumani ilaatigut aatsitassanut ikummatissanullu inatsimmi § 3 


malinneqarpoq. Iluaqutissartaasut taakkua aamma siunissami atuutissapput. 


 


Aappaatigut aatsitassanut suliassaqarfimmi avatangiisinut pissutsinut sulianut oqartussaasutut 


atuuffiup isumagineqarnerata immikkut oqartussaasumut nuunneqarnera aalajangersimasunik 


iluaqutissartaqarsinnaavoq.  


Immikkoortortami nutaami tassani aatsitassanut suliassaqarfimmi sulianik suliarinninnermut 


tunngatillugu ilisimasat misilittakkallu inerisarneqartussaapput. Tamanna piffissami 


ikaarsaarfiusumi Aatsitassanut Ikummatissanullu Aqutsisoqarfik suleqatigalugu pissaaq, 


tamatuma saniatigut Naalakkersuisut aamma DCE-p - Nationalt Center for Miljø og Energi 


(DCE), Aarhus Universitet-ip akornanni maannakkut suleqatigiinneq, Avatangiisinut 


Aqutsisoqarfiup aamma DCE-p akornanni suleqatigiinnikkut allannguuteqarani 


ingerlaannassaaq. Siunissami siunertaavoq Pinngortitaleriffiup, sullissiviup ilisimasat 


piginnaasallu pisariaqartut pilersissimassappagit, suliassat DCE-mit isumagineqartut 


tiguartuaassagai. Tamanna pillugu siunnersuummi imm. 4-imi aalajangersagaq aammalu 


aalajangersakkamut tassunga nassuiaatit takukkit. 


 


Taamaalilluni avatangiisit pinngortitallu allanngutsaaliorneqarnerisa aallunneqarnerisa 


ingerlaannarnissaa, aammalu inuiaqatigiinni ineriartortitsinerup inuit inuuniarnerminni 


atugaasa ataqqineqarnissaat aammalu uumasut naasullu piujuartinneqarnissaasa 


ataqqineqarnissaat tunngavigalugu ilisimatusarnermik piujuartitsinissamillu 


tunngaveqartumik pinissaat qulakkeerneqassapput.  


Aatsitassanut suliassaqarfimmi avatangiisinut pissutsinik Avatangiisinut Aqutsisoqarfiup 


ingerlatsinera, aatsitassanut ikummatissanullu inatsimmi avatangiisinut maleruagassat 


aammalu aatsitassanut ikummatissanullu inatsit malillugu avatangiisit pillugit 


aalajangersakkat aamma akuersissutinut atugassarititaasut tunngavigalugit pissaaq. 


Taamaalilluni ingerlatsinermi avatangiisinut inatsimmi avatangiisinut maleruagassat 


nalinginnaasut tunngavigalugit pissanngilaq. 


 


Imm. 2-imut 


Matuma siuliani taaneqartutut imm. 1-imi aalajangersakkani, aatsitassanut oqartussaaup 


aaqqissuussaaneranut nalinginnaasumik tunngaviusut aalajangersarneqarput. Tamatuma 


atuunnerani Aatsitassanut Ikummatissanullu Aqutsisoqarfik suli tassaassaaq nalinginnaasumik 

allaffissornikkut oqartussaasoq, aammalu avatangiisitigut suliassaqarfik Aatsitassanut 


suliassaqarfimmi Avatangiisinut Aqutsisoqarfimmit (Avatangiisinut Aqutsisoqarfik) 


isumagineqassalluni, takuuk imm. 3. Siunnersuummi imm. 2-imi tamanna Aatsitassanut 


Ikummatissanullu Aqutsisoqarfimmut tunngatillugu aalajangersarneqarpoq. 


 


Aatsitassanut Ikummatissanullu Aqutsisoqarfik siunnersuutip malitsigisaanik ataasiakkaatigut 


allannguuteqarluni maannakkut Aatsitassanut Ikummatissanullu Pisortaqarfiup assigissavaa.  


 


Aatsitassarsiornermik sammisaqarnermi pissutsinut attuumassuteqartuni oqartussatut suliassat 


tamaasa Aatsitassanut Aqutsisoqarfiup isumagisarai, pissutsit avatangiisinut 


attuumassuteqartut ilanngunnagit. Aatsitassanut Aqutsisoqarfik akisussaaffimmi iluani 


aalajangiisinnaatitaavoq, tamakkununnga ilaallutik pisinnaatitsissummik pigisaqartup 


ingerlatassaminut pilersaarutaanik imaluunniit pilersaarutinik allanik (avatangiisinut 


pilersaarutit pinnagit) akuersissuteqarnerit imaluunniit akuersissutinik itigartitsinerit 


imaluunniit aatsitassanut inatsisip malittarisassaanik imaluunniit akuersissuteqarnermi 


piumasaqaatinik eqquutsitsinissaq pillugu peqqussuteqarnernik nalunaarutiginninneq 


(avatangiisinut pissutsit pillugit malittarisassat imaluunniit piumasaqaatit pinnagit). 


 


Ingerlataqarnissamut pilersaarut Naalakkersuisunit akuerineqartussaavoq, pilersaarut 


inuiaqatigiinnut annertuumik sunniuteqarsinnaalluni pilersaarut ingerlatassanik ilaqarpat. 


Tamannattaaq inuiaqatigiinnut akornutaanngitsumik piujuartussatut iluaqutaasunik 


nassuiaatinut assingusumik atuuppoq (VSB-mik nassuiaat), tak. aatsitassanut inatsisip §§ 76-


78-iat. 


 


Aatsitassanut Ikummatissanullu Aqutsisoqarfiup aalajangiinerinut naammagittaalliuutaasut 


taamaallaat Naalakkersuisunut taamaattoqarnerani suliani aalajangiisussanut 


suliassanngortinneqarsinnaapput, takuuk siunnersuummi § 3 b, imm. 1. Naalakkersuisut 


suliami naammagittaalliutigineqartumi inaarutaasumik aalajangiisinnaapput imaluunniit 


Aatsitassanut Ikummatissanullu Aqutsisoqarfimmi suliareqqitassanngorlugu 


aalajangiiffigisassanngorlugulu utertissinnaallugu. 


 


Imm. 3-imut 


Imm. 3 malillugu Aatsitassanut suliassaqarfimmut Avatangiisinut Aqutsisoqarfik 


(Avatangiisinut Aqutsisoqarfik) aatsitassanut suliassaqarfimmi avatangiisinut pissutsinut 


tunngatillugu, ilanngullugit avatangiisinik pinngortitamillu allanngutsaaliuineq, avatangiisinut 


akisussaaffik aamma avatangiisinik nalilersuineq, Naalakkersuisut ataanni suliassanut 


oqartussaasuuvoq.  


 


Aatsitassarsiornermik sammisaqarnermi avatangiisinut pissutsit pillugit suliassat 


Avatangiisinut Aqutsisoqarfiup oqartussaasutut isumagisarai.Siunnersuummi imm. 7 

malillugu Aatsitassanut Ikummatissanullu Aqutsisoqarfik Avatangiisinut Aqutsisoqarfimmit 


oqaaseqaatinik aalajangiinernillu pisariaqartunik piniartassaaq. Avatangiisinut Aqutsisoqarfik 


avatangiisinut suliassaqarfimmi allaffissornikkut oqartussaasutut, avatangiisinut pissutsit 


pillugit taamaattunik aalajangiinissamut imaluunniit nalilersuinernik oqaaseqaatinillu 


suliaqartitsinissamut piginnaaneqarpoq. 


 


Maannakkut Naalakkersuisut aamma DCE-p - Nationalt Center for Miljø og Energi (DCE) 


akornanni suleqatigiinneq, Avatangiisinut Aqutsisoqarfiup aamma DCE-p akornanni 


suleqatigiinnertut allannguuteqarani ingerlaannassaaq. Namminersorneq pillugu inatsimmi § 


9-imut naapertuuttumik Naalakkersuisut aamma danskit naalakkersuisui, 2010-imi 


aatsitassanut suliassaqarfiup Kalaallit Nunaannit akisussaaffigineqalerneranut atatillugu, 


aatsitassanut suliassaqarfimmi siunnersuineq aamma suliassanik allanik isumaginninneq 


pillugu nalinginnaasumik isumaqatigiissuteqartussaapput. Tamatuma saniatigut 


Naalakkersuisut DCE-mut aalajangersimasumik suleqatigiinnissamut isumaqatigiissuteqarput, 


taanna malillugu DCE aatsitassanut suliassaqarfimmut tunngatillugu avatangiisinik 


nalilersuinernik suliaqartarluni aammalu aatsitassanut suliassaqarfimmut tunngatillugu 


avatangiisinut pissutsit pillugit aalajangiinissamik inassuteqaatinik suliaqartarluni. Piffissaq 


isumaqatigiissuteqarfiusoq 2010-imiit 2014-imut ukiuni tallimani atuuttussaavoq. 


Avatangiisinut Aqutsisoqarfiup nutaap atuutilernerani suleqatigiinneq allannguuteqarani 


ingerlaannassaaq. Taamaaliornikkut qulakkeerneqassaaq aatsitassanut oqartussaasup 


avatangiisinut pissutsinut tunngatillugu nalilersuineri aalajangiinerilu, suli sullissivimmit 


ilisimatusarnermit aallaaveqartumit aamma arlaannaannulluunniit attuumassuteqanngitsumit 


nalilersuinerit aamma aalajangiinissamut missingiutit (inassuteqaatit) aallaavigalugit 


pisassasut. 


 


Siunissami siunertaavoq Pinngortitaleriffiup, sullissiviup ilisimasanik piginnaasanillu 


pisariaqartunik pilersitsisarnera malillugu, suliassat taakkua tigujartuaassagai. 


 


Ullumikkut periuserineqartoq malillugu ilisimatuussutsikkut sullissivinnit nalilersuinernit 


imaluunniit inassutigisanit Naalakkersuisut imaluunniit Avatangiisinut Aqutsisoqarfik 


pituttorsimanngilaq. Nalilersuinerit tamakku tamakkiisumik aalajangiisarnerni 


eqqarsaatigisassat ilaattut ilaapput. Avatangiisinut Aqutsisoqarfik inassuteqarnermini 


imaluunniit aalajangiinermini ilisimatuussutsikkut sullissivinnit allaanerusumik 


pingaarnersiuisinnaavoq, tamakkununnga ilaallutik sakkortunerusumik imaluunniit 


sallaannerusumik nassuiaassuteqarluni. Inassuteqarneq qanorluunniit ikkaluarpat DCE aamma 


Pinngortitaleriffiup naliliineri tamatigut Naalakkersuisunut inassuteqarnerni tamakkiisumik 


ilusiviisut ilanngunneqartassapput. 


 


Avatangiisinut Aqutsisoqarfiup aalajangiinerisa naammagittaalliuutigineqarneri taamaallaat 


Naalakkersuisunut, taamatut pisoqarnerani suliani aalajangiisussanut 

suliassanngortinneqarsinnaapput, takuuk siunnersuummi § 3 b, imm. 1. Naalakkersuisut 


suliami naammagittaalliutigineqartumi inaarutaasumik aalajangiisinnaapput imaluunniit 


Avatangiisinut Aqutsisoqarfimmi suliareqqitassanngorlugu aalajangiiffigisassanngorlugulu 


utertissinnaallugu. 


 


Imm. 4-imut 


 


Imm. 3-imut nassuiaatini matuma siuliani oqaatigineqartutut, maannakkut Naalakkersuisut 


aamma DCE-p - Nationalt Center for Miljø og Energi (DCE) suleqatigiinnerat Avatangiisinut 


Aqutsisoqarfiup aamma DCE-p akornanni suleqatigiinnertut allannguuteqarani 


ingerlaannartussaavoq. Taamaattorli siunertaavoq Pinngortitaleriffiup suliassat DCE-mit 


isumagineqartut, sullissiviup ilisimasanik piginnaanernillu pisariaqartunik pilersitsisarnera 


ilutigalugu tigujartuaassagai.  


 


Piffissami aalajangersimasumi Aatsitassanut oqartussaasup aalajangiineri nalilersuinerilu, 


taamaalillutik DCE-mit aamma Pinngortitaleriffimmit nalilersuinernik aamma 


aalajangiinissamut missingiutinik aallaaveqassapput. 


 


Aalajangersakkami aalajangerneqarpoq Aatsitassanut Oqartussat, tassaallutik Aatsitassanut 


Avatangiisinullu Aqutsisoqarfik, inassuteqarnerni assigisaannilu naliliinerit avatangiisinut 


sullissiviit arlaannut attuumassuteqanngitsut suliarisimasaat tamakku tunngavigissagaat. 


 


Naalakkersuisut qullersatut oqartussaanerusut, aatsitassanut oqartussat inassutigisaat 


pissutsinut tamanut attuumassuteqartunut tamatigut ataatsimoortuusussaapput. Avatangiisinik 


sullissivinnit arlaannut attuumassuteqanngitsunit nalilersuinerit assigisaallu maannakkumutut 


tamakkiisumik naqitanngorneri inassuteqarnermi ilanngunneqartassapput. 


 


Taamaattorli Naalakkersuisut, Aatsitassanut Aqutsisoqarfik imaluunniit Avatangiisinut 


Aqutsisoqarfik naliliinernut ataatsimoortumik aalajangiinissamut eqqarsaatigisassat ilaattut 


ilanngussinissamut pituttorsimanngillat. Assersuutigalugu Avatangiisinut Aqutsisoqarfik 


pissuseq pillugu akuersaanngitsumik suli inassuteqarsinnaassaaq, naak avatangiisinik 


sullissiviit siunnersuisartut oqaatiginnikkaluartut pissuseq pineqartoq pingaaruteqanngitsumik 


avatangiisinut sunniuteqassasoq, imaluunniit pissutsip annertunerusumik misissorneqarnissaa 


pillugu inassuteqarluni. 


 


Qanorluunniit pisoqaraluarpat inaarutaasumik aalajangiineq Naalakkersuisut 


isumagisussaavaat, eqqarsaatigisassat pissutsillu tamaasa tunngavigalugit ataatsimoortumik 


aalajangiissallutik, tamatumani pissutsit tamaasa pingaarnersiorlugit, aatsitassanullu 


inatsimmi piumasaqaatit tungaasigut eqqarsaatigisassat tamaasa uuttornerisigut. 

Imm. 5-imut 


Imm. 5-imi aalajangersarneqarpoq ingerlatat inuiaqatigiinnut imaluunniit avatangiisinut 


annertuumik sunniuteqarsinnaasut Naalakkersuisunit akuersissuteqarfigineqartassasut. 


Naalakkersuisut imm. 5-imi taaneqarnerat paasineqassaaq tassaasut Naalakkersuisut 


namminneerlutik tassaanngitsoq Aatsitassanut Ikummatissanullu Aqutsisoqarfik imaluunniit 


Aatsitassanut suliassaqarfimmut Avatangiisinut Aqutsisoqarfik. 


 


Aalajangersakkami tunngaviusoq oqaatiginiarneqarpoq ingerlatanik taamaattunik 


akuersissuteqarnissaq pillugu aalajangiinerit Naalakkersuisunit namminermit, 


Namminersorlutik Oqartussani qullersaasusut aammalu politikkikkut ingerlatsivimmi 


oqartussaasutut toqqagaasunit aalajangiunneqarsimasariaqartut. Tunngaviusoq taanna 


aalajangiinernut taamaattunut Kalaallit Nunaanni atortussiassat aatsitassanit pisut il.il. pillugit 


inatsit siusinnerusukkut atuuttoq malillugu aammalul aatsitassat pillugit ingerlatallu 


tamatumunnga pingaarutillit pillugit Inatsisartut inatsisaat atuuttoq malillugu 


aalajangiisarnernut tunngatillugu suleriaatsimik ingerlatitseqqiineruvoq. 


 


Ingerlataq inuiaqatigiinnut imaluunniit avatangiisinut annertuumik sunniuteqassanersoq 


aalajangiisoqarniartillugu, ilaatigut aatsitassanut ikummatissanullu inatsimmi kapitali 15 (§§ 


73-75) avatangiisinik nalilersuisarnermut tunngasoq aamma kapitali 16 (§§ 76-78) 


inuiaqatigiinni piujuartussamik iluaqutaasumik sunniutaasussanik nalilersuisarnermut 


tunngasoq pillugit maleruagassat eqqarsaatigineqartariaqarput. Takuuk pingaartumik §§ 73 


aamma 76 aamma aatsitassanut ikummatissanullu inatsisissatut siunnersuummi 


aalajangersakkanut taakkununnga nassuiaatit. 


 


§ 73, imm. 1 malillugu ingerlatanut assigiinngitsunut arfinilinnut imm. 1, nr. 1-6-imi 


taaneqartunut akuersissut aamma akuersissuteqarneq taamaallaat tunniunneqarsinnaavoq, 


ingerlatap suliarineqarnerani avatangiisinut sunniutaasussanik nalilersuineq (VVM) 


suliarineqareersimappat aammalu tamanna pillugu nassuiaat (VVM-imut nassuiaat) 


Naalakkersuisunit akuersissuteqarfigineqareersimappat. § 73, imm. 2 malillugu ingerlatanut 


allanut avatangiisinut annertuumik sunniuteqartussatut ilimagineqartariaqartunut akuersissut 


aatsaat tunniunneqarsinnaavoq, avatangiisinik nalilersuineq suliarineqareersimappat aammalu 


VVM-imut nassuiaat Naalakkersuisunit akuersissuteqarfigineqareersimappat.  


  


Ingerlatat allat soorlu pissutsit aningaasaqarnermut, teknikkimut, avatangiisinut 


ujarassiornermullu tunngasut pillugit akuersissutini atugassarititaasut naapertorlugit 


nalunaaruteqartarnernut akuersissuteqarnerit, akerlianik Naalakkersuisunit 


akuersissuteqarfigineqartassanngillat, taamatullu teknikkikkut ikkussukkanik 


ingerlatsinermullu tunngassutilinnik isumannaallisaanermut peqqinnissamullu 


pingaaruteqartunik ingerlaavartumik akuersissuteqartarneq ingerlatanut Naalakkersuisunit 


akuersissuteqarfigineqartariaqanngitsunut assersuutissaapput allat.   

Ingerlatanut inuiaqatigiinnut imaluunniit avatangiisinut annertuumik sunniuteqarsinnaasunut 


assersuutitut taaneqarsinnaapput sinerissap avataani qillerinerit, kiisalu aatsitassarsiorfinnik 


pilersitsinerit ingerlatsilernerillu. 


 


Imm. 6-imut 


Imm. 6 malillugu aatsitassanut suliassaqarfimmi oqartussaasut suliarinninnerat aamma 


attaveqaqatigiinneq, matu ataasiinnaq atorlugu tunngaviusumik (one door principle) 


taaneqartartoq malillugu aaqqissuussaavoq. Tamatuma atuunnerani pisinnaatitsissummik 


pigisaqartut allallu inatsimmi pineqartunut ilaasut, oqartussaasumik ataasiinnarmik 


attaveqaqateqartassapput. Aatsitassanut Ikummatissanullu Aqutsisoqarfiup 


attaveqaqatigiinneq isumagissavaa. Taamaattumik aatsitassanut suliassaqarfimmut 


tunngatillugu saaffiginninnerit tamarmik Aatsitassanut Ikummatissanullu Aqutsisoqarfimmut 


ingerlatinneqartassapput. Aammalu aatsitassanut suliassaqarfimmi pissutsit pillugit 


nalunaarutissat tamarmik Aatsitassanut Ikummatissanullu Aqutsisoqarfimmut 


nassiunneqartassapput. Aatsitassanut Ikummatissanullu Aqutsisoqarfiup saaffiginnissutit 


nalunaarutillu taamaattut akissuteqarfigisassavai.  


 


Siunnersuut malillugu Naalakkersuisut aatsitassanut oqartussaasutut pingaarnertut, suli 


aatsitassanut suliassaqarfimmi ataatsimoortumik allaffissornikkut oqartussaasuupput, takuuk 


aatsitassanut ikummatissanullu inatsimmi § 3, imm. 1. Taamaalillutik Naalakkersuisut suli 


aatsitassanut tunngatillugu pissutsini, aatsitassarsiorluni ingerlatani ingerlatanilu allani 


aatsitassanut ikummatissanullu inatsimmi pineqartunut ilaasuni tamatinni, ataatsimoortumik 


akuliutsitsisumillu oqartussaasut suliarinninnerat pisassasoq isumagisussaavaat, takuuk 


aatsitassanut ikummatissanullu inatsimmi § 3, imm. 2. 


 


Imm. 7-imut 


Aalajangersagaq malillugu aatsitassanut suliassaqarfimmi avatangiisinik nalilersuinernik, 


oqaaseqaatinik aalajangiinernillu pisariaqartitsisoqarsimappat, Aatsitassanut 


Ikummatissanullu Aqutsioqarfik suliniutinik Avatangiisinut Aqutsisoqarfimmut 


ataqatigiissaarisuussaaq. 


 


Siunnersuut malillugu aatsitassanut suliassaqarfimmi suliassanik suliarinninnerup 


aaqqissuusaanerani, Aatsitassanut Ikummatissanullu Aqutsisoqarfik, suliamik 


suliarinninnerminut atatillugu avatangiisini pissutsinut tunngatillugu nalilersuineq imaluunniit 


aalajangiineq pisariaqarsimappat Avatangiisinut Aqutsisoqarfik tusarniaqqaarnagu suliamik 


suliarinnittussaanngilaq, aalajangiisussaanani imaluunniit Naalakkersuisunut 


inassuteqaateqassanani. 

Taamatut pisoqartillugu Aatsitassanut Ikummatissanullu Aqutsisoqarfik oqartussaasutut 


ataqatigiissaarisussatut, Avatangiisinut Aqutsisoqarfimmut oqaaseqaammik imaluunniit 


aalajangiinermik piniartartussaavoq. 


 


Aammattaaq Avatangiisinut Aqutsisoqarfiup nammineerluni Avatangiisinut Aqutsisoqarfiup 


sulianik suliarinninnera aalajangiinerilu pillugit Aatsitassanut Ikummatissanullu 


Aqutsisoqarfik ilisimatittassavaa. Tamatumani ilaatigut, Aatsitassanut Ikummatissanullu 


Aqutsisoqarfiup aatsitassanut suliassaqarfimmi ingerlatsivimmi oqartussaasutut 


ataqatigiissaarisussatut atuuffimminik isumaginnissinnaanissaa qulakkeerneqassaaq. 


 


Aatsitassanut suliassaqarfimmi avatangiisinut pissutsinik ingerlatsivimmi aqutsineq, DCE-p - 


Nationalt Center for Miljø og Energi (DCE), avatangiisinut pissutsinut tunngatillugu 


avatangiisinik nalilersuinerinik aamma aalajangiinissamut missingiutinik (inassuteqaatit) 


suliaqarneranik aallaaveqassasoq tunngaviulluinnartumik piumasaqaataavoq. Imm. 4-imut 


nassuiaatini matuma siuliani taaneqartutut taamaalilluni, aatsitassanut oqartussaasup 


avatangiisinut pissutsinut tunngatillugu nalilersuineri aalajangiinerilu, suli avatangiisinut 


sullissivimmit ilisimatusarnermik tunngaveqartumit aamma arlaannaannulluunniit 


attuumassuteqanngitsumit nalilersuinernik aamma aalajangiinissamut missingiutinik 


aallaveqassasoq qulakkeerneqarpoq. 


 


Tamatuma atuunnerani avatangiisinut pissutsinut tunngatillugu nalilersuinernik imaluunniit 


aalajangiinernik suliat, periaatsit tunngaviusullu makkua malillugit nalinginnaasumik 


suliarineqartassapput: 


 


Aatsitassanut Ikummatissanullu Aqutsisoqarfiup suliaq avatangiisinut pissutsinut 


tunngasuteqartoq tiguguniuk, Aatsitassanut Ikummatissanullu Aqutsisoqarfiup suliaq 


Avatangiisinut Aqutsisoqarfimmut nassiutissavaa, taanna oqaaseqaateqarnissaamik 


imaluunniit aalajangiinissaanik qinnuigalugu. Avatangiisinut Aqutsisoqarfiup tamatuma 


kingorna DCE - Nationalt Center for Miljø og Energi (DCE) qinnuigissavaa nalilersuinernik, 


oqaaseqaatinik aamma aalajangiinissamut missingiutinik pisiaqartunik suliaqaqqullugu. 


Avatangiisinut Aqutsisoqarfiup najoqqutassat DCE-mit tigugunigit, Avatangiisinut 


Aqutsisoqarfiup najoqqutassat misissussava aammalu pisariaqartillugu taakkununnga 


oqaaseqaatinik suliaqassallunil. Avatangiisinut Aqutsisoqarfiup DCE-mit najoqqutassat 


Aatsitassanut Ikummatissanullu Aqutsisoqarfimmut pisariaqarpat oqaaseqaatinik, 


inassutigisanik aamma tassunga atatillugu aalajangiinernik ilaqartillugu nassiutissavai.  


 


Suliaq Naalakkersuisunut saqqummiunneqartussaq pineqarsimappat, Aatsitassanut 


Ikummatissanullu Aqutsisoqarfiup suliaq Naalakkersuisunut saqqummiutissavaa. Tassunga 


atatillugu Aatsitassanut Ikummatissanullu Aqutsisoqarfiup DCE-mit aamma Avatangiisinut 

Aqutsisoqarfimmit najoqqutassat allannguuteqartinnagit iluseqartillugit ilanngullugit 


nassiutissavai. Tamatuma kingorna Naalakkersuisut suliami aalajangiissapput. 


 


§ 3 b-imut 


 


Aatsitassanut Ikummatissanullu Aqutsisoqarfimmit imaluunniit Aatsitassanut 


suliassaqarfimmut Avatangiisinut Aqutsisoqarfimmit aalajangiineq Naalakkersuisunut, 


taamaattoqarnerani suliami aalajangiisussaasumut, naammagittaalliuutigineqarsinnaasoq 


pillugu maleruagassat siunnersuummi § 3 b-imi aalajangersarneqarput. 


 


Taamaalilluni naammagittaalliuuteqarnissamut maleruagassat, suliap oqartussaasuni marlunni 


suliarineqartarnissaanut aalajangiiffigineqartarnissaanullu periarfissiipput, suliaq 


suliarinniffimmi siullermi Naalakkersuisunit aalajangerneqarsimanngippat (§ 3a, imm. 5 


imaluunniit § 3c malillugu) § 3c-lu malillugu naammagittaalliuuteqarsinnaaneq 


killilerneqarsimanngippat. Tamanna nalinginnaasumik suliat ataasiakkaat 


aalajangiiffigineqartarnerannut tunngatillugu inatsisitigut illersugaanissamut tunngatillugu 


naapertuuppoq.  


 


Taamaalilluni naammagittaalliuuteqarnissamut maleruagassat aallaaviatigut aamma suliat 


suulluunniit Naalakkersuisunit suliarineqartarnissaannik aalajangiiffigineqartarnissaannillu 


periarfissiipput. Suliat nalinginnaasumik annertuumik pingaaruteqartut pillugit 


Naalakkersuisunit Namminersorlutik Oqartussani ingerlatsivinni oqartussani qullersaasutut 


nalinginnaasumik aalajangiiffigineqartariaqarnerannut imaluunniit 


aalajangiiffigineqarsinnaanissaannut tunngatillugu tamanna naapertuuppoq. 


 


Imm. 1-imut 


Ïmm. 1 malillugu Aatsitassanut Ikummatissanullu Aqutsisoqarfiup imaluunniit Avatangiisinut 


Aqutsisoqarfiup aalajangiineranut naammagittaalliuutaasoq taamaallaat Naalakkersuisunut 


ingerlateqqinneqarsinnaavoq. Taamaalilluni naammagittaalliuutaasoq allaffissornikkut 


oqartussaasunut imaluunniit naammagittaalliuuteqartarfinnut allanut 


ingerlateqqinneqarsinnaanngilaq. Aalajangersagaq eqqartuussivimmi misiliinissamut 


imaluunniit Inatsisartut Ombudsmandianni suliarinnitsitsinissamut pinngitsoortitsissanngilaq. 


 


Imm. 2-imut 


Aatsitassanut Ikummatissanullu Aqutsisoqarfiup imaluunniit Avatangiisinut Aqutsisoqarfiup 


aalajangiineranut Naalakkersuisunut naammagittaalliuummik tunniussinissamut sapaatit 


akunnerinik sisamanik naammagittaalliornissamut piffissaqassasoq aalajangersakkami 


aalajangersarneqarpoq.  

Aalajangersagaq naammagittaalliuuteqarnissamut piffissaliussap aallartittarnera pillugu 


maleruagassanik marlunnik (2) imaqarpoq. Aalajangiineq suliami akuusumut 


nalunaarutigineqarsimappat, naammagittaalliuuteqarnissamut piffissaliussaq ulloq 


nalunaaruteqarfiusoq aallarnerfigalugu naatsorsorneqassaaq. Aalajangiineq tamanut 


ammasumik nalunaarutigineqarsimappat, naammagittaaliuuteqarnissamut piffissaliussaq 


ullormit tamanut saqqummiunneqarsimasutut naatsorsuutigineqassaaq.  


 


Aalajangersagaq naammagittaalliuuteqarnissamut piffissaliussap naasarnera pillugu 


maleruagassamik ataatsimik imaqarpoq. Naammagittaalliuuteqarnissamut piffissaliussaq 


arfininngornermi imaluunniit nalliuttumi naasimappat, naammagittaalliuuteqarnissamut 


piffissaliussaq ulluinnarmut tullermut sivitsorneqassaaq. 


Naammagittaalliuuteqarnissamut piffissaliussap naareernerata kingorna 


naammagittaalliuutaasoq Naalakkersuisunut ingerlateqqinneqarsinnaanngilaq. 


 


Imm. 3-imut 


Aalajangersagaq malillugu naammagittaalliuutaasoq allaganngorlugu tunniunneqassaaq, 


ilanngullugu elektroniskimik attaveqarneq atorlugu, assersuutigalugu email-ikkut, aammalu 


naammagittaaliuutaasoq oqartussaasumut aalajangiisimasumut tunniunneqassaaq. 


oqartussaasoq tassaassaaq Aatsitassanut Ikummatissanullu Aqutsisoqarfik imaluunniit 


Avatangiisinut Aqutsisoqarfik.  


 


Imm. 4-6-imut 


Imm. 4 aamma 6 naammagittaalliuutaasup kinguartinneqarnermik sunniuteqarsinnaanera 


pillugu maleruagassanik imaqarput. Aalajangiinerup naammagittaalliuutigineqarnera 


kinguartitsinermik sunniuteqartussaasimappat, aalajangiineq aatsaat 


naammatittaalliuutaaasumik suliap, atorunnaarsinneqarani imaluunniit aalajangiineq 


allanngortinneqarani imaluunniit naammagittaalliuutaasumik suliaq tigujumaneqarani 


imaluunniit allatut atorunnaarsimanani, aalajangiiffigineqarpat nalinginnaasumik 


sunniuteqalissaaq.   


 


Imm. 4-mut 


Imm. 4-imi allassimavoq, akuersissut, akuersissuteqarneq imaluunniit immikkut 


akuersissuteqarnissaq pillugu naammagittaalliuutaasoq, Naalakkersuisut allamik 


aalajangiisimanngippata, kinguartitsinermik sunniuteqassanngitsut. Siunnersuummi § 3 c 


malillugu, aalajangiinernut allatut suussuseqartunut naammagittaalliuutaasut 


kinguartitsinermik sunniuteqartarnissaat pillugu aalajangersakkanik Naalakkersuisut 


aalajangersaasinnaapput. 


 


Imm. 5-imut 

Imm. 5 malillugu akuersissutit, akuersissuteqarnerit aamma immikkut aalajangiinerit 


aalajangersimasut naammagittaalliuuteqarnissamut piffissaliussap iluani atorneqassanngitsut 


pillugu aalajangersakkanik Naalakkersuisut aalajangersaasinnaapput. 


 


Imm. 6-imut 


Aalajangersakkami pineqarpoq peqquneqarneq imaluunniit inerteqqusiineq pillugu 


maalaarutit aallaavittut kinguartitsinermik sunniuteqassanngitsut. Tamatumani 


tunngavigineqarpoq peqqussuteqarneq imaluunniit inerteqqusiineq nalinginnaasumik 


atorneqartarmat, nakkutilliinermik oqartussaasut ingerlatanik ingerlaannartumik 


unitsitsinissamut pisariaqartitsisimammata.  


 


§ 3 c-imut 


 


Maleruagassat malillugit pissutsit § 3-imi aamma § 3 b-imi taaneqartut pillugit 


aalajangersakkanik erseqqinnerusunik Naalakkersuisut aalajangersaasinnaanerat inatsisitigut 


tunngavissinneqarpoq. Aalajangersakkat assersuutigalugu nalunaarummi imaluunniit 


akuersissutinut atugassarititaasuni aalajangersarneqarsinnaapput.  


 


Assersuutitut § 3 c-imi taaneqarpoq, pissutsit aalajangersimasut pillugit aalajangiinerit 


Naalakkersuisunit aalajangiiffigineqartassasut taamaalillunilu Aatsitassanut Ikummatissanullu 


Aqutsisoqarfimmit imaluunniit Avatangiisinut Aqutsisoqarfimmit 


aalajangiiffigineqartassanngitsut pillugu aalajangersakkanik Naalakkersuisut 


aalajangersaasinnaasut. Aatsitassanut Ikummatissanullu Aqutsisoqarfiup 


aalajangiisinnaatitaaffiinut tunngatillugu assersuutigalugu tassaasinnaapput, 


aatsitassarsiornissamut akuersissunik tunniussinissaq, aatsitassarsiornissamut akuersissutit 


allamut tunniunneqarnissaannik akuersissuteqarnissaq imaluunniit aatsitassarsiornissamut 


akuersissutinik utertitsisarnissaq pillugit aalajangiinerit. Aalajangersakkat assersuutigalugu 


nalunaarummi imaluunniit akuersissummut atugassarititaasussatut 


aalajangersarneqarsinnaapput. Avatangiisinut Aqutsisoqarfiup aalajangiisinnaatitaaffiinut 


tunngatillugu assersuutigalugu tassaasinnaapput, avatangiisinut pissutsinut imaluunniit 


pinngortitami pissutsinut aalajangersimasunut tunngatillugu pilersaarutinik 


akuersissuteqartarneq imaluunniit akuersissuteqarnermik utertitsisarneq pillugit 


aalajangiinerit. Aamma aalajangersakkat taamaattut assersuutigalugu nalunaarummi 


imaluunniit akuersissummut atugassarititaasussatut aalajangersarneqarsinnaapput. 


 


Assersuut alla § 3 c-imi taaneqartoq tassaavoq Aatsitassanut Ikummatissanullu 


Aqutsisoqarfiup aamma Avatangiisinut Aqutsisoqarfiup suliassai piginnaatitaaffiilu pillugit 


aalajangersakkanik Naalakkersuisut aalajangersaasinnaasut. 

Assersuutitut aalajangersimanerusutut taaneqarsinnaapput, Aatsitassanut Ikummatissanullu 


Aqutsisoqarfimmi aamma Avatangiisinut Aqutsisoqarfimmi § 3 a, imm. 2 aamma 3 malillugit 


aalajangiisinnaatitaaffiit, imaluunniit taakkua sulianik suliarinninneranni periaatsit 


tunngaviusullu erseqqinnerusut, avatangiisinut pissutsit pillugit sulianut tunngatillugu 


attaveqaqatigiinnerup suleqatigiinnerullu killissalersorneqarneri pillugu aalajangersakkanik 


Naalakkersuisut aalajangersaasinnaasut. 


 


Assersuutit pingajuattut § 3 c-imi taaneqarpoq, aalajangiinerit Aatsitassanut Ikummatissanullu 


Aqutsisoqarfimmit imaluunniit Avatangiisinut Aqutsisoqarfimmit aalajangiunneqartut 


naammagittaalliuutigineqartarneri pillugit aammalu naammagittaalliuuteqarsinnaanermut 


killissaliussat pilugit aalajangersakkanik Naalakkersuisut aalajangersaasinnaasut. Inatsimmi 


tunngavissaq taanna, suliani immikkut teknikkimut tunngassuteqartuni, naliliinermi 


assersuutigalugu sinerissap avataani sanaartukkat, ujarassiorneq aamma aatsitassarsiorfimmi 


teknikki pillugit sulianik immikkut ilisimasaqartuunissamik pisariaqartitsiviusuni 


aalajangiinernut atorneqassasoq eqqarsaatigineqarpoq. 


Nr. 2-mut  


 


Aalajangersagaq aatsitassanut ikummatissanullu inatsimmut atuuttumut naleqqiullugu 


nutaajuvoq.   


 


Aalajangersakkami Naalakkersuisut § 16 malillugu kisermaassisussaatitaalluni akuersissummi 


pisinnaatitsissummik pigisaqartoq aatsitassanik piiarneqartunik imaluunniit taakkua ilaannik 


Kalaallit Nunaanni uninngatitsinissamik pisussaaffeqartoq pillugu atugassarititaasunik 


aalajangersaasinnaanerat inatsisitigut tunngavissinneqarpoq. 


 


Aalajangersakkap atorneqarnerani Kalaallit Nunaanni innuttaasut aatsitassanik 


nammineerlutik katersinissamik periarfissaqanngitsut, toqqorsivinnit taakkunannga 


suliareqqiinerminnut atugassaminnik imaluunniit aatsitassanik inuussutissarsiutigalugu allatut 


atugassaminnik pisisinnaalissapput. 


 


Pisinnaatitsissummik pigisaqartoq piserusussinnaasumut aatsitassanik tuniniaasinnaassaaq, 


pisisussaq Kalaallit Nunaanni aalajangersimasumik najugaqartuuppat aammalu 


tamakkiisumik akileraaruteqartussaatitaappat, aammalu pisisussap suliareqqiinera imaluunniit 


aatsitassanik inuussutissarsiutigalugu allatut atuinera Kalaallit Nunaanni pisussaappat. 


 


Aatsitassanut oqartussat akuersissummi toqqorsimatitsinissamut tuniniaanissamullu 


pisussaaffiit pillugit erseqqinnerusumik malittarisassiuussisinnaapput, imaluunniit 


akuersissummi pisinnaatitaaneq pillugu aalajangersakkat malillugit akuersissut malillugu 


piginnaatitsissummik pigigaqartup piiaanissamut pilersaarutaani akuersinermut 


erseqqinnerusumik malittarisassiuussisinnaallutik. Aalajangersakkami ilaatigut 

pineqarsinnaapput toqqorsimatitsinissamut tuniniaanissamullu pisussaaffiup imarisai 


erseqqinnerusut, suussutsit eqqarsaatigalugit annertussutsit, aatsitassallu annertussusii il.il., 


aamma piffissatigut siammarsimassuseq kiisalu inuit taaneqartut aatsitassanik pisinissaannut 


periutsit piumasaqaatillu, tamakkununnga ilaallutik pisinernut ataasiakkaanut tamanut 


annertussutsit minnerpaaffissaat. 


 


Nr. 3-mut  


 


Imm. 6, imm. 5-imik atuuttumik ingerlateqqiineruvoq. 


 


Aalajangersagaq atuuttoq assigalugu, aalajangersakkami Naalakkersuisut nalunaarutini, 


akuersissutinut ilusiliani imaluunniit atugassarititaasuni nalinginnaasuni pissutsit imm. 1-5-


imi taaneqartut pillugit aalajangersakkanik erseqqinnerusunik aalajangersaasinnaapput.  


 


Nunaqavissunik sulisoqarnermut aamma suliffeqarfiit nunaqavissut pillugit 


killissalersuinermut aalajangersakkanik Naalakkersuisut aalajangersaasimanngippata, 


aatsitassanut suliassaqarfimmi mannamut suleriaasiusoq aallaavigineqarsinnaavoq. 


 


Ikummatissiassanik misissuinissamut qalluinissamullu akuersissummut ilusiliami oktober 


2009-imeersumi § 21-imi allassimavoq, suliffeqarfiit nunaqavissut paasineqassasoq tassaasut 


suliffeqarfiit Kalaallit Nunaanni angerlarsimaffeqartut, inuussutissarsiornermik ingerlatanik 


suliaqarnerminni Kalaallit Nunaannut attuumassuteqavissuusut. Aalajangersagaq taamaattoq 


Kalaallit Nunaanni aatsitassanik (ikummatissiassat pinnagit) misissuinissamut tunngatillugu 


akuersissutinut atugassarititaasuni nalinginnaasuni § 13-imi allassimavoq. 


 


Nr. 4-mut 


 


Imm. 2-mut 


Aalajangersakkami § 32, imm. 2-imut maannakkut atuuttumut, taanna malillugu taamaallaat 


inuinnaat annikitsumik aatsitassarsiornissamik akuersissummik tunineqarsinnaallutik, 


naleqqiullugu suliami peqataasunut pineqartunut ilaasut annertusineqarput.  


 


Aalajangersagaq malillugu annikitsumik aatsitassarsiornissamik akuersissutit taamaallaat 


inuinnarnut katersugaasivinnullu tunniunneqarsinnaapput. 


 


Imm. 3-imut 


Imm. 3 inuinnarnut annikitsumik aatsitassarsiornissamik akuersissummik 


tunineqarsinnaasunut piumasaqaatinik ingerlateqqiineruvoq aamma erseqqissaanerulluni. 

Imm. 3, nr. 1 malillugu, inuinnaq annikitsumik aatsitassarsiornissamik akuersissummik 


qinnuteqarnermi piffissaq ataatsimut katillugu piffissami minnerpaamik ukiunik tallimanik 


sivisussuseqartoq sioqqullugu, Kalaallit Nunaanni inuit allattorsimaffianni 


nalunaarsorsimasuusimassaaq.  


 


Sivikitsuinnarmilluunniit Kalaallit Nunaata avataani inuit allattorsimaffianni 


nalunarsorsimasuusimaneq, piffissamik ukiunik tallimanik sivisussuseqartumik 


kipititsisimanertut isigineqassaaq, taamaattorli imm. 4-imut nassuiaatit takukkit. 


 


Imm. 3, nr. 2 malillugu, inuinnaq annikitsumik aatsitassarsiornissamik akuersissummik 


qinnuteqarnermi piffissami, annikitsumik aatsitassarsiornissamik akuersissummik 


tunniussinermi piffissami aamma annikitsumik aatsitassarsiornissamik akuersissummik 


atuilernermi piffissami, Kalaalit Nunaanni inuit allattorsimaffianni 


nalunaarsorsimasuusimassaaq.  


 


Imm. 3, nr. 3 malillugu, inuinnaq annikitsumik aatsitassarsiornissamik akuersissummik 


qinnuteqarnermi piffissami minnerpaamik piffissami ukiunik tallimanik sivisussuseqartumi 


Kalaallit Nunaannut tamakkiisumik akileraaruteqartussaatitaasimassaaq.  


 


Kalaallit Nunaannut tamakkiisumik akileraartussaatitaaneq sivikitsuinnarmilluunniit 


kipitinneqarsimappat tamanna piffissamik ukiunik tallimanik sivisussuseqartumik 


kipititsinertut isigineqassaaq, taamaattorli imm. 4-imut nassuiaatit takukkit. 


 


Imm. 3, nr. 4 malillugu, inuinnaq annikitsumik aatsitassarsiornissamik akuersissummik 


qinnuteqarnermi piffissami, annikitsumik aatsitassarsiornissamik akuersissummik 


tunniussinermi piffissami aammalu annikitsumik aatsitasarsiornissamik akuersissummik 


atuilernermi piffissami, Kalaallit Nunaannut tamakkiisumik 


akileraaruteqartussaatitaasimassaaq. 


 


Imm. 3, nr. 5 malillugu, inuinnaq namminersorsinnaatitaassaaq aammalu pisuussutini 


tamakkiisumik atuisinnaatitaassalluni. Inuk akiliisarnerminik unitsitsisimassanngilaq, 


akiliisinnaajunnaarsimassanani imaluunniit assigisaanik nalaataqarsimassanani.  


 


Taamaalilluni namminersorsinnaatitaanermik piumasaqaateqarnermi pisinnaatitsissummik 


pigisaqartup inuttut nukissaqarnissaa piumasaqaatigineqarpoq, pissutigalugu inuk nammineq 


inuttut susassaqarfimminik aningaasaqarnerminillu isumaginnissinnaasussaammat kiisalu 


akuersissut naapertorlugu pisussaaffeqalersinnaasussaalluni ilaalu ilanngullugit. 


 


Annikitsumik aatsitassarsiornissamik akuersissummik qinnuteqarnermi aamma qinnuteqaatip 


suliarineqarnerata nalaani inuk akiliisarnerminik unitsitsilersaarsimasinnaanini, 

akiliisinnaajunnaartussaasinnaanini assigisaaluunniit pillugit Naalakkersuisut ilisimatissallugit 


pisussaaffeqarpoq. 


 


Imm. 4-imut 


Imm. 4, imm. 3-imik atuuttumik ingerlateqqiineruvoq, taanna malillugu Naalakkersuisut 


piffissamit ukiunit tallimanik sivisussuseqartumit immikkut ittumik 


akuersissuteqarsinnaanermik periarfissaqarput. 


 


Immikkut ittumik akuersissuteqarneq assersuutigalugu tunniunneqarsinnaavoq, inuk 


ilinniarnerminik pissuteqartumik Kalaallit Nunaata avataaniissimappat, inuk sulinerminut 


atatillugu Kalaallit Nunaata avataani sulitinneqarsimappat, imaluunniit inuk napparsimanini 


pissutigalugu Kalaallit Nunaata avataaniissimappat. 


 


Imm. 5-imut 


Imm. 5, § 33, imm. 3, uniffik siullermik atuuttumik ingerlateqqiineruvoq. 


 


Annikitsumik aatsitassarsiornissamik akuersissutip tunniunneqarnerata kingorna inuup 


piffissami akuersissuteqarfiusumi tamarmi piumasaqaatit imm. 3-imi allassimasut 


naammassisimassavai. 


 


Inuup piffissami akuersissuteqarfiusumi tamarmi piumasaqaat ataaseq arlallilluunniit 


naammassisimanngippagit, piffissamit piumasaqaatit pineqartut naammassineqarunnaarfiannit 


atuutilersumik Naalakkersuisut akuersissut utertissinnaavaat.  


 


Imm. 6-imut 


Siunnersuutigineqarpoq Nunatta Katersugaasivia imaluunniit katersugaasivik alla 


katersugaasiveqarneq pillugu inatsit malillugu akuerisaasoq, annikitsumik 


aatsitassarsiornissamik akuersissummik tunineqarsinnaasoq.   


 


Katersugaasivik taamaallaat kisermaassisussaatitaanani annikitsumik aatsitassarsiornissamik 


akuersissummik tunineqarsinnaavoq.  


 


Imm. 7-imut 


Annikitsumik aatsitassarsiornissamik akuersissutip tunniunneqarernerata kingorna, 


katersugaasiviup piffissami akuersissuteqarfiusumi tamarmi imm. 6-imi piumasaqaatit 


allassimasut naammassisimassavai. 


 


Katersugaasiviup piffissami akuersissuteqarfiusumi imm. 6-imi piumasaqaatit 


naammassisimanngippagit, Naalakkersuisut piffissamit piumasaqaatit pineqartut 


naammassineqarunnaarfiannit atuutilersumik akuersissut utertissinnaavaat. 

Piumasaqaatit naammassineqarsimanngippata, tamanna katersugaasiviup Naalakkersuisunut 


ilisimatitsissutigissavaa. 


 


Nr. 5-imut  


 


Imm. 3-mut 


Imm. 3, imm. 3-mi uniffiup kingulliup ilaanik atuuttumik ingerlatitseqqiineruvoq.  


 


Aalajangersagaq malillugu piumasaqaataavoq, annikitsumik aatsitassarsiornissamik 


akuersissut malillugu pisinnaatitsissummik pigisaqartoq, akuersissut malillugu ingerlatanik 


suliaqarsinnaanissaminut sulianut ilisimasaqarnermik aningaasatigullu pisariaqartunik 


tunuliaqutaqassasoq. Taamaaliornikkut kissaatigineqarpoq annikitsumik 


aatsitassarsiornissamik akuersissutit taamaallaat inunnut imaluunniit suliffeqarfinnut, inuit 


ajoqusernissaannut imaluunniit pinngortitami imaluunniit avatangiisini ajoqusiinissamik 


annertuumik aarlerinartortaqanngitsumik, akuersissut malillugu suliaqarnermik 


isumannaatsumik ingerlatsisarnissaasa qulakkeerneqarnissaa. 


 


Nalinginnaasumik pisortat ingerlatsineranni annertoqqatigiimmik akuersissuteqartarnissamut 


tunngaviusut malillugit, aningaasaqarneq aamma sulianut piginnaaneqarneq pillugit 


pisinnaatitsissummik pigisaqartunut piumasaqaatit, taamaallaat sakkut pisariitsut 


tigummiaannartakkat atorlugit annikitsuinnarmik ingerlataqarluni suliaqarnerup 


annikinnerusup nalinginnaasumik pineqarneranut naleqqiunneqassapput. 


 


Aallaaviatigut katersugaasiviit annikitsumik aatsitassarsiornissamik akuersissummik 


tunineqarnissaat ajornartorsiutitaqartussaanngilaq. 


  


Imm. 4-mut 


Imm. 4, imm. 4-mik atuuttumik ingerlatitseqqiineruvoq, taamaattorli erseqqissarneqarluni 


inuk imaluunniit inuit annikitsumik aatsitassarsiornissamik akuersissummik tunineqartut, § 


32, imm. 5-imi piumasaqaatit naammassisimassagaat.  


 


Suli annikitsumik aatsitassarsiornissamik akuersissutinut tamaginnut inuit annerpaamik 


tallimaassasut killilersuisoqarpoq.  


 


Inuit arlallit ilaata ataatsip annikitsumik aatsitassarsiornissamik akuersissut malillugu 


pisinnaatitsissummik pigisaqartuusup annikitsumik aatsitassarsiornissamik akuersissummik 


attassiinnarnissaminut piumasaqaatit naammassisimajunnaarpagit, takuuk § 32, imm. 3, inuup 


taassuma pisinnaatitaaffii atorunnaassapput. Annikitsumik aatsitassarsiornissamik akuersissut 

inuit sinnerinut suli § 32, imm. 3-imi piumasaqaatinik naammassinnittunut 


attanneqaannassaaq. 


 


Nr. 6-imut  


 


Imm. 2-mut 


Imm. 2, imm. 2-mik atuuttumik ingerlatitseqqiineruvoq.  


Aalajangersagaq malillugu annikitsumik aatsitassarsiornissamik kisermaassisussaatitaalluni 


akuersissummut sumiiffik akuersissuteqarfiusoq 1 km
2
-isut annertussuseqarsinnaavoq.  


Sumiiffiup akuersissuteqarfiusup killissalersorneqarnera suliffeqarfimmut 


inerisarluarneqarsimanerulaartumut aammalu teknikkikkut ineriartortinneqarsimasumut 


sammitinneqarpoq, tassani peqarfimmik taamaattumik peqarnera pillugu ilisimasaqarneq 


imaluunniit peqarnissaanik ilimagisaqarneq tunngavigalugu, peqarfimmi aalajangersimasumik 


killissalersorneqartumi, imminut akilersinnaasumik piiaaffigineqarsinnaasumi piiaanissaq 


siunnerfilimmik pilersaarusiorneqarluni. Tassa imaappoq tassani ingerlatat aatsitassanik 


imminut akilersinnaasumik atorneqarsinnaasunik nassaarnissamik periarfissanik ujarlernertut 


annertussuseqanngitsut pineqartut, annikitsumik aatsitassarsiornissamik akuersissut 


misissuinissamik piiaanissamillu kisermaassisussaatitaaffeqanngitsoq malillugu 


aatsitassarsiorluni ingerlatanik suliaqarnermi pineqarajuttut ingerlatanut ilisarnaataallutik. 


 


 


Imm. 3-mut 


Imm. 3, imm. 3-mik atuuttumik ingerlatitseqqiineruvoq annertusititsinerullunilu. 


 


Imm. 3-mi sumiiffiit sorliit annikitsumik aatsitassarsiornissamik kisermaassisussaatitaanani 


akuersissutini sumiiffinnut akuersissuteqarfiusunut ilaasinnaanersut killilersorneqarneri 


aalajangersarneqarpoq.  


 


Aalajangerneqarpoq annikitsumik aatsitassarsiornissamik kisermaassisussaatitaanani 


akuersissutini, annikitsumik aatsitassarsiornissamik kisermaassisussaatitaalluni akuersissuti 


malillugit sumiiffiit akuersissuteqarfiusut, pineqartunut ilaatinneqassanngitsut.  


 


Imm. 4-mut 


Imm. 4, imm. 3-mik atuuttumik ingerlatitseqqiineruvoq annertusititsinerullunilu. 


 


Imm. 4-mi aalajangerneqarpoq, sumiiffinnut § 16, imm. 5 malillugu aatsitassanik 


misissuinissamut imaluunniit piiaanissamut kisermaassisussaatitaalluni akuersissutini 


pineqartunut ilaasunut, annikitsumik aatsitassarsiornissamik kisermaassisussaatitaanani 


akuersissutinut atuutsinneqassanngitsoq. 

Suliarinninnermi annikitsumik aatsitassarsiornissamut kisermaassisussaatitaanani 


assigiissaartumik piumasaqaatit malillugit kommuneqarfiit sisamaasut killeqarfiisa iluanni 


tunniunneqassaaq. 


 


 


Imm. 5-imut 


Imm. 5, imm. 4-mik atuuttumik ingerlatitseqqiineruvoq. 


 


Aalajangersakkami inuiaqatigiinni piujuartussamik iluaqutaasumik sunniuteqartitsilluni 


aamma isumalluutitigut illersorneqarsinnaasumik Kalaallit Nunaanni aatsitassanut 


suliassaqarfiup naleqquttumik ineriartortinneqarnissaa eqqarsaatigalugu, annikitsumik 


aatsitassarsiorluni ingerlatanik Naalakkersuisut maleruagassiisinnaanerat 


ajornarunnaarsinneqarpoq.  


 


Imm. 6-imut 


Imm. 6 imm. 5-imik atuuttumik ingerlatitseqqiineruvoq, tassanilu pineqarput annikitsumik 


aatsitassarsiornissamut akuersissutinut nalinginnaasumik piffissaliuussineq. 


 


Imm. 7-imut 


Imm. 7 imm. 6-imik atuuttumik ingerlatitseqqiineruvoq. Tassanilu pineqarput annikitsumik 


aatsitassarsiornissamut kisermaassilluni akuersissutinut sivitsuineq, tamakkununnga ilaallutik 


annikitsumik aatsitassarsiornissamut kisermaassilluni akuersissutip piffissatigut 


sivisunerpaamik atuuffissaa. 


 


Nr. 7-imut  


 


Imm. 1-imut 


Imm. 1, imm. 5-imut aamma 6-imut innersuussinermut tunngatillugu allannguuteqarluni imm. 


1-imik atuuttumik ingerlatitseqqiineruvoq. 


 


Imm. 1-imi inuit annikitsumik aatsitassarsiornissamik akuersissummi inummut ataatsimut 


tunniunneqarsimasumi pineqartunut ilaasuusinnaanerannut tunngatillugu killiliinerit 


aalajangersarneqarput. 


 


Annikitsumik aatsitassarsiornissamik akuersissut malillugu pisinnaatitsissummik 


pigisaqartuusoq ataasiinnaagaluartoq, inuit allat pisinnaatitsissummik pigisaqartuusup 


inoqutaanut ilaasuusimappata aammalu inuit ataatsimut katillugu amerlassusaat 10-init 


amerlanerunngippata, tamatumani inuit ataatsikkut akuersissut naapertorlugu misissuinermik 


piiaanermillu suliaqarsinnaasut amerlassusissaat killilerneqanngilaq, takuuk imm. 6. 

Inoqutigiinni ilaasuni inuit najugaqataasut pineqartunut ilaapput, ilanngullugit katissimallugu 


aappaasoq, katissimanagu inooqataasoq, qitornat, angajoqqaat, qatanngutit aamma sakiusut. 


 


Imm. 2-imut 


Aalajangersagaq aatsitassanut ikummatissanullu inatsimmut atuuttumut naleqqiullugu 


nutaajuvoq.   


 


Imm. 2-mi inunnut annikitsumik aatsitassarsiornissamik akuersissummi inunnut arlalinnut 


ataatsimoortumik tunniunneqarsimasumi pineqartunut ilaasunut tunngatillugu killilersuinerit 


aalajangersarneqarput. 


 


Annikitsumik aatsitassarsiornissamik akuersissut taamaallaat pisinnaatitsissummik 


pigisaqartunut killilimmik amerlassuseqartunut tunniunneqarsimagaluartoq, inuit sinneri 


pisinnaatitsissummik pigisaqartut inoqutaanni ilaasuusimappata aammalu inuit ataatsimut 


katillugit amerlassusaat 10-init amerlanerunngippata, tamatumani inuit ataatsikkut akuersissut 


naapertorlugu misissuinermik piiaanermillu suliaqarsinnaasut amerlassusaat 


killilerneqanngilaq, takuuk imm. 6.  


 


Inoqutaasuni ilaasunut tunngatillugu, takuuk imm. 1-imut nassuiaatit. 


 


Imm. 3-mut 


Aalajangersagaq aatsitassanut ikummatissanullu inatsimmut atuuttumut naleqqiullugu 


nutaajuvoq. 


 


Imm. 3-mi inunnut annikitsumik aatsitassarsiornissamik akuersissummi katersugaasivimmut 


tunniunneqarsimasumi pineqartunut ilaasunut tunngatillugu killilersuinerit 


aalajangersarneqarput. 


 


Annikitsumik aatsitassarsiornissamik akuersissut katersugaasivimmut tunniunneqarsimappat, 


akuersissut taamaallaat misissuinissamut piiaanissamullu katersugaasiviup aqutsisuinit 


suliarineqartumut tunngasuuvoq, ilanngullugit siulersuisuni ilaasortat aamma 


aqutsisooqatigiinni ilaasortat, imaluunniit katersugaasivimmi aalajangersimasumik sulisut, 


takuulli imm. 5. 


 


Katersugaasivimmut akuersissummi aqutsisut inoqutaiilaatinneqanngillat.  


 


Imm. 4-mut 


Imm. 4, imm. 2-mik atuuttumik ingerlatitseqqiineruvoq, taamaattorli maannakkut imm. 5-


imut innersuussisoqarluni.  

Aalajangersakkami annikitsumik aatsitassarsiornissamik akuersissut malillugu sumiiffimmi 


akuersissuteqarfiusumi inuit 9-it tikillugit sulitinneqarsinnaasut periarfissiisoqarpoq. 


 


Aalajangersakkami qulakkeerneqassaaq, ingerlatanik suliaqarneq "annikitsumik" 


iluseqassasoq aammalu annikitsumik aatsitassarsiorluni ingerlataqarsinnaanissamut 


siunertaasumik naammassinnissasoq. Tassani suliffeqarfiit piiaanermik suliaqartut 


najukkameersuunerusut mikinerusut, nunani tamalaani aatsitassarsiorfiutileqatigiiffittuulli 


annertussuseqartumik aningaasaateqanngitsut aamma piginnaasaqanngitsut 


siunnerfigineqarput.  


 


Imm. 5-imut 


Aalajangersagaq aatsitassanut ikummatissanullu inatsimmut atuuttumut naleqqiullugu nutaa-


juvoq.   


 


Aalajangersakkami inuit sumiiffimmi akuersissuteqarfiusumi ingerlatanik suliaqarsinnaasut 


killilerneqarput.  


 


Sumiiffimmi akuersissuteqarfiusumi piiaanissamik killiliinermut ilaatigut 


tunngavilersuutaasoq pinngortitamik allanngutsaaliuinissap eqqarsaatigineqarneranik 


tunngaveqarpoq. Inuit amerlassusaasa ataatsikkut sumiiffimmi ingerlatanik suliaqarsinnaasut 


killilerneqarnerani, pinngortitami innarliinissaq annikillisinneqassaaq. 


 


Nr. 8-mut  


 


Imm. 3-mut 


Imm. 3, imm. 3-mik atuuttumik ingerlatitseqqiineruvoq annertusititsinerullunilu. 


 


Annikitsumik aatsitassarsiornissamik akuersissut malillugu pisinnaatitsissummik pigisaqartut 


maannamut ikiorsiiniutit tigummiaannartakkat minnerusut atorsinnaasimavaat. Siunnersuut 


malillugu akuersissut annertusineqarpoq, maannakkut ikiorsiiniutit, angissusaat 


apeqqutaatinnagu, tigummiaannarlugit atorneqartartut atorneqarsinnaalerlutik. Taamaalilluni 


siunnersuutigineqarpoq oqaaseq "minnnerusut" aalajangersakkami atorunnaassasoq.  


 


Ikiorsiiniutit tigummiaannartakkat, maskiinamik atortoqanngitsut allattorneqarnerat 


tamakkiisuunngilaq.  


 


Imm. 4-mut 


Aalajangersagaq aatsitassanut ikummatissanullu inatsimmut atuuttumut naleqqiullugu nutaa-


juvoq.   

Maannamut annikitsumik aatsitassarsiornissamik akuersissut malillugu pisinnaatitsissummik 


pigisaqartut taamaallaat ikiorsiiniutinik minnerusunik tigummiaannartakkanik 


mekaniskiunngitsunik atuinissamik pieriarfissaqarsimapput, takuuk siusinnerusumiittoq imm. 


3.  


 


Ikiorsiiniutinik atuinissamik periarfissaq imm. 4-imi aalajangersakkami annertusineqarpoq, 


aamma annikitsumik qaartiterinerit kiisalu ikiorsiiniutit maskiinamik ingerlatillit, 


tigummiaannartakkat atorneqarnissaat atuutilerluni.  


 


Pisinnaatitsissummik pigisaqartup ikiorsiiniutik atuinissamut periarfissaanik annertusititsineq, 


pisinnaatitsissummik pigisaqartut sumiiffimmi akuersissuteqarfiusumi piiaanermi 


atorluaanerunissaasa qulakkeerneqarnissaasa eqqarsaatigineqarnera 


tunngavilersuutigineqarpoq. 


 


Pisinnaatitsissummik pigisaqartup aalajangersakkat Naalakkersuisunit aalajangersarneqartut 


malinngippagit, Naalakkersuisut annikitsumik aatsitassarsiornissamik akuersissut 


utertissinnaassavaat. 


 


Ikiorsiiniutit tigummiaannartakkat, maskiinamik atortoqartut allattorneqarnerat tamakki-


isuunngilaq.  


 


Imm. 5-imut 


Imm. 5 malillugu Naalakkersuisut annikitsumik qaartiterinissamik akuersissummik 


pisinnaatitsissummik pigisaqartut atuinerisa annertussusissaa nakkutigineqarneralu pillugit 


aalajangersakkanik erseqqinnerusunik aalajangersaassapput. 


 


Annikitsumik qaartiterinissamik akuersissutini pineqartunut suut ilaanersut erseqqissumik 


killissalersorneqarnerisa pigineqarnissaat, Kalaallit Nunaanni pinngortitap 


illersorneqarnissaanut aalajangiisuulluinnartumik pingaaruteqarpoq. Annikitsumik 


qaartiterinermik killeqanngitsumik nakkutigineqanngitsumillu atuineq, aalajangersimasumik 


annertussusilimmik tamatuma kingorna iluarseeqqinnissamik periarfissaqarfiunngitsumik, 


Kalaallit Nunaanni pinngortitami naleqqutinngitsumik annertuumik innarliinissamik 


aarlerinaateqalersitsisussaavoq. 


 


Atuinissamut aalajangersimasumik killissanik aalajangersaanertaqanngitsumik annikitsumik 


qaartiterinermik atuinermi, inuit ajoqusersinnaanerannut, iluarseqqinneqarsinnaanngitsunik 


ajoqusiisinnaanermut aammalu sillimaffigineqariinngitsunik sunniuteqarsinnaanerata 


aarlerinaateqarnera, qaartiterinissamut akuersissutit atorneqarnissaat pillugu 


aalajangersakkanik erseqqinnerusunik Naalakkersuisut aalajangersaanissaannik 


sukannernerulersitsinermut pissutaavoq. 

Pisinnaatitsissummik pigisaqartup aalajangersakkat Naalakkersuisunit aalajangersarneqartut 


malinngippagit, Naalakkersuisut annikitsumik aatsitassarsiornissamik akuersissut utertissin-


naassavaat. 


 


Nr. 9-mut  


 


Imm. 1-imut 


Aalajangersagaq Kalaallit Nunaanni innuttaasut aatsitassanik nunamiittunik piiareersimasunik 


inuussutissarsiutiginagu katersinissamik periarfissaqarnerannik ingerlatitseqqiineruvoq 


erseqqissaanerullunilu. 


 


Aalajangersakkap § 45-ata, imm. 1-imi aalajangersagaq atuuttoq taarserpaa, allaassutigalugu 


aatsitassanik nunamiittunik piiareersimasunik inuussutissarsiutiginagu katersinissaq §§ 45 c-


imi aamma 45 d-imi killilerneqarluni, taanna malillugu pisinnaatitaaffimmi ilaatigut 


aatsitassanik akisuunik katersinissaq pineqartunut ilaanani, ilanngullugit diamantit, safirit, 


rubinit, smaragdit, chrysoberylit, opalit, topasit, tugtupit aamma aatsitassat radioaktivinik 


akullit. 


 


Aalajangersakkamik allannguineq pivoq, § 16 malillugu aatsitassarsiorluni misissuinissamut 


imaluunniit aatsitassanik piiaanissamut kisermaassisussaatitaalluni akuersissutit malillugit 


pisinnaatitsissummik pigisaqartut aamma annikitsumik aatsitassarsiornissamik 


kisermaassisussaatitaalluni akuersissut malillugu pisinnaatitsissummik pigisaqartut 


aatsitassanut akisuunut pisinnaatitaaffiisa qulakkeerneqarnissaat siunertarineqarluni.  


 


Namminersorlutik Oqartussat aatsitassanut suliassaqarfiup naalagaaffimmit tigoreernerata 


kingorna, nunap inoqqaavisa aatsitassanik katersinissamut aamma piiaanissamut 


periarfissaqarnerannut tunngatillugu immikkut maleruagassaqarnissaq 


pisariaqartinneqarunnaarpoq. Tamanna pillugu aalajangersagaq taamaattumik § 45, imm. 1-


imi atuuttumi atuutsilerneqanngilaq.  


 


Siunnersuummi aalajangersakkami, aatsitassarsiorluni ingerlatat taamaallaat akuersissut 


Naalakkersuisunit tunniunneqarsimasoq naapertorlugu pisassasoq pillugu piumasaqaammit, 


taamaallaat aatsitassanik nunamiittunik piiareersimasunik inuussutissarsiutiginagu 


katersinissaq ilaatinneqanngilaq. Aatsitassanik inuussutissarsiutiginagu katersinermut 


ilisarnaataavoq, annertussusaat naliusullu annikitsuinnaasut, aammalu aatsitassat 


tuniniarneqassanngitsut imaluunniit tuniniaanissaq siunertaralugu tunisassiornermi 


ilaatinneqassanngitsut, kisiannili aatsitassat taamaallaat nammineerluni atuinermut 


atorneqassasut, assersuutigalugu nuannariinnarlugu ujaqqanik katersineq. Paarlattuanik 


aatsitassanik inuussutissarsiutigalugu piiaaneq paasineqassaaq tassaasoq, aatsitassanik 

tuniniagassanik imaluunniit inuussutissarsiutigalugu tunisassiornissaq siunertaralugu 


katersineq imaluunniit piiaaneq. 


 


Aalajangersagaq taamaallaat niuernermik tunngaveqartumik piiaanermut atorneqassaaq. 


Inuup aatsitassanik niuernermik tunngaveqartumik atuinissaq kissaatigiguniuk, 


tamatumunnga akuersissummik qinnuteqassaaq. Taamaaliornikkut piiaaneq maleruagassat 


Namminersornerullutik Oqartussanit aalajangersarneqartut naapertorlugit ingerlanneqassasoq 


aammalu naliusut sapinngisamik annertunerpaamik inuiaqatigiinnut tamakkiisunut 


tutsinneqarnissaat qulakkeerneqassaaq. 


 


Inuk akuersissummik peqaqqaarani aatsitassanik nunamiittunik piiareersimasunik 


inuussutissarsiutiginagu aatsaat katersisinnaavoq, taanna Kalaallit Nunaanni 


aalajangersimasumik najugaqartuuguni aammalu tamakkiisumik 


akileraaruteqartussaatitaaguni. 


 


Katersineq taamaallaat aatsitassanik nunamiittunik piiareersimasunik pisinnaavoq. aatsitassat 


kaanngartinniarlugit sakunik sunilluunniit atuisoqassanngilaq. 


 


Imm. 2-mut 


Imm. 2, imm. 3-mik atuuttumik ingerlatitseqqiineruvoq allannguinerullunilu.  


 


Aalajangersakkami nunaqavissut imm. 1 malillugu aatsitassanik nunamiittunik 


piiareersimasunik katersireersimanerannik pisoqartarnera maleruagassinneqarpoq.  


 


Tuniniaanissaq siunertaralugu aatsitassanik katersukkanik tuniniaanissaq imaluunniit 


suliareqqiinissaq nunaqavissup kissaatigiguniuk, taanna kapitali 8-mi maleruagassat 


naapertorlugit aatsitassanik piiaanissamut annikitsumik aatsitassarsiornissamik 


akuersissummik tunineqartariaqassaaq.  


 


Nunaqavissoq aatsitassanik nunamiittunik piiareersimasunik katersereernerup kingorna 


annikitsumik aatsitassarsiornissamik akuersissummik qinnuteqarsinnaavoq. 


 


Imm. 3 aamma 4 


Taamaattorli annikitsumik aatsitassarsiornissamik akuersissut tunniunneqarsinnaanngilaq, 


sumiiffik § 16 malillugu aatsitassarsiorluni misissuinissamut imaluunniit piiaanissamut 


kisermaassisussaatitaalluni akuersissummi imaluunniit § 33 malillugu aatsitassanik 


piiaanissamut annikitsumik aatsitassarsiornissamik kisermaassisussaatitaalluni akuersissummi 


pineqartunut ilaasimappat. Tamannalu atuutissanngilaq, § 16 imaluunniit § 33 malillugit 


kisermaassisussaatitaalluni akuersissut malilugu pisinnaatitsissummik pigisaqartumit 

annikitsumik aatsitassarsiornissamik akuersissummik tunniussinissamut allaganngorlugu 


akuersineq tunniunneqarsimappat. 


 


Nr. 10-mut  


 


§ 45 a-mut 


 


Imm. 1-imut 


Aalajangersagaq aatsitassanut ikummatissanullu inatsimmut atuuttumut naleqqiullugu nutaa-


juvoq, ujaqqanillu katersisareersut kissaatigisaannit tunngaveqarluni. Aalajangersakkap 


aatsitassanut inatsisip UKA2009-mi akuerineqartumi siunnersuutip saqqummiunneqartup 


assigaa.   


 


Aalajangersakkami aappaatigut qulakkeerniarneqarpoq, nunaqavissoq sioqqutsisumik 


annikitsumik aatsitassarsiornissamik akuersissummik peqartariaqarani, 


inuussutissarsiornermut atornissaa siunertaralugu, aatsitassanik katersinissamut aamma 


annikinnerusumik annertussusilinnik piiaanissamut pisinnaatitaaffeqartoq. Aappaatigut 


aalajangersakkami qulakkeerneqassaaq, akuersissummik peqarani aatsitassat 


katersorneqarsinnaasut piiarneqarsinnaasullu qanoq annertussuseqarnissaasa 


aalajangersimasumik killilerneqarnissaat. 


 


Ikiorsiiniutit tigummiaannartakkat, maskiinamik atortoqanngitsut allattorneqarnerat 


tamakkiisuunngilaq. 


 


Imm. 2-mut 


Aalajangersagaq aatsitassanut ikummatissanullu inatsimmut atuuttumut naleqqiullugu nutaa-


juvoq.  


 


Imm. 2-mi aatsitassat akisuut imm. 1 malillugu katersorneqartut aamma piiarneqartut qanoq 


naatsorsorneqartassanersut pillugu malittarisassat aalajangersarneqarput.  


 


Imm. 3-mut 


Aalajangersagaq aatsitassanut ikummatissanullu inatsimmut atuuttumut naleqqiullugu nutaa-


juvoq.   


 


Aalajangersakkamik imm. 1 naapertorlugu nunaqavissup aatsitassanik 100.000 koruunit 


sinnerlugit nalilinnik katersisimaneranik imaluunniit piiaasimaneranik maleruagassiisumik 


ilanngussisoqassasoq siunnersuutigineqarpoq. Aningaasartat Kalaallit Nunaani atuisunut 


akiusunut naleqqissuut naapertorlugu ukiumoortumik iluarsineqartassappat, takuuk imm. 7. 

Naalakkersuisuni inissisimatitsinissamik piumasaqaammut ilaatigut 


tunngavilersuutigineqarpoq, imm. 1 naapertorlugu inuussutissarsiutigalugu katersinerup 


aamma piiaanerup §§ 16 aamma 33 malillugit akuersissutit naapertorlugit 


pisinnaatitsissummik pigisaqartut sinnerisa pisinnaatitaaffiinut soqutigisaannullu 


akerliunnginnissaata qulakkeerneqarnissaanik kissaateqarneq. 


 


Imm. 4-mut 


Aalajangersagaq aatsitassanut ikummatissanullu inatsimmut atuuttumut naleqqiullugu nutaa-


juvoq.   


 


Kapital 8-mi maleruagassat malillugit aatsitassanik piiaanissamut annikitsumik 


aatsitassarsiornissamik akuersissut tunniunneqarpat, nunaqavissup aatsitassat toqqorsivimmit 


tigunissaat pisinnaatitaaffigaa.  


 


Aatsitassat tunniunneqarnissaannut tunngaviussaaq, sumiiffimmut aatsitassat 


katersorneqarfiannut annikitsumik aatsitassarsiornissamik akuersissummik 


tunniussisoqarsimassasoq.   


 


Katersineq imaluunniit piiaaneq imm. 1 naapertorlugu annertussusissatut akuerisaasumit 


annertunerusimappat, aammalu inuup aatsitassat katersorneqartut atornissaat kissaatigippagu, 


annikitsumik aatsitassarsiornissamik akuersissummik qinnuteqartoqartariaqarpoq. 


 


Imm. 5-imut 


Aalajangersagaq aatsitassanut ikummatissanullu inatsimmut atuuttumut naleqqiullugu nutaa-


juvoq.   


 


Annikitsumik aatsitassarsiornissamik akuersissummik qinnuteqaat ullormit inissiiffiusumit 


qaammatit 12-it iluanni Naalakkersuisunut tunniunneqarsimanngippat, aatsitassat 


tunniunneqarnissaannut pisinnaatitaaffik annaaneqassaaq, pissutigalugu Naalakkersuisut 


taakkua tuniniarnissaannut pisinnaatitaammata. 


 


Imm. 6-imut 


Aalajangersagaq aatsitassanut ikummatissanullu inatsimmut atuuttumut naleqqiullugu nutaa-


juvoq. 


 


 


Imm. 3-mut nassuiaatit takukkit. 


 


§ 45 b-mut 


 


Aalajangersagaq aatsitassanut ikummatissanullu inatsimmut atuuttumut naleqqiullugu nutaa-

juvoq. 


 


Siunnersuutigineqarpoq takornariat nutaatut, sioqqutsisumik akuersissummik 


peqanngikkaluarlutik, aatsitassanik nunamiittunik piiareersimasunik inuussutissarsiutiginagu 


katersinissamik pisinnaatitaassasut. Maannamut takornariat inuussutissarsiutiginagu 


katersinissamik pisinnaatitaanerat immikkut maleruagassaqartinneqarsimanngilaq. 


 


Takornariat taamaallaat ukiumut 5 kg tikillugu katersuisinnaapput, aammalu aatsitassat 


katersorneqartut aatsitassanik akiisuunik ilaqassanngillat, ilanngullugit diamantit, safirit, 


rubinit, smaragdit , chrysoberylit, opalit, topasit, tugtupit aamma aatsitassat radioktiviusunik 


akullit, takuuk § 45 d, imm. 1.  


 


15 kg taakkua tassaapput takornariap ataatsip ukiumut katersorsinnaasaassa ataatsimut 


katillugu annerpaamik oqimaassusissaat, takornariaq Kalaallit Nunaannut aamma Kalaallit 


Nunaannit ukiumut arlaleriarluni angalasarnersoq apeqqutaatinnagu.  


 


Katersinermi taamaallaat aatsitassat nunamiittut piiareersimasut ilaatinneqarsinnaapput. 


aatsitassat kaanngartinniarlugit sakkunik sunilluunniit atuisoqassanngilaq.  


 


Aalajangersakkami siunertaavoq, takornariat aamma Kalaallit Nunaannut tikeraartut 


ujaqqamik ataatsimik arlalinnilluunniit tammajuitsussamik nassartarnissamik annertuumik 


kissaateqarneranni suliaqarnermi ajornartorsiutaasumik aaqqiinissaq. Katersinissanut 


taakkununnga periarfissiinermi, nalinginnaasumik niuernermik tunngaveqartumik 


soqutigisaqarnermik aammalu Kalaallit Nunaannit naliusunik annertunerusunik 


aallarussinissamik tunngaveqanngitsumi, aatsitassat akisuut pineqartunut ilaatinneqanngillat, 


takuuk siunnersuummi § 45 d, imm. 1.  


 


§ 45 c-mut 


 


Imm. 1-imut 


Aalajangersagaq taanna inatsimmi § 45, imm. 2-mi aalajangersakkamut atuuttumut 


taarsiissutaavoq.  


 


Aalajangersagaq malillugu inatsimmi §§ 45-45 b naapertorlugit katersinissaq imaluunniit 


piiaanissaq sumiiffinni § 16 malillugu aatsitassanik piiaanissamut akuersissummik 


tunniussiviusimasuni, imaluunniit sumiiffinni § 33 malillugu aatsitassanik piiaanissamut 


annikitsumik aatsitassarsiornissamik kisermaassisussaatitaalluni akuersissummik 


tunniussiviusimasuni, akuerisaanngilaq. 

Sumiiffik piiaanissamut akuersissummi pineqartunut ilaasimappat, nunaqavissup 


katersinissamut pisinnaatitaaffia taamaalilluni sumiiffiup iluani 


ingerlanneqarsinnaajunnaassaaq. 


 


Imm. 2-imut 


Taamaattorli  §§ 45-45 b naapertorlugit katersinissaq imaluunniit piiaanissaq, § 16 malillugu 


akuersissut malillugu pisinnaatitsissummik pigisaqartumit tamarumunnga allaganngorlugu 


akuersineq tunniunneqarsimappat aammalu akuersineq Naalakkersuisunut 


tunniunneqarsimappat, nutaatut akuerisaavoq. 


 


§ 45 d-mut 


 


Imm. 1-imut 


Aalajangersagaq aatsitassanut ikummatissanullu inatsimmut atuuttumut naleqqiullugu nutaa-


juvoq. 


 


Siunnersuutigineqarpoq aatsitassani §§ 45-45 b malillugit katersorneqarsinnaasuni aamma 


piiarneqarsinaaasuni, aatsitassat akisuut pineqartunut ilaatinneqassanngitsut, ilanngullugit 


diamantit, safirit, rubinit, smaragdit, chrysoberylit, opalit, tugtupitit aamma topasit kiisalu 


aatsitassat qinngornernik radioaktiviusunik akullit. 


 


Taamaaliornikkut § 16 malillugu aatsitassanik kisermaassisussaatitaalluni misissuinissamut 


imaluunniit piiaanissamut akuersissutit malillugit pisinnaatitsissummik pigisaqartut aamma  § 


33 malillugu annikitsumik aatsitassarsiornissamik kisermaassisussaatitaalluni akuersissutit 


malillugit pisinnaatitsissummik pigisaqartut, aatsitassanut akisuunut pisinnaatitaaffii 


qulakkeerneqassapput. 


Imm. 2-mut 


Aalajangersagaq aatsitassanut ikummatissanullu inatsimmut atuuttumut naleqqiullugu nutaa-


juvoq. 


 


Aalajangersakkap Naalakkersuisut pisinnaatippai aatsitassat allat imm. 1-imi taaneqartut 


saniatigut naleqarluartutut isigineqarsinnaasut pillugit Naalakkersuisut maleruagassanik 


aalajangersaasinnaasut. Naatsorsuutigineqarpoq piginnaatitsissut ujaqqanik immikkut 


naleqarluartunik katersinissamut inerteqqusiinermik kinguneqassasoq. 


 


§ 45 e-mut 


 


Aalajangersakkat inatsimmi § 45, imm. 5-imi aalajangersagaq atuuttoq taarserpaa. 


 


Suliareqqiisarneq, inissisimatitsisarneq, toqqorsivimmiititsisarneq il.il. pillugit maleruagassat 


erseqqinnerusut Naalakkersuisunit aalajangersarneqarsinnaapput. 

Ingerlatat maleruagassanik aalajangersaavigineqarsinnaasut allattorneqarnerat 


tamakkiisuunngilaq. 


 


§ 45 f-imut 


 


Imm. 1-imut 


Aalajangersagaq § 45, imm. 4-mik atuuttumik ingerlatitseqqiineruvoq, aammalu 


annikitsuinnarnik oqaatsitigut allannguuteqartinneqarluni. 


  


Aalajangersakkami qulakkeerneqassaaq nunaqavissut aamma takornariat Kalaallit Nunaanni 


pinngortitami siulersorneqartunik angalaarsinnaanerat aammalu Kalaallit Nunaanni nunap 


sannaanik saqqummiivigineqarsinnaanerat. Tamaaliornikkut nunaqavissut 


ilinniartitaanissaannik eqqarsaatiginninneq kiisalu Kalaallit Nunaanni takornarianut 


annertunerusumik takuniaatitsisarnissaq isumagineqassapput.  


 


Imm. 2-mut 


Siulersorneqartumik angalaartitsinerit isumagineqarnerannut piumasaqaatit pillugit 


maleruagassat erseqqinnerusut Naalakkersuisunit aalajangersarneqarsinnaapput.  


 


Nr. 11-mut 


 


Siunnersuutigineqarpoq kapitali 16-ip qulequtaa allanngortinneqassasoq, taamaalilluni aamma 


tassani inuiaqatigiinni piujuartussamik iluaqutaasumik sunniuteqartitsinissaq pillugu 


isumaqatigiissutit pineqartunut ilaatinneqalerlutik.  


 


Allannguuteqartitsineq isumaqatigiissutit taamaattut pillugit siunnersuummi nr. 12-ip 


kinguneraa.  


 


Nr. 12-imut 


 


Imm. 1-imut 


§ 78 a, imm. 1-ip atuutilernerani siunnersuutigineqarpoq, § 16 malillugu akuersissummi 


piumasaqaatigineqarsinnaasoq pisinnaatitsissummik pigisaqartut Naalakkersuisunut aamma 


kommunimik ataatsimik arlalinnilluunniit isumaqatigiissuteqarnissamik peqquneqarnissaat 


periarfissaqartariaqartoq, taanna malillugu inuiaqatigiinni piujuartussamik iluaqutaasumik 


sunniuteqartitsinissap qulakkeerneqarnissaa siunertaralugu iliuusissanik suliaqarnissamut 


pisussaaffeqalertassallutik. 

Kalaallit Nunaanni aatsitassarsiornermi suliffissuaqarnerup nunami inuussutissarsiornermik 


suliassaqarfiit pingaarnerit ilaattut inissitsinnissaa anguniarneqarpoq. Tamatuma 


ajornarunnaarnissaanut aatsitassarsiornermik suliassaqarfiup ineriartortinneqarnera Kalaallit 


Nunaanni innuttaasut suleqatigalugit pisariaqarpoq. 


 


Aalajangiisuulluinnartumik pingaaruteqarpoq aatsitassarsiornissamik suliassap sunniutissaasa 


pitsaanngitsut sapinngisaq tamaat annikitsinniarnissaat aammalu sunniutaasussanik 


pitsaasunik taarserniarnissai. Tamanna pisinnaatitsissummik pigisaqartut inuiaqatigiinni 


piujuartussamik iluaqutaasumik sunniuteqartitsinissap qulakkeerneqarnissaa siunertaralugu, 


iliuusissanik suliaqarnissamut pisussaaffeqartinnerisigut pisinnaavoq, ilanngullugit 


nunaqavissunik sulisussanik akuutitsineq, ilisimasanik nuussinissamut aaqqissuussanik 


pilersitsineq kiisalu Kalaallit Nunaanni inuiaqatigiit kuulturikkut naleqartitaannik ileqquinillu 


qulakkeerineq. 


 


Nr. 13-imut 


Allannguineq paragraffinik nutaanik arlalinnik ilanngussinerup kinguneraa, taakkunannga 


tamarmik pineqaatissiinertaqartariaqanngitsut. 


 


Nr. 13-imut 


 


Allannguuteqartitsineq § 45, imm. 6-imi siunnersuutip allanngortinneqarnerata kinguneraa. 


 


Nr. 14-imut 


Siuinnersuummi inatissitigut tunngaviusuni aalajangersakkanik Naalakkersuisut pissutsit 


taaneqartut taakkua pillugit aalajangersakkanik aalajangersaasinnaanerannut periarfissiisunut 


suli allanut marlunnut innersuussut ilanngunneqarpoq. 


 


§ 2-imut 


 


Imm. 1-imut 


Aalajangersagaq siunnersuumik atuutilerfissaanut tunngassuteqarpoq.  


 


Siunnersuutigineqarpoq inatsisissasut siunnersuut ulloq 1. januar 2013 atuutilissasoq. 


 


Imm. 2-mut 


Aalajangersagaq akuersissutinut inatsisissatut siunnersuutip piffissami atuutilernerani 


pigineqartunut tunngassuteqarpoq.  


 


Inatsimmut allannguuteqartitsineq, akuersissutit aatsitassanut ikummatissanullu inatsit 


atuuttoq malillugu tunniunneqarsimasut aammalu atuuttut atuukkunnaarnissaannik 

imaluunniit aatsitassanut ikummatissanullu inatsimmi pineqartunut ilaasuujunnaarnissaannik 


kinguneqannginnissaa aalajangersakkami qulakkeerneqassaaq. 


 


Imm. 3-mut 


Inatsimmi § 16 malillugu akuersissutit piffissami inatsisip allannguuteqartinneqarnerata 


atuutilernerani tunniunneqarsimasut aammalu atuuttut, aallaaviatigut iantsisissatut 


siunnersuummi § 18, imm. 4-imi pineqartunut ilaassanngillat. Maleruagassami nutaami 


tassani, pisinnaatitsissummik pigisaqartut aatsitassanik piiarneqartunik taakkualuunniit 


ilaannik Kalaallit Nunaanniititsisarnissaat kiisalu inunnut nunaqavissunut namminneerlutik 


aatsitassanik suliareqqeerusuttunut imaluunniit Kalaallit Nunaanni inuussutissarsiutigalugu 


allatut atuerusuttunut taakkuninnga tuniniaasarnissaat pillugit aalajangersakkanik 


Naalakkersuisut aalajangersaasinnaanerat periarfissinneqarpoq. 


  


Siunnersuutip imm. 3-ani § 18-imi imm. 4-mi maleruagassaq,allatut Naalakkersuisut aamma 


pisinnaatitsissummik pigisaqartup akornanni isumaqatigiissuteqartoqarsimanngippat aammalu 


akuersissummut ilassutitut tunniussinermi aalajangersaasoqarsimanngippat § 16 malillugu 


akuersissutinut atuutereersunut tunngatillugu atuutissanngilaq. Pisinnatsitsissummik 


pigisaqartoq isumaqatigiissummik taamaattumik isumaqatigiissusiussalluni 


aalajangiisinnaavoq. Isumaqatigiissusiortoqanngippat siunnersuutip § 18-iat, imm. 4, 


akuersissutip tungaanut sunniuneqassanngilaq. 


 


 





